
ዜናዜና ማይ ኣብ ኣካላትናማይ ኣብ ኣካላትና ንኸይትህብትም ዝጸልዉንኸይትህብትም ዝጸልዉ“እርጋን “እርጋን 
ምስ ጥዕና”፡ ምስ ጥዕና”፡ 
ይሃብኩም ይሃብኩም 
ይሃበና!ይሃበና!

ዘዋሪት ዋንጫ ዞባ ማእከል ዘዋሪት ዋንጫ ዞባ ማእከል 
ፈሊሙፈሊሙ

ዓለማዊ መዓልቲ ጥዕና፡ ብደረጃ ሃገር ተዘኪራ
7 ሚያዝያ - ዓለማዊ መዓልቲ ጥዕና፡ 

“ጥዑይ ጅማሮታት ንትስፉው መጻኢ’’ 
ብዝብል ቴማ፡ ብደረጃ ሃገር ኣብ ከተማ 
ኣስመራ ብዝተፈላለየ መሰናድኦታት 
ተዘኪራ።
ኣብ’ቲ ሚኒስተራት ዝርከብዎም ሰበ-

ስልጣን ከምኡ’ውን ሓለፍቲ ትካላት 
ውድብ ሕቡራት ሃገራት ኣብ ኤርትራ 
ዝተሳተፍዎ ስነ-ስርዓት፡ ኣብ ሚኒስትሪ 
ጥዕና ግዝያዊ ዋና ዳይረክተር ክፍሊ 
ህዝባዊ ጥዕና ዶ/ር ዓንደብርሃን ተስፋጽዮን 
ኣብ ዘስመዖ ቃል፡ ምዝካር ዓለማዊ መዓልቲ 
ጥዕና፡ “ኣድማሳዊ ሸፈነ ጥዕና ንኹሉ ኣብ 
ኩሉ” ንምርግጋጽ መብጽዓ ዝሕደሰሉ 
ኣጋጣሚ ከምዝዀነ ሓቢሩ።
ኣብ ኤርትራ ብዝካየድ ዘሎ ጻዕሪ፡ ሸፈነ 

ቀዳማይ ክትትል ቅድሚ ሕርሲ 98 
ሚእታዊት፣ መጠን ኣብ ትካላት ጥዕና 
ብክኢላታት ዝገላገላ ኣደታት ልዕሊ 
80 ሚእታዊት፣ ሸፈነ ክታበት ድማ 98 
ሚእታዊት በጺሑ ምህላዉ ዝሓበረ ዶ/ር 
ዓንደብርሃን፡ በዚ ምኽንያት መጠን ሞት 
ኣደታትን ቈልዑን ብመንጽር ኣህጉራዊ 
መለክዒታት ከምዘንቈልቈለ ገሊጹ።

ወኪል ውድብ ጥዕና ዓለም ኣብ ኤርትራ 
ዶ/ር ኖንሶ ኢጂዮፎር ብግደኡ፡ ጽላት 
ጥዕና ኤርትራ ብምምዕባል ንዜጋታት 
ዝወሃብ ኣገልግሎት ክብ ንምባል፡ 
መንግስቲ ምስ መሻርኽትን ሕብረተሰብን 
ተወሃሂዱ ንዘካይዶ ዘሎ ጻዕሪ ብምምስጋን፡ 
ኣብ’ዚ ዘተባብዕ ሃዋህው ምስርሑ ሓበን 
ከምዝስመዖ ሓቢሩ።

ዓለምለኻዊ ጸብጻብ ከምዝሕብሮ፡ ዓመታዊ 
ምስ ጥንሲ ብዝተሓሓዝ 300 ሽሕ ኣደታት 
ከምዝሞታ፣ ልዕሊ 2.3 ሚልዮን ዕሸላት 
ኣብ ቀዳማይ ወርሒ ልደቶም ከምዝሞቱ፣ 
1.9 ሚልዮን ዕሸላት ድማ ምዉታት 
ከምዝውለዱ፡ ብተወሳኺ ኣብሪሁ።

እቲ መደብ፡ ነቲ ቴማ ብዘንጸባርቕ 
መሰናድኦታት ዝተሰነየ ክኸውን ከሎ፡ 
ብምኽንያት’ቲ ዕለት ኣብ ዝተወደበ 
ውድድር ሓፈሻዊ ፍልጠት ንዝተዓወታ 
ሽልማት ተዓዲሉ።
ኣብ ኤርትራ፡ ልዕሊ 60 ሚእታዊት ካብ 

ህዝብና ካብ 5 ኪሎ-ሜተር ኣብ ዘይርሕቕ 
ኣገልግሎት ጥዕና ክረክብ በቒዑ ከምዘሎ፡ 
ሰነዳት ሚኒስትሪ ጥዕና የነጽር።
ዓለማዊ መዓልቲ ጥዕና 2025፡ ብደረጃ 

ዓለም ንመበል 77፣ ብደረጃ ኤርትራ ድማ 
ንመበል 29 ግዜ’ያ ትዝከር ዘላ።

ሰንዓፈ - ኮርፖረሽን ጥሪትን ዘራእትን፡ ኣገልግሎት ማሕረስ ይህብ
ኣብ ንኡስ ዞባ ሰንዓፈ ንክራማት 

ብዝግበር ዘሎ ምድላዋት፡ ኮርፖርሽን 
ጥሪትን ዘራእትን ብርትዓዊ ዋጋ 
ኣገልግሎት ማሕረስ ይህብ ኣሎ።
ነቲ ስራሕ ዝከታተል ዘሎ መንእሰይ 

ተስፋልደት ክብሮም፡ እቲ 10 ትራክተራት 
ብምውፋር ንሰዓት ብሕሳብ 175 ናቕፋ 
ዝወሃብ ዘሎ ኣገልግሎት ማሕረስ፡ ድሮ 
ካብ’ተን 15 ምምሕዳራት ከባቢ ኣብ’ተን 
8 ከምእተዛዘመ ገሊጹ።
እቲ ስራሕ ምስ ዘሎ ጠለብ ህዝቢ 

ገርገፍ - ቀረብ ጽሩይ ዝስተ ማይ 
ንምውዳድ ይስራሕ

ክብደት ከምዘለዎ ብምጥቃስ፡ ኣብ መጻኢ 
ጠለብን ቀረብን ዝመዓራረየሉ ኩነታት 
ክፍጠር ኣተሓሳሲቡ።
ክኢላ ልምዓት ዘራእቲ ኣቶ ዑቕባይ 

መብራህቶም ብወገኑ፡ በቲ ዓመት መጸ 
ኣብ ግዜ ነቕሊ ዝወሃብ ርትዓዊ ኣገልግሎት 
ትራክተራት፡ ሎሚ ዓመት ድሮ 5 ሽሕ 
ሄክታር ከምእተሓርሰ ኣረዲኡ።
እቲ ዝወሃብ ዘሎ ኣገልግሎት ማሕረስ፡ 

ካብ ገንዘባዊ ክሳራን ሃልኪ ጉልበትን 
ዘናግፍ ጥራይ ዘይኮነ፡ ካብ ባህላዊ ናብ 

ዘመናዊ ማሕረስ ዘሰጋግር ስለዝኾነ 
ቀጻልነት ክህልዎ ዘዘኻኸረ ኣመሓዳሪ 
ምምሕዳር ከባቢ ጨጓሮ ኣቶ የማነ 
ኪዳነ፡ ነተን ትራክተራት ዝመርሑ 
ዘለዉ መንእሰያት ንዘርእይዎ ዘለዉ 
ተወፋይነትን ትግሃትን መጒሱ።
ሓረስቶት ብወገኖም፡ ብትራክተራት 

ዝካየድ ማሕረስ ጥልቕ ዝበለ ብምዃኑ፡ 
ንነቕሊ ኣዝዩ ተመራጺ ከምዝዀነ 
ብምሕባር፡ ካብኦም ዝሕተት ከምዘማልኡ 
ኣረጋጊጾም።

ኣብ ንኡስ ዞባ ጎልጅ፡ ነበርቲ ምምሕዳር 
ከባቢ ገርገፍ ኣብ ከባቢኦም ዝዋደድ ዘሎ 
ፕሮጀክት ቀረብ ጽሩይ ዝስተ ማይ ንምዕዋት፡ 
ብጋንታታት ተወዲቦም ወፈራታት የካይዱ 
ኣለዉ።
ኣብ’ቲ ከባቢ ዝጸንሐ ሽግር ጽሩይ 

ዝስተ ማይ ንምፍታሕ፡ ብፕሮጀክት ዓዲ-
ሃሎ ዝተመርሐ ስራሕ ይዕመም ከምዘሎ 
ዝጠቐሰ ኣመሓዳሪ ናይ’ቲ ምምሕዳር ከባቢ 
ኣቶ ዓብዱራሕማን ያሲን፡ ንምቅልጣፉ 
ተበግሶ ወሲዶም ጉልበታዊ ኣበርክቶ 
ይገብሩ ከምዘለዉ ኣረዲኡ።
ንግደ ኣሃዱታት ሓይልታት ምክልኻል 

ኣብ’ቲ ስራሕ ዘመጐሰ ኣቶ ዓብዱራሕማን፡ 

እቲ ፕሮጀክት ምስ ተዛዘመ፡ ኣብ’ቲ ከባቢ 
ዝጸንሐ ሽግር ዝስተ ማይ ሰብን ጥሪትን 
ከምዝቃለል ኣሚቱ።
ሓላፊት ሃማደኤ ወ/ሮ ለቱ ሓየሎምን 

ኣዛዚ ብርጌድ ፈረጅ ዑመርን ብወገኖም፡ 
ደቂኣንስትዮ ቀንዲ ግዳያት ናይ’ቲ ዝጸንሐ 
ሽግር ብምዃነን፡ ብጉልበተን ከምኡ’ውን 
እኽለ-ማይ ብምድላው ዕዙዝ ተራ ይጻወታ 
ከምዘለዋ ሓቢሮም።
ፕሮጀክት ቀረብ ጽሩይ ዝስተ ማይ ገርገፍ፡ 

8 ኪሎ-ሜተር ዝንውሓቱ መስመራት 
ማይ፡ 20 መዐደሊ ነቝጣታት፡ ከምኡ’ውን 
መዕረቒ ማይ ባስካን ክልተ ጥሪት ዝሰትያለን 
ነቝጣታትን ዘጠቓለለ’ዩ።

ዓሰብ - ጽጉማት ደቂኣንስትዮ ብንኡስ ንግዲ ተጣዪሰን
ጨንፈር ዕዮን ማሕበራዊ ድሕነትን 

ዞባ ደ/ቀ/ባሕሪ፡ ኣብ ንኡስ ዞባ ዓሰብ 
ን10 ጽጉማት ደቂኣንስትዮ ነፍሲ-ወከፈን 
ብዋጋ 10 ሽሕ ናቕፋ ንኡስ ንግዲ 
ኣጣዪሱ።
ሓላፊ ኣሃዱ ማሕበራዊ ድሕነት ኣቶ 

ተስፋማርያም በርህ ኣብ ዝሃቦ ሓበሬታ፡ 
ዕላማ ናይ’ቲ ናይ ምጥያስ መደብ፡ 
ቁጠባዊ ዓቕሚ ጽጉማት ደቂኣንስትዮ 
ክብ ብምባል መነባብሮአን ንምምሕያሽ 
ከምዝዀነ ብምጥቃስ፡ እቲ መደብ 
ኣብ’ተን ዝተረፋ ንኡሳን ዞባታት ክቕጽል 
ምዃኑ ኣፍሊጡ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

             ሳምራዊት ሃብተ           ሰሎሜ ኣፈወርቂ

ብድሕነት ኣደን ዕሸልን ትስፉው መጻኢ ነውሕስ
                                    (ዓለማዊ ዝኽሪ መዓልቲ ጥዕና 2025)
 ሰለሰት ሚእቲ ሽሕ ዝግምገም ቁጽሪ ደቀንስትዮ፡ ብምኽንያት ኣብ እዋን ጥንሲ ዘጋጥሙ ዝተፈላለዩ ሕልኽላኻት ወይ ኣብ 

እዋን ሕርሲ ህይወተን ስኢነን። ልዕሊ ክልተ ሚልዮን ዕሸላት ኣብ ውሽጢ ሓደ ወርሕ ዕድሚኦም ሞይቶም። ከባቢ ክልተ ሚልዮን 
ናጽላታት ድማ ኣብ ማህጸን ከለው ሞይቶም። ናይ ቀረባ መጽናዕትታት ውድብ ጥዕና ዓለም ዝዘርግሖ ጸብጻብ’ዩ።
እዚ ተርእዮ’ዚ ኣብ ኩሉ ክፍሊ ዓለም ይርአ እኳ እንተሎ፡ ብዝሰፍሐን ዝዓበየን ግን ኣብተን ዝደኸያን ብግዳማዊን ውሽጣውን 

ዝተፈጥሩ ግርጭታት ዝሕመሳን ዘለዋ ሃገራት ዝብኣሰ ይገብሮ። ወሃብቲ ኣገልግሎት ጥዕና ይዕጸዋ፡ ይጥቀዓ፡ ይዝመታ። እዚ ድማ 
ነቲ ንነፍሰ-ጾር ኣዴታት ዝወሃብ ዝነበረ ስሩዕ ኣገልግሎት ጥዕና፡ ብምቑራጹ ንኣዴታትን ዕሸላትን ንሞትን ሓዘንን የቃልዖም ኣሎ።
  ውድብ ጥዕና ዓለም 1948 ካብ ዝምስረት ዓመት መጽአ፡ ሚያዝያ ሸውዓተ ብዝገብሮ ዝተፈላለዩ ጥዕና ጠቀስ መጽናዕትታት 

ዝተኣከበ ርኽበታት ተመርኲሱ፡ ፍሉይ ኣተኩሮ ዘድልዮም ኩነታት ጥዕና ሕብረተሰብ ዓለምና፡ ኣመልኪቱ ኣባላት ሃገራት ኣበይ 
ኣተኲረን ክሰርሓ ከም ዘለወን ብወግዒ ዝርዝራዊ መግለጺ ይህብ። እንሆ ሎሚ ዓመት ድማ፡ ኣብ ድሕነት ኣዴታትን ዕሸላትን፡ 
ካብ ግዜ ጥንሲ ክሳብ ሕርስን ድሕሪ ሕርስን ዘጋጥሙ ዝተፈላለዩ ሓልክታትን ክሳብ ሞትን ስንክልናን ዘስዕቡ ረቋሒታት ኣለሊኻ፡ 
ክግበሩ ዘለዎም ቅድመ- ምክልኻልን ፍወሳኦምን ዝምልከት ቴማ ኣልዒሉ፡ ዝርዝራዊ ሓበሬታ ኣቕሪቡ ኣሎ። “ብድሕነት ኣደን 
ዕሸልን ትስፍው መጻኢ ነውሕስ!”  
  ቀንዲ ትሕዝቶኡ፡ ህይወት ካብ ድቂ ስለዝጅምር፡ ወለዶታት ሕብረተሰብ ጥዑይ ኮይኑ ንኽቕጽል፡ እቲ ኣብ ጥዕና ዝግበር ጻዕሪ 

ካብዚ እዋን’ዚ ክጅምር ከምዘለዎ የነጽር። ብቐንዱ እዚ ናይ ወፍሪ ዛዕባ’ዚ፡ መንግስታትን ኮማትን፡ ኩሉ ጻዕሮም ኣብ ኣገልግሎት 
ጥዕና ኣዴታትን ናጽላታትን ብምትኳር፡ ዘይትጽቢታዊ ሞት ኣዴታት፡ ዕሸላት፡ ናጽላታትን፡ ቈልዑን ብምውጋድ፡ ቀጻልነት ጥዕና 
ሕብረተሰብ ምውሓስ ኢዩ። ኣብዚ ዓመት ተታሒዙ ዘሎ ቴማ ‘ጥዑይ ጅማሮታት፡ ትስፉው መጻኢታት’ ዝብል ኮይኑ ዋና 
ዛዕባኡ ‘ብድሕነት ኣዴታትን ናጽላታትን፡ ትስፉው መጻኢታት ነውሕስ’ ዝብል እዩ።
  ኣብ ኤርትራ ኣገልግሎት ጥዕና ኣዴታትን ቈልዑን፡ ሓደ ካብቶም ቀዳምነታት ተዋሂብዎም ዝስረሓሎም ዘሎ ኣገልግሎት እዩ። 

ምስፍሕፋሕ ትሕተ-ቕርጺ ትካላት ጥዕና፡ በብእዋኑ ዝፈሪ ዘሎ ብዝሕን ዓይነትን ዓቕሚ ሰብ፡ ምትእትታው ዘመናዊ መሳሪሕታት 
ሕክምና፡ ምስቶም ዝትግበሩ ዘለዉ ጥዕናዊ ፖሊሲታትን ስትራተጂታትን እምነ-ኵርናዕ ኣገልግሎት ጥዕና ኣዴታትን ቈልዑን እዮም። 
ነዚኣቶም መሰረት ብምግባር፡ ኣፍልጦ ሕብረተሰብ ክብ ዘብሉን ናይ ባህሪ ለውጢ ዘምጽኡን ጎስጓሳት፡ ኣገልግሎት ነፍሰ-ጾራት፡ 
ሕርሲን ድሕሪ ሕርስን፡ ንህጻናት ዝወሃብ ክታበት፡ ንቈልዑ ዝወሃብ ኮም ዝሰረቱ ውሁድ ክንክን ጥዕና፡ ኣብ እተፈላለዩ ከባቢታት 
ተመስሪተን ዘለዋ መጸበዪ ነፍሰ-ጾራት ወዘተ. . . ዘተባብዑ ውጽኢታት ተመዝጊቦም ኣለዉ። 
ብኣሃዝ ንምጥቃስ፦ ቀዳማይ ክትትል ቅድሚ ሕርሲ ከባቢ 98%፡ ኣብ ትካላት ጥዕና ብክኢላታት ዝሓርሳ ኣዴታት ልዕሊ 80%፡ 

ሸፈነ ክታበት 98%፡ ከምኡ’ውን መጠነ ሞት ኣዴታትን ቈልዑን ብኣህጉራዊ መስፈሪ እናጎደሉ ይኸዱ ኣለዉ። እዞም እተጠቕሱ 
ውጽኢታት፡ ኤርትራ ነቲ ተተሊሙ ዘሎ ሸቶታት ዘላቒ ምዕባለ ናይ ጥዕና ክትበጽሖ ዘተባብዕ’ኳ እንተኾኑ፡ ከይተዛነና፡ ዓቕምታትና 
ኣወሃሂድና ብድሕነት ኣዴታትን ናጽላታትን መጻኢ ተስፋታትና ክነውሕስ መብጻዓ ብምእታው ንቕድሚት ክንምርሽ ይግባእ።
በዚ ኣጋጣሚ ሚ/ሪ ጥዕና ንትግባረ “ብድሕነት ኣዴታትን ናጽላታትን፡ ትስፉው መጻኢታት ነውሕስ” እናበለ፡ ኣድማሳዊ ሸፈነ 

ጥዕና ምሉእ ብምሉእ ንምዕዋት ልዑል መብጸዓኡ ዳግማይ እናረጋገጸ፡ ብተመሳሳሊ ኩሉም ካልኦት መሻርኽቲ ነዚ ዕላማ’ዚ ኣብ 
ሸቶኡ ንምብጻሕ ተራኦም ክጻወቱ ይጽውዕ። ልዕሊ ኩሉ ድማ ሕብረተሰብ ጥዕናኡ መሰሉ ስለዝኾነ፡ ወናኒ ጥዕናኡ ንኽኸውን 
ኩሉ ዝከኣሎ ከበርክት የዘኻኽር።
                                                                                               ሚኒስትሪ ጥዕና ሚኒስትሪ ጥዕና 
                                                                                                 7/4/2025                                                                                                 7/4/2025

ዜና

ዒላበርዕድ - ስልጠና ምስራሕ ጋብላዊ ቆፎ ንህቢ ተዋሂቡ
ኣብ ንኡስ ዞባ ዒላበርዕድ፡ ካብ 8 

ምምሕዳራት ከባቢ ንዝተዋጽኡ 35 
ሓረስቶት፡ ናይ ኣሰልጠቲ ስልጠና 
ምስራሕ ጋብላዊ ቆፎ ንህቢ፡ ብ2ን 3ን 
ሚያዝያ ተዋሂቡ። 
ኣብ ጨንፈር ሃማደኤ ዞባ ዓንሰባ 

ሓላፊት ማሕበራዊ ኣገልግሎትን 
ፕሮጀክትታትን ወ/ሮ ትርሓስ ንርኣዮ፡ 
እቲ ስልጠና ሃማደኤ ዞባ ዓንሰባ ምስ 
መሻርኽቱ ብምትሕብባር ዝወደቦ 
ምዃኑ ብምጥቃስ፡ ኣፍልጦ ሕብረተሰብ 

ኣብ ሜላታት ምሕደራ ንህብን ምድላው 
ጋብላዊ ቆፎን ብምዕባይ፡ ውሑስ መኣዛዊ 
መግቢ ንምርግጋጽ ዝዓለመ ምዃኑ 
ገሊጻ።
ብምምሕዳራት ዝተለለዩ ሰልጠንቲ፡ 

ንምርባሕ ንህቢ ምቹኣት ካብ ዝኾና 
ከባቢታት ዝመጽኡን ምስ’ቲ ሞያ ሌላ 
ዝጸንሖምን ኰይኖም፡ ኣብ ከባቢኦም 
ንዝነብሩ ሓረስቶት ከሰልጥኑ ትጽቢት 
ከምዝግበረሎም ሓቢራ።
ክኢላ ምርባሕ ንህቢ ኣብ ንኡስ ዞባ 

ዒላበርዕድ ኣቶ ንጉሰ መሓሪ ብወገኑ፡ 
ንኣገዳስነት’ቲ ስልጠና ብምጥቃስ፡ ጋብላዊ 
ቆፎ ንህቢ ኣብ ምስሳን ምህርቲ መዓርን 
ምፍዋስ ሕጽረታት ዕስለታት ንህብን 
ኣበርክቶ ከምዘለዎ ኣብሪሁ።
ሰልጠንቲ ብግደኦም፡ ዝቐሰምዎ ፍልጠት 

- ኣብ ምርባሕ ንህቢ ንዝጸንሖም ርድኢት 
ዘዕቢ ምዃኑ ብምሕባር፡ ኣብ ከባቢኦም 
ንዝርከቡ ሓረስቶት ብምስልጣን፡ ኣብ 
ምብራኽ እቶት መዓር ዝድለ ኣበርክቶ 
ከምዝገብሩ ኣረጋጊጾም።

ነበርቲ ባረንቱ፡ ፍግረ-መሬት ንምክልኻል 
ወፈራዊ ማእቶት የካዪዱ

ኣብ ከተማ ባረንቱ - ነበርቲ ምምሕዳር 
ከባቢ መኸተ፡ ሓመድን ማይን ብምዕቃብ 
ሳዕቤናት ፍግረ-መሬት ንምክልኻል 
ዝዓለመ ሰፊሕ ወፈራዊ ማእቶት የካይዱ 
ኣለዉ።
ኣስታት 500 ነበርቲ ኣብ ሰሙን ክልተ 

ግዜ እናወፈሩ ዕዉት ንጥፈታት የሰላስሉ 
ምህላዎም ዝሓበረ ክኢላ ምዕቃብ ማይን 
ሓመድን ኣቶ ጠዓመ በየነ፡ ዛጊት ኣስታት 
50 ሄክታር ዛላን ከትርን ኣብ መሬት 
ሕርሻ ከምእተሰርሐን ምፍዋስ ማይ-
ክዖታት ብኣድማዕነት ይትግበር ከምዘሎን 
ገሊጹ።

እቲ ወፈራታት ኣካል ናይ’ቲ ብደረጃ 
ንኡስ ዞባ ተታሒዙ ዘሎ ማይን ሓመድን 
ናይ ምዕቃብ ዕማም ከምዝዀነ ጠቒሱ 
ድማ፡ ኣብ’ተን ካልኦት ምምሕዳራት 
ከባቢ’ውን ብዝተወደበ መልክዕ ክቕጽል 
ምዃኑ ኣነጺሩ።
ኣለይትን ተሳተፍትን ናይ’ቲ ወፈራ 

ብወገኖም፡ ከባቢኦም ብሳዕቤናት ፍግረ-
መሬት ዝተሃስየ ብምዃኑ፡ እቲ ወፈራታት 
ኣገዳስነቱ ልዑል ከምዝኾነ ብምጥቃስ፡ 
ንምዕዋቱ ኣበርቲዖም ከምዝሰርሑ 
ኣረጋጊጾም።

ሃገራዊ ማሕበር ስንኩላን ኲናት 
ኤርትራ፡ ገንዘባዊ ሓገዝ ረኺቡ

ሃገራዊ ማሕበር ሓርበኛታት ስንኩላን 
ኲናት ኤርትራ፡ ኣብ ውሽጥን ወጻኢን ሃገር 
ካብ ዝነብሩ ግዱሳት ዜጋታት 811 ሽሕ 
ናቕፋ ገንዘባዊ ሓገዝ ረኺቡ።
 ኣቦ መንበር ሃገራዊ ማሕበር ሓርበኛታት 

ስንኩላን ኲናት ኤርትራ ኣቶ ፍስሃየ 
ተስፋሚካኤል፡ ነቲ ገንዘባዊ ሓገዝ 
ኣመልኪቱ ኣብ ዝሃቦ ሓበሬታ፡ 617 ሽሕን 
619 ናቕፋ ብኣባላት ሃገራዊ ማሕበር 
ሓርበኛታት ስንኩላን ኲናት ኤርትራ 
ጨንፈር ደንማርክ፡ ኣባላት ሃማደኤ 
ጨንፈር ጀርመን፡ ጉጅለታት ጽንዓትን 
ዓወት ንሓፋሽን ከምዝተበርከተ ገሊጹ።
 ኣብ ደንማርክ ዝነብሩ ኣባላት ህግደፍ 

ፓልቶክ ቪዥን ዘወፈዩዎ 170,452 ናቕፋ 
ድማ ኣብ መዓስከር ደንደን ኣስመራ ዝርከባ 

ከቢድ ስንክልና ዘለወን ደቂ-ኣንስትዮ 
ተጋደልቲ ኣባላት ማሕበር ጠባይት (ሳሕል)፡ 
ካብ ኢድ ኣቦ መንበር ማሕበር ኣቶ ፍስሃየ 
ተረኪበን። ብተወሳኺ ኣቶ ፍስሃየ፡ ኣባላት 
ማሕበር ተመሃሮ ካምቦኒ ኣስመራ ነበር 
ዘወፈዩዎ 23 ሽሕ ናቕፋ ኣብ ዝተረከበሉ፡ 
ብስም ሃገራዊ ማሕበር ሓርበኛታት ስንኩላን 
ኲናት  ምስጋንኡ ኣቕሪቡ።
  ነቲ ገንዘባዊ ሓገዝ ዘረከቡ ዜጋታት 

ንኤሪና ኣብ ዝሃብዎ ሓበሬታ፡ ኣብ ውሽጥን 
ወጻኢን ሃገር ዝነብር ህዝቢ ኤርትራ 
ንሓርበኛታት ስንኩላን ዝገብሮ ገንዘባውን 
ዓይነታውን ደገፍ መርኣያ ናይ’ቲ ኣብ 
ልዕሊ ሓርበኛታት ስንኩላን ኲናት ዘለዎ 
ኣኽብሮት ምዃኑ ገሊጾም።

ሰገነይቲ - ማሕበር ወሃብቲ ኣገልግሎት ቱሪዝም ንኣባላቱ ኣስተምህሮ ሂቡ
ጨንፈር ማሕበር ወሃብቲ ኣገልግሎት 

ቱሪዝም ዞባ ደቡብ፡ ኣብ ንኡስ ዞባ 
ሰገነይቲ ንዝነጥፉ ኣባላቱ፡ ኣብ ስርሖም 
ክኽተልዎ ኣብ ዝግባእ ስነ-ምግባር 
ዘተኰረ ኣስተምህሮ ሂቡ።
ኣቦ-መንበር ጨንፈር ኣቶ ሰለሙን 

ፍቓዱ ኣብ መግለጺኡ፡ ትካላት ወሃብቲ 
ኣገልግሎት ቱሪዝም መምርሒታትን 
ሕግታትን ንግዲ ተኸቲለን ንዓማዊለን 
ዘዕግብ ኣገልግሎት ክህባ ከምዝግባእ 
ጠቒሱ፡ ሓሓሊፉ ብገለ ሰብ ትካል ዝርአ 
ዘይምኽኑይ ወሰኽ ዋጋታትን ዘይሕጋዊ 

ኣሰራርሓን ክውገድ ጸዊዑ።
ኣብ መንጎ ኣስራሕትን ሰራሕተኛታትን 

ዝግበር ስምምዓት፡ ብመሰረት ሕጊ ዕዮ 
- ሕጋዊ መስርሕ ዝተኸተለ ክኸውን 
ዘዘኻኸረ ኣቶ ሰለሙን፡ ኣባላት - ስሉጥነትን 
ጽፈትን ኣገልግሎት መለለዪኦም ገይሮም 
ክነጥፉ ኣዘኻኺሩ።
ኣብ ዝሓለፈ ሰለስተ ዓመታት በቲ 

ጨንፈር ንዝተዓመ ስራሕ ኣመልኪታ 
ጸብጻብ ዘቕረበት ሓላፊት ፋይናንስ ወ/ሮ 
ሩማና መሓመድ ብወገና፡ እቲ ዝድለ 
ዕብየት ከምዘይተመዝገበ ብምጥቃስ፡ ኣብ 

መጻኢ ኣታዊታት ማሕበር ዓብዪ ጸላዊ 
ንክኸውን፡ ኩሉ ኣባል ግቡኡ ከማልእ 
ኣተሓሳሲባ።
ተሳተፍቲ ብወገኖም፡ ኣብ ምክፍፋል 

ፍርያት ውሽጢ ሃገር ዝኾነ ዓይነታት 
መስተ ዝርአ ምድንጓያት ንንጥፈታቶም 
ብኣሉታ ስለዝጸልዎ፡ መፍትሒ ክናደየሉ 
ሓቲቶም።
ጨንፈር ማሕበር ወሃብቲ ኣገልግሎት 

ቱሪዝም ዞባ ደቡብ፡ ኣብ ንኡስ ዞባ ሰገነይቲ 
49 ኣባላት ኣለውዎ።

ብኮርፖረሽናት ምዕራብ ዝውነን መድያን መዘዙን
ሓበሬታ ካብ ጥንቲ ኣትሒዙ ኣብ 

ህይወት ወዲ ሰብ ኣምጺእዎ ዝርከብ 
እወታዊ ነገራት ብዙሕ ኢዩ። ሓበሬታ 
ኣብ ምስላጥ መዓልታዊ ንጥፈታት ወዲ 
ሰብ ዘለዎ ተራ ልዑል ኢዩ። እኹልን 
ኣገዳስን ሓበሬታ ዘለዎ ሰብ ህይወቱ 
ብብሉጽ መንገዲ ኣብ ምምራሕ 
ኣይሽገርን ኢዩ። ሃናጺ ሓበሬታ ኣብ 
ግዜኡን ሰዓቱን ምርካብ ኣብ ዝውሰድ 
ናይ ህይወት ውሳነታት ኣገዳስነቱ ዕዙዝ 
ኢዩ።
መራኸቢ ብዙሃን፡ ኣብ ምትሕልላፍ 

ሓበሬታ ዕዙዝ ግደ ይጻወታ። 
ንሕብረተሰብ ዘገድስን ቀጻልነቱ 
ዘውሕስን ስራሕ ክሰርሓ ድማ ይግባእ።

ኣብ ንጥፈታት መራኸቢ ብዙሃን፡ 
ከም መሪሕ ኮይኑ ዝቕልስ መሰረታዊ 
መትከላት ኣሎ። ወድዓውነት፡ እሙንነት 
ምንጪ፡ ቅኑዕነት ሓበሬታ፡ ዘይሻራውነት 
ዝኣመሰሉ ኣድማሳውያን መትከላት 
እዮም።
ኤለክትሮኒካዊ መድያ ከም ተለቪዥን፡ 

ረድዮ ይኹን ናይ ሕትመት መድያ 
ከም ጋዜጣ፡ መጽሄታት፡ ብሮሸራት 
ወዘተ በዚ መትከል ክምርሑ ይግባእ። 
መራኸቢ ብዙሃን ከምቲ ዝተፈላለየ 
ዕላማታት ዘለወን፡ ሰማዕተን’ውን ክፈላለ 
ባህርያዊ ኢዩ። ዘተኵራሉ ዛዕባ ብዘየገድስ 
ግን እቲ ዝተጠቕሰ መትከላት ኣብ 
ንጥፈታተን ክንጸባረቕ ይግባእ። እንተኾነ 
ንጥፈታት ምዕራባውያን ትካላት መድያ 
ምስ እንምልከት፡ ናይ ወነንተን ዝኾና 
ኮርፖረሽናትን ውልቀሰባትን ልሳናት 
ኮይነን እየን ዝጸንሓና።
ኣብ ምዕራባዊ ዓለም ብሰፊሑ ካብ 

ዝዝረበሎም ነጥብታት፡ “ዋንነት መራኸቢ 
ብዙሃን ብውልቀሰባት ንምሕላው ሰብኣዊ 
መሰላት ኣገዳሲ እዩ” ዝብል ኢዩ። “ናይ 
ሕትመትን ሓሳብካ ምግላጽን መሰላት 
ክሕሎ፡ ዋንነት መራኸቢ ብዙሃን 
ብብሕታውያን ኣውፈርቲ ኣገዳሲ 
ኢዩ” ዝብል ምጉት ወትሩ ዝደጋግምዎ 
ኢዩ። ጥዕና ዘለዎ ሓታቲ ምስ ዝርከብ 
ግን፡ መራኸቢ ብዙሃን ብውልቀሰባትን 
ኮርፖረሽናትን ስለ ዝውነን ጥራይ፡ እዚ 
ኣብ ላዕሊ ዝተጠቕሰ መሰል ይትግበር 
ማለት ኣይኮነን።
ኣብ ዓለም ተጠቃምነት ጸጋታት 

ምዕሩይ ዘይምዃኑ ዘርእይ፡ 87% 
ጸጋታት ዓለም ብምዕቡላት ሃገራት ኣብ 
ተጠቃምነት ይውዕል። ዘይማዕበላ ሃገራት 
ምንጪ ሃብትን እቶትን ምዕቡላት ሃገራት 
ክንሰን፡ ተጠቃምነተን ካብ ጸጋታት ኣዝዩ 

ድሩት ኢዩ። ልክዕ ከም ዘይፍትሓዊ 
ቁጽጽር ጸጋታት ብምዕቡላት ሃገራት፡ 
መራኸቢ ብዙሃን’ውን ብምዕቡላት 
ሃገራት ዝተባሕተ እዩ። ኣብ ምዕራባዊ 
ዓለም ዝፍኖ ሓበሬታ፡ መደባት፡ ዜናታት 
ነቲ ዝቈጻጸሮ ዘሎ ኣካል ብዘርብሕ 
መንገዲ እዩ ዝምስራሕ።
ኮርፖረሽናት ምዕራብ ከም ኣብ 

ካልእ ጽላታት፡ ኣብ ጽላት ዋንነት 
ሓበሬታ’ውን ዓቢ ስራሕ ዓሚሙ እዩ። 
መድያ ዝቈጻጸሩ ኮርፖረሽናት፡ ኣብ 
ዓለም ንዘሎ ሕብረተሰባት ተማእዛዝነቱ 
ንላዕለዎት ቀጸላታት ንምርግጋጽን 
ረብሓታት ኮርፖረሽናት ንምሕላውን፡ 
ዕብላለ መራኸቢ ብዙሃን ብኮርፖረሽናት 
ኣገዳሲ ምዃኑ ይኣምን። ኣብዚ ዘሎ 
ምዕቡል እዋን ንሕብረተሰባት ካብ 
ብጎነጽ፡ ብረቂቕ ሓይሊ ናይ መራኸቢ 
ብዙሃን ምቁጽጻር ከምዝከኣል ዝኣምኑ 
ሰብ ጸጋ ምዕራብ፡ ንመራኸቢ ብዙሃን 
ብመንገዲ ኮርፖረሽናቶም ኣብ ምብሓት 
ተጸሚዶም ኣለዉ።
ረቒቕ ሓይሊ መድያ፡ ካብ ኣካላዊ 

ጎነጽን ራዕድን ንላዕሊ ብስዉር መንገዲ 
ኣብ ዘይንቑሕ ክፋል ኣእምሮ ኣብ 
ዝስኵዓሉ እዋን ዝያዳ ውጽኢታዊ እዩ። 
ነዚ ዘስተብሃሉ ናይ ምዕራብ መድያታት፡ 
ሰባት ነዚ ብመንገዲ መራኸቢ ብዙሃን 
ብዘይርድእዎ መንገዲ፡ ኣብ ኣእምሮኦም 
ዝካየድ መስርሕ ስለዘየድህቡሉ ኣብ 
ቁጽጽር ናይቲ ብተደጋጋሚ ዝርእይዎን 
ዝሰምዑዎን ክኣትዉ ይኽእሉ። ስለዚ’ዩ 
ድማ ብጽዑቕን ቀጻሊን ምድግጋም 
ሓበሬታ፡ ኣብ ሕብረተሰብ ኣእምሮኣዊ 
ሕጽበት ብምክያድ ረብሓታቶም 
ክዕቅቡ ዝሰርሑ።
ዋንነት መራኸቢ ብዙሃን ገዚፍ 

ዝኾነ ጸጋታት ዝሓትት ጽላት ኢዩ። 
ናይ ቢልዮናት ዶላር ወፍሪ፡ ውጥን፡ 

መጽናዕቲን ይጠልብ። ኣብዚ እዋን’ዚ፡ 
ኣገዳስን ዓለማዊ ተበጻሕነትን ዘለወን 
መደበራት ተለቪዥን፡ ረድዮ፡ ጋዜጣታት፡ 
መጽሄታት፡ ማሕበራዊ መድያ ወዘተ 
ብኮርፖረሽናት ይውነና። ኣብ መስርሕ 
ምእካብ፡ ምትሕልላፍ፡ ምምስራሕ 
ሓበሬታ ናይ ዝሳተፉ ጋዜጠኛታት 
ምልመላ’ውን ኣገዳሲ ክፋል ናይቲ 
ስራሕ ኢዩ።
ኣብ ምዕራባዊ ዓለም ዝተፈላለየ 

ስያመታት ዘለዎምን፡ ኣብ ዝተፈላለየ 
ዛዕባታት ኣተኲሮም ዝሰርሑን ኣማኢት 
መድያታት ኣለዉ። ንተራ ተዓዛቢ 
ብቕንዕና ዝሰርሓ፡ ናጻን ፍታሓውያንን 
መድያታት መሲለን ክረኣያ ይኽእላ። 
ዝበዝሓ ግን ብውልቀ-ሰባት ወይ 
ኮርፖረሽናት ዝውነናን ንረብሓታት 
ወነንተን ዝሰርሓን እየን። ንኣብነት 
ኣብ ኣመሪካ ንዘለዋ መድያታት 
ዝቈጻጸራ ካብ 7 ኮርፖረሽናት ዝሓልፋ 
ኣይኮናን። ብደረጃ ዓለም እንተርኢና፡ 
እተን ዓብለልቲ ዝበሃላ ናይ ምዕራብ 
ናይ መድያ ኮርፖረሽናት ካብ 14 
ኣይበዝሓን እየን።
ኣብ ምዕራባዊ ዓለም ኣብ ናይ 

ሕትመት መድያ ማለት ጋዜጣታትን 
መጽሄታትን ዘሎ ክዉንነት’ውን 
ተመሳሳሊ ኢዩ። ኣብ ኤውሮጳ ካብ 
ዘለዋ ጋዜጣታትን መጽሄታትን 
እውን እተን ዝበዝሓ ብውልቀ-ሰባትን 
ኮርፖረሽናትን ይውነና። ንኣብነት ኣብ 
ሽወደን ዘለዋ ዝበዝሓ መድያታት 
ብስድራ ቤት ‘ቦንየር’ ዝበሃል ኮርፐረሽን 
ይውነና። ‘ኣክሰል ስፐሪንገር’ ወይ ‘ኣጂ’ 
ተባሂሉ ዝጽዋዕ ዓቢ ኮርፖረሽን፡ ኣብ 
መላእ ኤውሮጳ ዝሕተሙ ልዕሊ 160 
ጋዜጣታትን መጽሄታትን ይውንን። ኣብ 
ቸክ ሪፖብሊክ ካብ ዘለዋ ጋዜጣታት 
ዝበዝሓ ብናይ ጀርመን ኮርፖረሽናት 
ይውነና።
ኣውስትራልያ’ውን ናይዚ መርኣያ 

ኢያ። ኣብታ ሃገር ካብ ዘለዋ ትካላት 
መድያ እተን ዝበዝሓ ብኽልተ 
ኮርፖረሽናት ይውነና። እቲ ቀዳማይ 
ብሩፐርት ማርዶክ ዝውነን ኮይኑ፡ እቲ 
ካልኣይ ድማ ብጆን ፋየርፋክስ ዝበሃል 
ኮርፖረሽን ዝውነን እዩ። ኣብ ካናዳ’ውን 
ብተመሳሳሊ ኣዝየን ውሑዳት 
ህዝባውያን መድያታት ገዲፍካ፡ ዝበዝሓ 
ብቤል ካናዳ፡ ሮጀርስ ኮሚኒኬሽን፡ ሻው 
ኮሚኒኬሽን፡ ኣስትራል መድያ ዝበሃላ 
ሃብታማት ኮርፖረሽናት ይውነና። እቲ 
እንኮ ኣብታ ሃገር ዝነጥፍ መንግስታዊ 
መድያ ካናዳ ብሮድካስቲንግ ኮርፖረሽን 
ዝበሃል እዩ።
እዚ ኣብ ላዕሊ ክግለጽ ዝጸንሐ ገለ 

ኣብነታት፡ ኣብ ምዕራብ ዓለም ዘለዉ 
ኮርፖረሽናት ኣብ ምብሓት ሓበሬታን 
መራኸቢ ብዙሃንን ከይዶሞ ዘለዉ 
ርሕቀት ብኸፊል ዘርእይ እዩ። ንኸምኡ 

ዝኣመሰለ ደረት ኣልቦ ዕብለላ መራኸቢ 
ብዙሃን ዝወሃብ ሽፋን ድማ፡ እቲ 
‘ናይ ሕትመት መሰልን ሓሳብካ ናይ 
ምግላጽ መሰልን’ ዝብል እዩ። እዚኣቶም 
መሰረታዊ መሰላት ናይ ህዝቢ ክሳብ 
ዝኾኑ መድያታት ብናይ ብሕቲ ኣካላት 
ክውነን ከም ዝግባእ እውን ይምጕቱ።
ነቲ ኣብ ባይታ ዘሎ ሓቂ ምስ ንዕዘብ 

ግን ፡ ኣብ ምዕራብ ዓለም ዘሎ ዓብላልነት 
መራኸቢ ብዙሃን ንደሞክራስያዊ መሰላት 
ህዝቢ ዘይኮነ፡ ንረብሓ ኮርፖረሽናት 
ዝጣበቕ ኮይኑ ንረኽቦ። ህዝባዊ 
ኣመለኻኽታ ሕብረተሰብ ብምጽላው 
ፖለቲካውን፡ ቁጠባውን ረብሓታት 
ሰብ ፍሉይ ረብሓ ምሕላው መሰረታዊ 
ተልእኾ ናይተን መራኸቢ ብዙሃን እዩ። 
ቀጻሊ ዝምደረሉ ቁጠባዊ፡ ፖለቲካዊ፡ 
ማሕበራዊ፡ ባህላዊ ዛዕባታት ነዚ ኣብ 
ላዕሊ ዝተጠቕሰ ዕላማታት ንምህራምን 
ተማእዛዝነት ናይ ሕብረተሰብ ኣብ 
ምፍጣርን ተጊሁ ይዓዪ።
መድያ፡ እወታዊ ብዝኾነ መንገዲ 

እንተተሰሪሑሉ ካብኡ ክርከብ ዝከኣል 
ጥቕምታት ዘይተኣደነ እዩ። ንቕሓት 
ሕብረተሰብ ኣብ ምብራኽ፡ ባህልን 
ልምድን ሕብረተሰብ ኣብ ምዕባይ፡ 
ሓድነት ኣብ ምትራር፡ ቅልጡፍን 
ቅርዑይን ሓበሬታ ኣብ ምትሕልላፍ፡ 

ምሁራዊ ትንተናታት ኣብ ምቕራብ 
ዓቢ ስራሕ ይሰርሕ። ሰባት ውጽኢት 
ኣተሓሳስባኦም ክሳብ ዝኾኑ፡ ዝሰምዕዎን 
ዝርእይዎን ኣብ ምቕራጽ ባህርያቶምን 
ኣመለኻኽታኦምን ዓቢ ተራ ኣለዎ። 
ኤለክትሮኒካውን ናይ ሕትመትን 
መራኸቢ ብዙሃን፡ ነዚ ኣብ ግምት 
ብምእታው ሓላፍነታዊ ብዝኾነ መንገዲ 
ክነጥፉ ይግባእ።
መራኸቢ ብዙሃን ካብ ህዝባዊ 

ዕላማታትን ረብሓታትን ኣንደልሂጹ፡ 
ንረብሓ ኮርፖረሽናትን ውልቀሰባትን 
ኣብ ዝሰርሓሉ እዋን ግን ዘጋጥም ጸገማት 
ብዙሕ እዩ። ምዕራባውያን ሰብ ፍሉይ 
ረብሓ፡ ብመንገዲ መራኸቢ ብዙሃን 
ካብ ትኹላውን ጋድማውን ምትፍናን 
ሕብረተሰባት ብዙሕ ጥቕምታት 
ክርከብ ከም ዝከኣል ይኣምኑ። ጸጋታት 
ሃገራት ሳልሳይ ዓለም ንምምዝማዝ፡ 
ግጭታትን ወጥርታትን ብምትእትታው፡ 
ቅልውላው ንምምሕዳር፡ ብዝውንኑወን 
መድያታት ቀጻሊ ይሰርሑ። እቲ 
ግሩህ ሕብረተሰባት ድማ ግዳይ ናይዚ 
ይኸውን።
ብናቶም ኣመለኻኽታ ስምዒታውን 

ቁጡዕን ሕብረተሰብ ንምፍጣር ብዛዕባ 
ኲናትን ዕግርግርን ቀጻሊ ምስባኽ 
መሰረታዊ ኢዩ። እዚ ንናይ ምምዝዛን 
ዓቕሚ ሕብረተሰባት ስለ ዝቐትል ሰባት 
ካብ ምኽንያታውነትን ርትዓውነትን 

ርሒቖም ብቝጽጽር ናይ መራኸቢ 
ብዙሃን ክምርሑ ዘኽእል ኢዩ ኢሎም 
ይኣምኑ። ተቐበልቲ ሓበሬታ ዝኾኑ 
ሕብረተሰባት ንዝርእይዎን ዝሰምዕዎን 
ከም ዘለዎ ካብ ምቕባል ክሕየቡ ይግባእ። 
እቲ ዝተባህለ ዛዕባ ነየናይ ኣጀንዳ 
ንምህራም ተባሂሉ ከም ዝተዘርግሐ 
ኣዕሚቖም ክሓስቡ ይግባእ።
“ምንጭታት ከም ዝሓበርዎ” 

እናተባህለ ብመራኸቢ ብዙሃን ምዕራብ 
ቀጻሊ ዝስናዕን ዝፍኖን ሓበሬታ 
ኣብ ላዕሊ ንዝተጠቕሰ ፖለቲካውን 
ቁጠባውን ረብሓታት ናይ ምዕራብ 
ኮርፖረሽናት ኣብ ግምት ኣእትዩ 
ዝፍኖ እዩ። ንዕብላላኦም ኣብ ምብሓት 
ሓበሬታን መራኸቢ ብዙሃንን ዝወዳደር 
ኣካል ስለዘይተረኽበ ድማ ላዕለዋይ 
ኢድ ሒዞም ዕላማታቶም ኣብ ምፍጻም 
ይርከቡ።
ብማዕከናት ዜና ምዕራብ ቀጻሊ 

ዝስበኸሉ ካልእ ኣምር፡ ህላወ ዘይሻራዊ 
መድያ እዩ። ዘይሻራዊ መራኸቢ ብዙሃን 
ወይ መድያ ብዘይጸቕጥን ምፍርራህን 
ናይ ዝኾነ ኣካል ጸግዒ ከይሓዘ፡ 
ወድዓዊ ሓበሬታ ዘቕርብ እዩ። ከም 
ዝለዓለ መርኣያ ናይ ዘይሻራዊ መድያ 
ዝርአ ወድዓውነት ኢዩ። ንረብሓ ናይ 
ውሑዳት ኮርፖረሽናትን ውልቀ-ሰባትን 

ዝሰርሕ ምዕራባዊ መድያ ግን ንመትከል 
ዘይሻራውነት ተኸቲሉ ዝሰርሕ ከም 
ዘይኮነ ርዱእ ኢዩ። ምዕራባዊ መድያ 
ዝፍንዎ ሓበሬታ፡ ወድዓውነት ዘይብሉ 
ንሰባት ግዳያት ናይ ዝንቡዕ ሓበሬታ 
ዝገብር ኢዩ።
ሃገራት፡ መራኸቢ ብዙሃን ብመሰረታዊ 

መትከላትን ሕጋጋትን መድያ 
ተቐዪደን ምእንቲ ክሰርሓ፡ ቀጻሊን 
ዕቱብን ምቁጽጻር ክገብራ ይግባእ። 
ንህላወን ቀጻልነትን ሕብረተሰብ ኣዝየን 
ካብ ዘገድሳ ባእታታት ምፍራይ 
ምኽንያታውን ርትዓውን ዜጋ ኢዩ። 
ምኽንያታውነትን ርትዓውነትን ኣብ 
ምህላው ብሱልን ሰፊሕ ኣጠማምታ 
ዘለዎን ሕብረተሰብ ኣገደስቲ ኢዮም። 

ኣብ ላዕሊ ከም ዝተገልጸ፡ ምስሉይነት 
ዝመለለዪኡን ብውሑዳት ኮርጶረሽናት 
ተዓብሊሉ ዝኸይድን ምዕራባዊ መድያ፡ 
ዝኽተሎ ኣካይዳ ንረብሓ ህዝብታት 
ዘይኮነ፡ ውሑዳት ኮርፖረሽናት 
ብኸመይ ይኸስባን ይዕብልላን ስለዝኾነ፡ 
ኣብ ዝፍንዋኦ ሓበሬታን ቅኒቱን’ውን 
ከምዘለዎ ክንጎስሞ ዘይኮነ ክንመዝኖን 
ከነገናዝብን ይግባእ።

ሉል ተስፋይሉል ተስፋይ
ኣ/ህ/ርክባትኣ/ህ/ርክባት

ሚ/ዕ/ማ/ድሕነትንሚ/ዕ/ማ/ድሕነትን

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ማይ ኣብ ኣካላትናሓደ በጽሒ ኣስታት 60 ሚእታዊት 
ክፋል ኣካላቱ ማይ እዩ። ስብሒ ዝበዝሖም 
ቲሹታት ንባዕሎም፡ ካብቶም ድልዱል 
ጭዋዳ ዘለዎም ዝወሓደ ዓቐን ማይ 
ኣለዎም። እዚ ይኹን’ምበር፡ ሓንቲ ጎርዞ፡ 
ልዕሊ ወዲ ተባዕታይ ዝበዝሐ ስብሒ 
ስለ ዘለዋ፡ ካብ ኣካላታ ማይ ዝሽፍኖ 
ዓቐን ኣስታት 55 ሚእታዊት ክኸውን 
ይኽእል። ስለዚ፡ ሰብነትና ዘለዎ መጠን 
ማይ፡ ብመንጽር ዕድመ፡ ጾታ፡ ከምኡ’ውን 
ብመንጽር ዓቐን ንቕጸት ሰብነት ካብ ሰብ 
ናብ ሰብ ይፈላለ እዩ። እቲ ፍልልይ’ውን 
ካብ 45 ሚእታዊት ክሳብ 75 ሚእታዊት 
ክዝርጋሕ ይኽእል። 
ንኣብነት ቈልዑ ዝለዓለ መጠን ማይ 

ኣብ ሰብነቶም ክህሉ እንከሎ፡ ዕድመ 
እናደፋእና ክንከይድ እንከለና፡ እቲ ዓቐን 
ይጎድል። 
ኣብ ክፍሊ ሰብነት ደቂ ተባዕትዮ ዝርከብ  

መጠን ማይ ምስ ደረጃ ዕድመ - ካብ 
12 ክሳብ 18 ዓመት ዕድመ ዝርከቡ ደቂ 
ተባዕትዮ ብገምጋም 59 ሚእታዊት ካብ 
ክፍሊ ሰብነቶም ብማይ ዝቖመ እዩ። እቲ  
መጠን ካብ 52 ሚእታዊት ክሳብ 66 
ሚእታዊት ክዝርጋሕ ይኽእል። - ካብ 
19 ክሳብ 50 ዓመት ዕድመ ዝርከቡ ደቂ 
ተባዕትዮ ብገምጋም 59 ሚእታዊት ካብ 
ክፍሊ ሰብነቶም ብማይ ዝቖመ እዩ። እቲ 
መጠን ካብ 43 ሚእታዊት ክሳብ 73 
ሚእታዊት ክዝርጋሕ ይኽእል። 
- ካብ 51 ዓመት ዕድመ ንላዕሊ ዝርከቡ 

ደቂ ተባዕትዮ ብገምጋም 56 ሚእታዊት 
ካብ ክፍሊ ሰብነቶም ብማይ ዝቖመ እዩ። 
እቲ መጠን ካብ 47 ሚእታዊት ክሳብ 
67 ሚእታዊት ክዝርጋሕ ይኽእል። 

ኣብ ክፍሊ ሰብነት ደቂ ኣንስትዮ 
ዝርከብ መጠን ማይ ምስ ደረጃ ዕድመ 
- ካብ 12 ክሳብ 18 ዓመት ዕድመ ዝርከባ 

ደቂ ኣንስትዮ ብገምጋም 56 ሚእታዊት 
ካብ ክፍሊ ሰብነተን ብማይ ዝቖመ እዩ። 
እቲ መጠን ካብ 49 ሚእታዊት ክሳብ 
63 ሚእታዊት ክዝርጋሕ ይኽእል። 
- ካብ 19 ክሳብ 50 ዓመት ዕድመ ዝርከባ 

ደቂ ኣንስትዮ ብገምጋም 50 ሚእታዊት 
ካብ ክፍሊ ሰብነተን ብማይ ዝቖመ እዩ። 
እቲ መጠን ካብ 41 ሚእታዊት ክሳብ 
60 ሚእታዊት ክዝርጋሕ ይኽእል። 
- ካብ 51 ዓመት ዕድመ ንላዕሊ ዝርከባ 

ደቂ ኣንስትዮ ብገምጋም 47 ሚእታዊት 
ካብ ክፍሊ ሰብነተን ብማይ ዝቖመ እዩ። 
እቲ መጠን ካብ 39 ሚእታዊት ክሳብ 
57 ሚእታዊት ክዝርጋሕ ይኽእል። 
ኣብ ክፍሊ ሰብነት ህጻንት ዝርከብ 

መጠን ማይ ምስ ደረጃ ዕድመ 

- ክሳብ 6 ወርሒ ዕድመ ኣብ ዝርከቡ 
ህጻናት ካብ ክፍሊ ሰብነቶም ብገምጋም 
እቲ 74 ሚእታዊት ብማይ ዝቖመ እዩ። 
እቲ መጠን ካብ 64 ሚእታዊት ክሳብ 
84 ሚእታዊት ክዝርጋሕ ይኽእል። 
- ካብ 6 ወርሒ ክሳብ 1 ዓመት 

ዕድመ ኣብ ዝርከቡ ህጻናት ብገምጋም 
እቲ 60 ሚእታዊት ካብ ክፍሊ ሰብነቶም 
ብማይ ዝቖመ እዩ። እቲ መጠን ካብ 
57 ሚእታዊት ክሳብ 64 ሚእታዊት 
ክዝርጋሕ ይኽእል።
- ካብ 1 ዓመት ክሳብ 12 ዓመት 

ዕድመ ኣብ ዝርከቡ ህጻናት ካብ ክፍሊ 
ሰብነቶም ብገምጋም እቲ 60 ሚእታዊት 
ብማይ ዝቖመ እዩ። እቲ መጠን ካብ 
49 ሚእታዊት ክሳብ 75 ሚእታዊት 
ክዝርጋሕ ይኽእል።
ግዝፊን ቅርጽን ሰብነት ከምኡ’ውን 

ኣቃውማ ጭዋዳ ሰብነት ኣብ ኣካላት 
ንዝህሉ መጠን ማይ ይጸልዎ እዩ። 
ማይ ኣበየናይ ክፍሊ ኣካላትና እዩ ማይ ኣበየናይ ክፍሊ ኣካላትና እዩ 

ዝርከብ?ዝርከብ?

ማይ ኣብ ኩሉ ክፍሊ ሰብነትና እዩ 
ዘሎ። ዋህዮታት ኣካላትና 60 ሚእታዊት 
ናይቲ ኣብ ሰብነትና ዝርከብ ማይ ሒዞም 
ይርከቡ። ገለ ኣካላት ሰብነትና’ውን ካብቲ 
ካልእ ኣካል ዝበዝሐ ማይ ኣለዎም። 
ሓንጎልናን ኲሊትናን ብዙሕ ማይ 
ሒዞም ዝርከቡ ኣካላት ሰብነትና እዮም። 
በንጻሩ፡ ካብ ክፍሊ ኣካላትና ዝወሓደ 
ማይ ዘለዎም ኣዕጽምትናን ኣስናንናን 
እዮም። 
ኣካላትናን ዘለዎ መጠን ማይንኣካላትናን ዘለዎ መጠን ማይን 
- ሓንጎል ካብ 80 ክሳብ 85 ሚእታዊት፡
- ኲሊት ካብ 80 ክሳብ 85 ሚእታዊት፡
- ልቢ ካብ 75 ክሳብ 80 ሚእታዊት፡
- ሳንቡእ ካብ 75 ክሳብ 80 ሚእታዊት፡
- ጭዋዳ ካብ 70 ክሳብ 80 ሚእታዊት፡ 
- ጸላም ከብዲ ካብ 70 ክሳብ 75 

ሚእታዊት፡
- ቆርበት ካብ 70 ክሳብ 75 ሚእታዊት፡

- ደም 50 ሚእታዊት፡
- ዓጽሚ ካብ 20 ክሳብ 25 ሚእታዊት፡
- ስኒ ካብ 20 ክሳብ 25 ሚእታዊት 

ማይ ሓቚፎም ይርከቡ። 
ኮታ ኩሉ ክፍሊ ሰብነትና ማይ 

ዝሓዘ እዩ። ስለዚ፡ ዘለዎም መጠን ማይ 
ብዘየገድስ ኩሎም ኣካላት ሰብነትና 
ብግቡእ ክሰርሑ ናይ ግድን ማይ 
የድልዮም። 
ጥቕሚ ማይ ኣብ ሰብነትና ጥቕሚ ማይ ኣብ ሰብነትና 
ኣብ መዓልቲ ልዕሊ ክልተ ሊትሮ 

ማይ ክንሰቲ ከም ዘለና እዮም ሓካይም 
ዝመኽሩ። ማይ ኣብ ኣካላትና ሓያሎ 
ጥቕምታት እዩ ዘለዎ። ኣካላትና 
ከም ዝጠልል ብምግባርና ካብ ሓያሎ 
ሕማማት ክንከላኸል ንኽእል። ገለ ካብቲ 
ማይ ኣብ ኣካላትና ዘለዎ ጥቕምታት ማይ ኣብ ኣካላትና ዘለዎ ጥቕምታት 
ንምጥቃስ፦ንምጥቃስ፦
- እኹል ማይ ምስታይ ኣብ ኣካላትና 

ብባክተርያ ክፍጠር ንዝኽእል መርዚ ወይ 
ብከላ ብመልክዕ ሽንትን ቀልቀልን ንደገ 
ንኽወጽእ ልዑል ተራ ኣለዎ። ኲሊት፡ 
ነቲ መርዚ ካብ ደምና ኣብ ምውጻእ 
ሓያል ጻዕሪ ተካይድ’ኳ እንተኾነት፡ 
እኹል ማይ እንተዘይሰቲና ግና፡ እቲ 
ብኩሊት ዝተኣከበ መርዚ ብመልክዕ 
ሽንቲ ንደገ ክወጽእ ዘለዎ ተኽእሎ 
ከምቲ ዝድለ ከም ዘይከውን እዮም 
ክኢላታት ዝምዕዱ። 95 ሚእታዊት ካብ 
ሽንቲ ትሕዝቶኡ ማይ ክኸውን እንከሎ፡ 
እቲ 5 ሚእታዊት ካብ ኣካላትና ዝተኣከበ 
ረሳሕ ንጥረ-ነገር (substance) ምዃኑ 
ኣይትዘንግዕ።
- እኹል ማይ ምስታይ ምስ ምንካይ 

ክብደት ሰብነት ምትእስሳር ኣለዎ። ማይ 
ካብ ዝኾነ ብመልክዕ ፈሳሲ እንወስዶ 
ሃለኽቲ መግብታት እቲ እንኮ ዝኾነ 
ካሎሪ ወይ ጸዓት ዘይብሉ ፈሳሲ እዩ። 
ስለዚ፡ ብብዝሒ ማይ ምስታይ ኣብ 
ሰብነትና ትርፊ ካሎሪ ክፈጥር ስለ 
ዘይክእል፡ ብተዘዋዋሪ መንገዲ ክብደት 
ሰብነትና ኣብ ምንካይ ልዑል ተራ 
እዩ ዘለዎ። ብተወሳኺ ብብዝሒ ማይ 
ምስታይ ብዙሕ መግቢ ንኸይትወስድ 
ከም ዝሕግዝን ከምኡ’ውን መግቢ 
ሜታቦላይዝ (መግቢ ናብ ዝደቐቐ 
ሳብስታንስ ዝቕየረሉ መስርሕ) ኣብ 
ምግባር ከም ዘቀላጥፍን መጽናዕትታት 
የመልክቱ። 
- ማይ ኣካላትና እኹል ምራቕ (sal-

liva) ክፈጥር የኽእሎ። ማይ እቲ ዝለዓለ 
ውህደት ናይ ምራቕ እዩ። ምራቕ 
ዝበላዕናዮ ደረቕ መግቢ ብቐሊሉ 
ክዳቐቕን ክሓቅቕን ይሕግዘና። ንጥዕና 
ኣፍና’ውን ኣገዳሲ እዩ። 

ሰብነትና ብዓቐን ናይቲ መዓልታዊ 
እንወስዶ ፈሳሲ እዩ ምራቕ ከፍሪ 
ዝኽእል። ውሑድ ማይ ምስ እንወስድ፡ 
ኣካላትና ስለ ዝደርቕ ምራቕ ክነፍሪ 
ኣይንኽእልን ኢና። 
- እኹል ማይ ምስታይ ሙቐት 

ኣካላትና ኣብ ምምጥጣን ይሕግዝ። 
ሙቐት ኣካላትና ንቡር ኮይኑ ንኽቕጽል 
ናይ ግድን እኹል ማይ ክንሰቲ ይግባእ። 
መዓልታዊ ብእነካይዶ ዕማማትን ኣብ 
ከባቢና ብዘሎ ሙቐትን፡ ኣብ ሰብነትና 
ዝጸንሐ ማይ ብመንገዲ ረሃጽን ሽንትን 
ንደገ ይወጽእ። 
ሰብነትና ብመንገዲ ረሃጽ ውሽጣዊ 

ሙቐቱ የመዓራሪ እዩ። ነቲ ዝወጸ ማይ 
ሻቡ ክንትክኦ ምስ ዘይንኽእል ግና እቲ 
ሙቐት ሰብነት ክልዕል ይኽእል። 
- ማይ ንቲሹታት፡ ዓንዲ ሕቖን 

መላግቦታትን ልዑል ጥቕሚ እዩ 
ዘለዎ። ኣብ መዓልቲ እኹል ማይ 

ምስታይ መላግቦ ኣዕጽምቲ፡ ዓንዲ ሕቖን 
ቲሹታትን ብዝግባእ ስለዝልስልሱ (lubric-
cate) ቃንዛ መላግቦን ቅርጥማትን ካብ 
ዝኣመሰሉ ጸገማት ብቐሊሉ ክንድሕን 
ንኽእል።
- እኹል ማይ ምስታይ ብዕንጫረ 

(constipation) ክንሳቐ ዘለና ተኽእሎ 
ከም ዘጉድሎ ይንገር። ዕንጫረ ማለት 
ቀልቀል ኣብ ከብዲ ኮይኑ ብሰብኪ 
ድርቀት ሰብነት ዝርአ ጸገም ጥዕና እዩ።
ጽሕጊ ዘለዎም መግብታት ካብ ዕንጫረ 

ከብዲ ይከላኸሉ እዮም። በይኖም ግና 
እኹላት ከም ዘይኮኑ እዮም ሓካይም 
ዝመኽሩ። ቀልቀል ምውጻእ ዝኣበዮም 
ሰባት መዓልታዊ እኹል ማይ ክሰትዩ 
ከም ዘለዎም እዩ ዝምከር።
-  ማይ፡ ዝወሰድናዮም መኣዛታት 

ብቐሊሉ ክሓቁ የኽእል። ማይ ኣብ 
ርእሲ’ቲ መግቢ ንምሕቃቕ ዝህልዎ 
ልዑል ጥቕሚ፡ ካብ መግቢ ንረኽቦም 
መኣዛታት - ከም ቫይታሚንን 
ማዕድናትን ብቐሊሉ ሓቒቖም ናብ 
መላእ ኣካላትና ክባጽሑ የኽእል። 
- እኹል ማይ ምስታይ ኦክስጅንን 

መኣዛን ተሰኪሙ ናብ መላእ ሰብነትና 
ንዘባጽሕ ዑደት ስርዓት ደም የሐይል። 
- እኹል ማይ ምስታይ ንዝተፈላለዩ 

ሕማማት ይፍውስ። 
- ረኽሲ ኣብ ስርዓተ ሽንቲ፡
- ቀልቀል ኣብ ከብዲ፡
-  ጸጸር ኩሊት፡
- ጸቕጢ ደም ገለ ካብቶም እኹል ማይ 

ብምስታይ ክንፍውሶም ዝከኣሉ ዓይነት 

ሕማማት እዮም።
ኣብ መዓልቲ ክንወስዶ ንምከር ዓቐን ኣብ መዓልቲ ክንወስዶ ንምከር ዓቐን 

ማይ ብሚሊ ሊትርማይ ብሚሊ ሊትር
- ክሳብ 6 ወርሑ ዝዕድመኡ ህጻን 

700፡
- ካብ 6 ክሳብ 12 ወርሒ ዝዕድመኡ 

ህጻን 800፡
- ካብ 1 ክሳብ 3 ዓመት ዝዕድመኡ 

ህጻን 1,300፡
- ካብ 4 ክሳብ 8 ዓመት ዝዕድመኡ 

ህጻን 1,700፡
- ካብ 9 ክሳብ 13 ዝዕድመኦም ደቂ 

ተባዕትዮ 2,400፡
- ካብ 9 ክሳብ 13 ዝዕድመአን ደቂ 

ኣንስትዮ 2,100፡
- ካብ 14 ክሳብ 18 ዝዕድመኦም ደቂ 

ተባዕትዮ 3,300፡
- ካብ 14 ክሳብ 18 ዝዕድመአን ደቂ 

ኣንስትዮ 2,300፡
- ኣባጽሕ ደቂ ተባዕትዮ 3,700፡

- ኣባጽሕ ደቂ ኣንስትዮ 2,700፡
- ነፍሰ-ጾር 3,000፡
- ተጥቡ 3,800።

ምንጪ፦ medical news todayምንጪ፦ medical news today

ሎሚ ኣብ ERI-TV
ሰዓት	         መደብ	
12፡00	  ሃገራዊ መዝሙር
12፡02	  ቈላሕታ
12፡30	  ዜና (ትግርኛ)
12፡50	  ዜና ስፖርት
12፡55	  ምኽሪ ሞያዉያ 
13፡30	  ዜና (ዓረብ)
13፡40	  ለሰ ስፖርት
15፡15	  ዳህሳስ ሕትመት
16፡00	  ሰሙናዊ  ስፖርት
17፡00	  ዜና (ትግርኛ)
17፡18	  ጥበብ 
17፡30	  ዜና (ዓረብ)
17፡45	  ዶክተራት ኣብ   
        ስትድዮ	
18፡40	  ሄራር
19፡20	  ሃሎ ቈልዑ
20፡00	  ዜና (ትግረ)	
20፡15	  መደብ ዋልታ
21፡00	  ዜና (ትግርኛ)
21፡25	  እንዳዝማም
22፡00	  ዜና (ዓረብ)
22፡10	  ዓለም ስነ-ጥበብ
22፡30	  ዜና (እንግሊዝ)
22፡40	  OPEN MIC

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ቀውዒ መጻሕፍቲኣብዘን ዝሓለፋ ውሑዳት ኣዋርሕ፡ 
ዳርጋ ኣብ ሰሙን ሰለስተ ግዜ መደባት 
መመረቕታ መጽሓፍ ክካየድ ቀንዩ። 
ኣደራሻት፡ “ዓርቢ” ትሑዝ ስለ ዝጸንሕ፡ 
ናብ ሓሙስ፡ ቀዳም፡ ሮቡዕ፡ . . . ክትቅይር 
ትግደድ። “ናብ ዝመጽእ ሰሙን’ሞ 
ዘይትቕይራ?” ሓቲተዮ ንሓደ መጽሓፍ 
ከመርቕ ዝደለየ ፈላጢየይ፡ ዓርቢ ከም 
ዘይሰለጦ ምስ ሓበረኒ። “ኣርባዕተ ዓርቢ 
ትሑዝ’ዩ ዘሎ!” ኢሉኒ ተገሪሙ። 
ክብሪ ዋጋ መጽሓፍ ገዲፍካ፡ ብርክት 
ዝበለ መጻሕፍቲ ምፍራዪ ጽቡቕ ዜና 
ምዃኑ ኣየማትእን። “ዓይነትዶ ብዝሒ፧” 
ዝብል ብዙሕ ዘዛርብ ኣርእስቲ’ሎ። ኣብ 
ገሊኡ እቲ ዓይነታዊ ውሑድ ምዃኑ 
ይግለጽ’ዩ። ግደ ሓቂ ብሉጽ ዕዮ ስነ 

ጽሑፍ ሳሕቲ ዝርከብ’ዩ። ካብቲ ዝፈሪ 
ብዙሕ እንታይ ንረክብ ኣለና፧ ትሕዝቶኡ፡ 
ብቕዓቱ፡ ጽፈት ቋንቋኡ፡ ኣዘናትዋኡ፡ 
ወዘተ ከመይ ይግምገም፧ ዝብሉ ሕቶታት 
ኣልዒልና ብቐጻሊ ዘተ ምክያድ፡ ነቲ ዝፈሪ 
ዘሎ ምእኩት ምህርቲ ኣብ ምውርጻጽን 
ምምእዛንን ሓጋዚ ተራ ኣለዎ። ዝፈርዩ 
መጻሕፍቲ፡ ስለ ዝተሓትሙ ጥራይ 
ከም ጽቡቕ ከይወሰድና፡ ብሞያውያን 
ተነቢቦም ሃናጺ ነቐፌታዊ ዘተ ክካየደሎም 
እንተ ዘይተኻኢሉ፡ ዘርከበ ዘሕተሞ 
ከም ጽቡቕ፡ ከም ውዱእ ክውሰድ ስለ 
ዝኽእል ኣብ ኣንባቢ ዝፈጥሮ ኣሉታዊ 
ጽልዋ ቀሊል ኣይኮነን። 

“ይፍረ፡ እቲ ብሉጽ ቀስ ኢሉ ክመጽእ’ዩ 
ወይ ምስ ግዜ ብሉጽነቱ ከርኢ’ዩ፡” ዝብል 
ርእይቶ ካብ ዝተፈላለዩ ሰባት ይቐርብ’ዩ። 
በንጻሩ፡ “ምፍራይ ይፍረ፡ ግን ኣብ 
ማዕከናት ዜና ብክኢላታት ነቐፌታዊ ዘተ 
ይካየደሉ። ኣንባቢ ድማ ኣብ ትሕዝቶ 
ናይቲ መጻሕፍቲ ንቕሓት የሕድር። 
ነየናይ መጽሓፍ ክመርጽ ከም ዘለዎ ድማ 
ይፈልጥ፡” ዝብሉ’ውን ብዙሓት’ዮም። 
ብርግጽ፡ ምፍራይ ሓደ ኣወንታዊ 
ስጉምቲ’ዩ። እቲ ዘፍሪ ሰብ ብቑዕ 
መሲሉዎ ናብ ቤት ማሕተም ክኸይድ 
ይኽእል’ዩ። ዝኾነ ዕዮ ስነ ጥበብ ድማ 
ፈርዩ ምስ ተዘርግሐ ናይቲ ኣንባቢ’ምበር 

ናይ ደራሲኡ ኣይኮነን። “እፈልጥ’የ’ሞ 
እዚ ፍልጠት’ዚ ቀሪበ ኣለኹ፡” ምስ 
በለና፡ ኣንቢብና፡ “እዝስ ብኻ ተሪፉካ 
ወይ ኣገናዕ” ክብሎ ክንክእል ኣሎና። 
ገንዘብና ከፊልና ዝዓደግናዮ፣ ግዜና ሰዊእና 
ዘንበብናዮ ስራሕ ፈጺሙ ትሕቲ ትጽቢት 
ተራ ኣንባቢ ክጸንሕ እንከሎ፡ “ንዓ ደኣ! 
ሃየንታ ኣለዎ፡” ክንብልሲ ክንክእል ኣሎና።
ገሊኡ መጻሕፍቲ ውጽእ ዝበለ ጽባቐን 

ትሕዝቶን ኣለዎ። ገሊኡ ግን፡ ይትረፍ 
መትከላት ስነ ጽሑፍ ዝፈልጥ፡ ንገዛእ 
ርእሱ ቋንቋ ዘይመለኸ ሰብ ዝጽሕፎ ኮይኑ 
ዝጸንሕ ኣሎ። ንኹሉ ዝፈሪ ብማዕረ ናይ 
ምርኣይ ልምዲ ነጥሪ ስለ ዘለና’ዩ መስለኒ፡ 

“እርጋን ምስ ጥዕና”፡ ይሃብኩም ይሃበና!እርጋን፡ ከም ቍልዕነትን ንእስነትን 
ተደላዪትን ተናፋቒትን ኣይኮነትን። 
ዘይትተርፍ ክፋልን ወሳኒት መድረኽን ናይ 
ህይወትና ስለ ዝኾነት፡ ካብ እዋን ንእስነትና 
ኣትሒዝና ነልዕላን ነንብራን። ዘይንኣርግ 
መሲሉና፡ “ኣረጊት!” ኢልና ንጻረፍ። 
“ኣሪግካ ርኸባ!” ይብሉና እቶም ቈልዑ 
እንከለና ጸሪፍናዮም ዝሃደምና ሽማግለታት። 
ኣብ ዕላል መዛኑ ከም ሕቶ ዕድመ ብብዝሒ 
ዝለዓል ዛዕባ ዘሎ ኣይመስለንን። “ትዓብየኒ፡ 
እዓብየካ፣ ባርኮ፣ ያእ ናባኻ ደኣ!” ዝብል 
ዕላላት ዝውቱር’ዩ። ገጽ ጠሚትካ ከኣ’ዩ 
ዕድመ ዝግመት፣ ብርሕን ሽበትን ከኣ’ባ። 
እንተኾነ፡ እዚ ኢልና እቲ፡ ንእርጋን ኢዱ 
ክህብ ዝደሊ፡ ብፍቶት ዝቕበላ ዳርጋ የለን። 
እዛ እርጋን ዝብሉዋ እንታይ እያ? ከመይ 
ከመይ እያኸ ትኸውንን ተኽውንን? 
ሕማም ድያ ጥዕና? ጥዕና እንተ ትኸውንሲ 
ኣይመሻቐለትናን። ግዲ’ብልኩምን፡ ገለስ 
ገለ’ያ።    
ንእርጋን በታ ናይ ኣያ ኣንበሳ ዕላል ከልዕላ 

እንከለኹ ዝያዳ ትብርሃኒ። “ዝኣረገ ኣንበሳ 
መጻወቲ ወኻሩ!” እትብል ምስላ፡ ዝረኸበ 
ምስ ረኸበና፡ ዘይመሰልናያ ኣይንህሉን 
ንኸውን። ኣንበሳ ዝኣክል ንጉስ መላእ ጫካ፡ 
ምስ ኣረገ መጻወቲ “ወኻሩ” ካብ ምዃኑ 
ዝዓቢ ውርደት የለን ምበልኩ። ነዚ ፈሊጡ’ዩ 
ኣያ ኣንበሳ ንባዕሉ፡ “ይትረፍ ሞት እርጋን’ኳ 
ኣሎ!” ዝበለ። ክብል’ኳ ኣይሰማዕናዮን፣ ምስ 
ኣበሃህላኡ ግን ንሰማማዕ ኢና።
ንእርጋን ክንቅበለሉ ዘይንኽእል ቀንዲ 

ምኽንያት፡ ኣንበሳ ጸኒሕካ መጻወቲ. . . 
ስለ እትኸውን’ዩ ዝኸውን። ብዛዕባ እርጋን 
ብዙሕ ንዛረብ፡ ንሓስብ፡ ንጭነቕ፡ . . .። ኣብ 
ያታዊ ደርፍታትና፡ ብሂላትና፡ ያታታትና፡ . . 
. ብዝተፈላለየ ኣገባብ ንገልጻ። 
እዛ እርጋን’የ ባዕላ’ያ’ምበር ኣነስ 

ኣይደለኹዋን’የ!
እዛ እርጋን’የ’ሞ ሰቒለያ’የ ኣብ ህድሞ 

ሰቒለያ! . . .
ኢለን ክደርፋ እኖታትና፡ 
“ቀትሪ ምድሪ ካብ ዝብለካ ገብገብ፣ ምስ 

ሰይቲ ወድኻ ካብ ትምገብ፣ ምት እምበር 
ዓለምዶ ትጽገብ!” 
ክብሉ’ውን ኣቦታትና ንፈልጥ፣ ዝፈለጡ 

ፈሊጦም ድማ’ዮም። 
ንእርጋን እንፈርሓ፡ ካብታ ዘይትጽገብ ዓለም 

ናብታ ዘይትፍለጥ ዓለም ስለ እተሰጋግረና 
ወይ መንገዲ ስለ እተቀላጥፈልና’ዩ 
ዝኸውን። “ኣብ ብርኩ ዘስተንፍስ ጎበዝ!” 
ክትበሃል ጸኒሕካ፡ “ብርኪ ኣብያቶ!” ክትበሃል 
እንከለኻ፡ . . . ኤእ ንለባም ኣምተሉ’ዩ። 
ግን እዛ እርጋን እንታይ እያ? ጋኔን ድያ ጓል 

ሕድርትና? ሃንደበታዊት ድያ ዘገምታዊት? 
ዝብሉ ሕቶታት ከተልዕል ትኽእል። 
ብዙሓት ሰባት ‘እርጋን’ ኣብ ዘይሰዓታ ከም 
ዝመጽኣቶም ይገልጹ። “ብርሒ፡ ሽበት፡ 
. . . ኣይትርአ፡ ኣርብዓ’ኳ ዘይመላእኩ!” 

ይብሉ። ኣርብዓ፡ ከምቲ ዝተባህለላ፡ ዘርባዕብዓ 
እያ ነይራ። ኣብ ቤት ትምህርቲ ካድር 
ናቕፋ ዝምህረና ዝነበረ ብጻይ፡ “ሰውነትካ 
ተሓጺብካ ኣብ እዝንኻ ዓፍራ ሒዝካ 
ክትወጽእ ምስ ጀመርካ፡ እርጋን ከም 
ዝመጽአት ተረዳእ! ኣርብዓ ዘርባዕባዓ!” 
ዝበለና ኣይርስዓን። እዝክራ’ሞ ፈውሲ 
እርጋን ክትኮነለይ ክርትም ኢለ እስሕቕ፣ 
ብዙሕ ዝስሕቕ ቀልጢፉ ኣይኣርግን’ዩ ስለ 
ዝበሃል። ሎሚ እታ ኣርብዓ ዘርባዕባዓ ናብ 
ሰብዓ ዘርባዕብዓ ገጻ ትኸይድ ዘላ ትመስል፡ 
ዕድመ ንኣገልግሎት ሕክምና ሃገርና። ወዲ 
60ታት ሎሚ፡ መንእሰይ እዩ ዝቝጸር።
“ኣቦኻ ደኣ ዓቢ ድዮም ነይሮም? ክንደይ 

ገይሮም?” ይሓተካ ሞት ወላዲኻ ዝሰምዐ 
ፈላጢኻ።
“ደሓን’ዮም፣ 75 ገይሮም።”
“እዋእ፡ 75! ንእሽቶይ እምበር፡” ይብሉኻ። 

እዞም ከምዚ ዝብሉ ኣብ ክሊ 70ታት ዕድመ 
ዘለዉ እዮም። መንእሰያት እንተ ኾይኖም 
ከኣ፡ “ፋዙ ደኣ ኣኪላ’ያ፣ ይኣኽላ! ክንድኣ 
የጽንሓና!” ይብሉኻ። ካበየናይ ርሕቀት 
ንእርጋን ትርእዮ እምበኣር ወሳኒ’ዩ።  
መእተዊ ዘንዋሕኩ፡ ሎሚ ምስ ሓንቲ 

ወትሩ እንሻቐለሉ ዛዕባ ህይወት እተልዕል 
ስራሕ ንላለ ስለ ዘለና’የ። እዛ ዕዮ ኣገዳሲትን 
ፍልይትን ዝገብራ፡ ናይ ብዙሓት ዛዕባን 
ሰሃሮን ስለ እትውክል’ዩ። ካብ ንእስነት 
ክሳዕ ፈነዋ ብእርጋን ዘሎ ጉዕዞ ህይወት 

እትውክል፡ ንሰፊሕ ኣንባቢ 
እተገልግል መጽሓፍ’ዩ 
ኣበርኪቱልና ዶር. ዘርኣብሩኽ 
ተስፋማርያም። ብዛዕባ እርጋን 
ከም ሰቡ ብዙሕ ክሻቐል ምስ 
ጸንሐ’ዩ ዝኸውን ኣገዳስነታ 
ተገንዚቡ፡ ግዜን ዓቕልን 
ሂቡ ተርጒሙልና። ከምቲ 
ኣብ መእተዊ ኢሉዎ ዘሎ፡ 
ዕዮ ትርጉም ቀሊል ዕማም 
ኣይኮነን። ካብ ሓደ ደረጃ 
ባህሊ፡ ኣተሓሳስባ፡ ቋንቋ፡ . . 
. ናብ ካልእ ክትርጉም ልዕሊ 
ቃላት ክትከይድ ትግደድ። 
ድሌት፡ ደረጃን ክዉንነትን 
ኣንባቢኻ ፈሊጥካ፡ ንእኡ 
ብዝጥዕም ኣገባብ ከተቕርበሉ 
ድማ ዓቕሊ፡ ክእለትን ጥበብን 
ትሕተት። ነዚታት ብግቡእ 
ስለ ዝተገንዘበን ዘማልአን 
ዶር. ዘርኣብሩኽ፡ ውህሉል 

ተመኩሮኡ ኣብ ዓውዲ ጥዕናን ጽሕፈትን 
ኣወሃሂዱ፡ ኣንቢብና እንርድኦን ዝስወጠናን፡ 
የድልየና’ዩ ዝበሎ ፍልጠት ደሚሩን 
ኣጕዲሉን ኣርዒሙ ቀሪቡልና ኣሎ። ምስ 
ኣንበብካያ፡ ናይ ባህሪ ለውጢ ንኽትገብር 
እትድርኽ ስራሕ ድማ’ያ።  
ብዛዕባ እርጋን ዘሎና መረዳእታ ነጻጊ 

ኮይኑ’ዩ ዝስምዓኒ። ከምዚ ብዛዕባኡ እንተ 
ፈሊጥና ህሩግ ዝብለና፡ ጸማም እዝኒ ንህቦ። 
እርጋንን ክዉንነቱን ኣጸቢቕና ፈሊጥና 
ክንገብሮ ዝግብኣና ስለ እትሕብር እዛ 
መጽሓፍ፡ ኣገዳሲት መወከሲት ንጥዑም 
እርጋን ጥራይ ዘይኮነት፡ ጥዑም ህይወት 
ቅድሚ እርጋን ከም ዘሎ ብጭብጥታት ስነ-
ፍልጠታዊ መርትዖታት እተእምን’ውን’ያ። 
ሰባት ምስ ኣረግና ጥራይ ኣይኮንናን 
እንሓምም፡ እንደክም፡ እንማስን። 
ብቐንዱ ቅድሚ እርጋን ዘሎ ክንክን ስለ 
ዘይነዘውትር’ዩ። እታ እርጋን ንየው ዘላ 
ኮይኑ ይስምዓና’ሞ፡ ኣብ ኣመጋግባናን 
ምንቅስቓሳትናን ከይተጠንቀቕና፡ ቀስ-ብቐስ 
ህሩግ ኢላ፡ “ሕባሕ!” ትብለና። ሽዑ፡ በል 
‘ተበልካ ወይከ! መቸም ንዝኣረገ ሰብ 
“ቍስሊ ከልቢ ይግበረልካ” ኣይትብሎን 

ኢኻ። ከምቲ ኣብዚ መጽሓፍ ተገሊጹ 
ዘሎ፡ ሰብ ካብ ዝውለድ ጀሚሩ’ዩ ክኣርግ 
ዝጅምር፡ ክሳዕ ዝኣርግ ድማ እናኣረገ 
ይነብር።            
ዕድመ መግለጺ እርጋን ድዩ? ዝብል 

ሕቶ’ውን ይለዓል’ዩ። ደቂ-ሰብ ክንደይ 
ዓመት ምስ በጽሑ’ዮም ኣሪጎም ዝበሃሉ? 
ውዱእ መልሲ ከም ዘየለ’ዩ ኣብዛ መጽሓፍ 
ዝሕብረና። ደቂ 60 ዝመስሉ ደቂ 30 
ርኢና ንኸውን፣ በንጻሩ’ውን። 80 ዓመት 
ገይሩ ከም ወዲ 50 ዝጎዪ፡ ዝሰርሕ ኣሎ። 
ኣብ 20ታት ዓመቱ ሕልናኡ ዝዓረቦ ከኣ 
ኣይሰኣንን። 80 ዝገበረ ወዲ 20 ወይ 20 
ዝገበረ ወዲ ሰማንያ ናይ ምዃን ምርጫ 
ንዓና ዝግደፍ ምዃኑ’ዩ እዚ መጽሓፍ 
ዝምህረና። ምስ ክፍልታት ኣካላትና 
ብግቡእ ኣላልዩ፡ ምስ ኣነባብራና፡ ኣካይዳና፡ 
ኣመጋግባና፡ ባህርያትና፡ . . . ዘለዎ ዝምድና 
ብምግላጽ፡ ክንወስዶ ዝግብኣና ንቑሕ 
ምርጫ ይቕርበልና። ኣብ ከምዚ ዝበለ 
መኣዲ ክቕረብ ዘይደሊ፡ ሸውሃቱ ዝተዓጽወ፡ 
ዝኣረገ ክኸውን ኣለዎ።  
ሰባት፡ ካብ ኣሪጎም ብዛዕባ ምእራግ 

ተጨኒቖም ዝሳቐዩዎ ይበዝሕ። 
መስተማሰልቲ ይኾኑ፣ “ቀደም’ኳ ከምዚ 
ኣይነበርኩን!” ይብሉ። “እወ ኣይነበርካን።” 
ቀደምካ ግን ንሎምኻ ክትፈልጣ ነይሩዋ። 
እዚ መጽሓፍ እምበኣር፡ ኣብ ሎሚ 
እናነበርና ነታ ጽባሕ እንጸልኣ እርጋን ናብ 
ጸጋ ብምቕያር፡ ክንከላኸሎ ካብ እንኽእል 
ሕማም ነጻ ኴንና፡ ጥዑም ወይ ጥዕና ዘለዎ 
እርጋን ንኽንኣርግ’ያ እትምህረና።  
ንኣርግ ከም ዘለና ይስወጠና ድዩ? 

ንዝበዛሕና ኣይመስለንን። ኢድና ምስ 
ሃብና’ዩ ዝፍለጠና። ዓይኒ፡ እዝኒ፡ ብርኪ፡ . . 
. ክጠልም ምስ ደለየ፡ ጉያ ናብ ሕክምና። 
ሓኪም፡ “ኣቐዲምካ ተኸናኺንካዮ 
እንተ ትኸውን ሕጂ ኣብዚ ደረጃ’ዚ 
ኣይምበጽሐን!” ይብለካ።
“ዶተረ. ከምዚ ኮይነ ኣይፈልጥን’የ።”
“ከመይ ኢልካ ክትፈልጥ?. . .” መኣስ፡ 

እንታይን ስለምንታይን ስለ ዝርድኦም 
ንኹነታትካ የለጋግቡዎ።
ከምኡ ስለ ዝኾነ’ዮም መስለኒ ሓካይም፡ 

ክትምርመር ምስ ከድካ፡ “ዕድመኻ” 
ማእከል ሓበሬታ ዝገብሩዎ። 70 ገይረ እንተ 
ኢልካዮም፡ እቲ ምልክታት ምስ ብዙሕ 
ነገር የተኣሳስሩዎ። ዕድመ ካብ ኣምጻእና፡ 
ናይ “ወዓግ” ዝሰማዕኩዋ ዛንታ ወስ ከብል። 
ዝበዝሑ ወዓጋት ኣሪጎም ኣይሞቱን’ዮም። 

እንታይ ደኣ፡ ጌና ኣለና ስለ ዝብሉ ወይ ከም 
ቀደም ዘለዉ ስለ ዝመስሎም፡ ካብ ሓንቲ 
ጨንፈር ገረብ ናብ ካልእ ክዘሉ ክብሉ’ዮም 
ናብ መሬቶም ዘብሉ። የድሕነና። ኣለኹ 
እናበልካ ዘይምህላው እባ ከኣ ኣሎ’ዩ። 
“ጨጓር ከልቢ ኣሎ እናበሉዎ ሞተ!” ዝብል 
ምስላ’ውን ኣሎና። እንታይከ ዘይብልና? 
“ኣይኣረግኩን፡ ኣለኹ! ጎበዝ’የ፡” ምባል 
ጽቡቕ ነገር’ዩ። ግን ብግብራዊ ኣነባብራን 
ባህርያትን ክስነ ኣለዎ’ዩ ዝብለና ዘሎ ዶክተር 
ኣብ መጽሓፉ።  
እዚ መጽሓፍ’ዚ፡ ካብ ትርጉም እርጋን 

ጀሚሩ፡ ብኣተኣራርጋ ክፋላት ሰብነት ኣቢሉ፡ 
መስርሕ እርጋን ዳህሲሱ፡ ክንክን ገዛእ-ርእስን 
ካልኦትን ፈቲሹ፡ ኣብ መወዳእታ፡ ሕማም 
ዘኸትሎ ስቓይን ቃንዛን ብኸመይ ነፋዅሶ 
ኣብሪሁ፡ ብሰላም ናብታ ናይ መወዳእታ 
ዕምርና ይመርሓና። ኣብታ ናይ ሞት 
ህሞት ኴንና ድማ እናሰሓቕና ክንሰናበት 
ተኽእሎታት ይቕርበልና። እዚ ግን፡ ቅድሚ 
እርጋን ዘሎ ንቕሓት ብምዕባይ ዝመጽእ 
እዩ።
ሞት ዘይተርፍ መወዳእታና’ዩ። ኣብዛ 

ዓለም ክንደይ ዓመት ኢና ንጸንሕ ከኣ 
ኣይንፈልጥን። ከም ሕብረተሰብ፡ ብስድራ 
ኢና እንነብርን እንሓስብን። ዕድመ ዝሃቦም 
ወለድና፡ ኣቦሓጎታትናን እኖሓጎታትናን 
እውን ምሳና እዮም ዝነብሩ። ካባና ድማ 
ዝለዓለ ሓልዮትን ናብዮትን ይደልዩ። ጽባሕ፡ 
ንሕና’ውን ካብ ደቅና እንጽበዮ ኣሎ። ስለዚ፡ 
ነቲ ሰኸም ንኸነቕልሎ፡ ኣብ ክዉንነት 
ዝተነጽፈ ንቕሓት የድልየና። ነፍሲ-ወከፍ 
ስድራ ካብ ትሕዝቶ እዛ መጽሓፍ ክትካፈል 
እምነየላ። 
በዛ “ተስፉ ዓርከይ” ካብ እትብል ኣብ 

መጽሓፍ “ማሰን መልቀስን ቀዳሞት” 
መልቀስ ዝቖንጨልኩዎ ክዛዝም፤
ተስፉ ዓርከይ ዲዩ’ታ ኣብዚ ዓራት ዘሎ
ከምዓልካ ተስፉ ብርኪ ሊሎ
. . .
ነባጅጎዶ ኣባጅጎ ይቐትሎ
ረኺቡዎዶ’ታ ተሃሚሉ ከሎ
ክላ ግዳ ነቲ መጎበር ኣልዕሎ! 

ተሃሚልና ከለና እርጋን ከይትመጽኣና፡ 
ኣቐዲምና ንቕሓትና ከነዕቢ’ዩ ምዕዶ ናይዛ 
መጽሓፍ። ምስ ኣንበብናያ፤ ፊት ንፊት ምስ 
ክዉንነት፣ ፊት ንፊት ምስ ስነ-ፍልጠት ጥዕና፣ 
ፊት ንፊት ምስ ሕክምናዊ መርመራታት፣ 
ፊት ንፊት ምስ ፍወሳታት. . . ከተራኽበና 
እያ። ንቕሓትን ትብዓትን ከተሕድረልና 
ድማያ። ስለዚ፡ ነንብባ። እርጋን ምስ ጥዕና፡ 
ይሃብኩም ይሃበና!

እቲ ሰሳዕ ነቲ እኽሊ ዝሽፍኖ ዘሎ። 
ፈጺሙ ስነ ጽሑፋዊ ክብርን ትሕዝቶን 
ዘይብሉ ተራ መጻሕፍቲ ብዙሕ ክዋጠየሉ 
ይስማዕ። ማሕበራዊ መራኸቢታት ፈኖ 
ስለ ዝኸይድ፡ በዝን በትን፡ ከምዝን ከምትን 
እናተባህለ ዘይግብኦ ክብሪ፡ ምስክርነት፡ 
ገምጋም፡ . . . ይወሃቦን ይግበረሉን። 
ስለዚ፡ ዝፈሪ ዕዮ ስነ ጽሑፍ ቋንቋ ከማስን፡ 
ኣንባቢ ከህድም፡ ኣዛብእ ክዕድም ስለ 
ዝኽእል፡ ማዕከናት ዜና ሃገርና ንሞያዊ 
ስነ ጽሑፋዊ ህየሳ ርሒብ ቦታ ክህባኦ 
ኣለወን። ስነ ጥበበኛታትና ድማ ንነቐፌታ 
ኣእምሮና ንኽፈቶ።
እዚ ኣርእስቲ’ዚ፡ ኣብ ዝቕጽል 

ብዝሰፍሐን ብግብራዊ ኣብነታት ኣሰኒናን 
ከነቕርቦ ኢና።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ወረስቲ ነ/ፍ ቀሺ ገብረስላሴ ግደ ኪዳነማርያም ነፍ/ሄር ሳራ ገብረትንሳኤ መንደር 
ዝኾንና፡ ብስም ወለድና ዝተመዝገበ፡ ኣብ ኣስመራ ዞባ 4 ምም/ 10 ኣብ ኮምሽን 
ኣባይቲ ብቁጽሪ ምስክር ወረቐት 104845 መ/ቁ117090/117091 ዋንነት ዝተወሃበ 
ገዛ፡ ውርስን ምቅሊትን ናብ ስምና ከነመሓላልፎ ስለ ዝደለና፣ ዝቃወም እንተሃልዩ፡ 
ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ ወይ’ውን ይግባይ 
ተባሂሉሉ እንተነይሩ ውሳነ ሒዙ ናብ ቤት ጽሕፈት ፓብሊክ ኖታሪ ይቕረብ። 
እንተዘይቀሪቡ፡ ብዘሎኒ ሰነዳት ጉዳየይ ክውድእ ምዃነይ እሕብር።

ግርማይ ገብረስላሴ +4

1ይ ቤት-ፍርዲ ዞባ ማእከል

ሞሬቲ ፓዉሎ ኣለሳንድሮ ምባል ተሪፉ፡ 
ካሳዲዮ ፓዉሎ ኣለሳንድሮ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን24/4/25 ኣብ ቤ/ፍ 2ይ 
መጋባእያ ቁ.49 ይቕረብ።

ወ/ሮ መብራት ጎንጨ ገብረስላሴ፡ ኣዴና 
ጸሃይነሽ ተፈሪ ኣባይ ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ 9ይ መጋባእያ ቁ.32 ይቕረብ።

ኣበባ ጸጋይ ሰለሙን፡ ኣደይ ጸሃይቱ 
ገብረእግዛብሔር ግደ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ 2ይ መጋባእያ ቁ.49 ይቕረብ።

ሽዋንግሽ የዕብዮ ሓድጉ፡ ተጸዋዒ ኣቶ 
ብርሃነ ዮውሃንስ ሓድጉ፡ ንዓኻ ዝምልከት 
ጉዳይ ስለ ዘሎ፣ ን29/4/25 ኣብ ቤ/ፍ 2ይ 
መጋባእያ ቁ.49 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ከሳሲ ኣቶ ተስፋጋብር ዑቕባዝጊ 
ገብረትንሳኤ፡ ወኪል ኣቶ ሰዓረ ዑቕባዝጊ 
ገብረትንሳኤ፡ ተኸሰስቲ ኣቶ ዳንኤል 
ክፍሎም ተወልደ፡ ኣቶ ሚኪኤል 
ክፍሎም ተወልደ፡ ኣስማይት ክፍሎም 
ተወልደ፡ ሜሮን ክፍሎም ተወልደ፡ 
ዮርዳኖስ ክፍሎም ተወልደ ብኣካል 
ወይ ብሕጋዊ ወኪል ን 30/4/25 ኣብ 
ቤ/ፍ 2ይ መጋባእያ ቁ.35 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ወ/ት ማክዳ ኣሰፋው በየነ፡ ኣደይ ስላስ 
ዓንደሚካኤል ስለዝዓረፈት፡ ኣነ ምስ 5 
ህልዋት ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን29/4/25 ኣብ ቤ/ፍ 2ይ 
መጋባእያ ቁ.49 ይቕረብ።

ት/ዕድመ ኣልማዝ ሰለሙን ኣፈወርቂ፡ 
ብመንገዲ ሞግዚታ፡ ኣልማዝ ሰለሙን 
ኣፈወርቂ ምባል ተሪፉ፡ ዳይሞን ሰለሙን 
ኣፈወርቂ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን29/4/25 
ኣብ ቤ/ፍ 9ይ መጋባእያ ቁ.32 ይቕረብ።

1ይ ቤት-ፍርዲ ዕዳጋ እኽሊ

 ሶሊያና በርሀ ምላሽ ምባል ተሪፉ፡ ሄራን 
በርሀ ምላሽ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን24/4/25 
ኣብ ቤ/ፍ 7ይ መጋባእያ ይቕረብ።

ቦኣዝ ኣማኑኤል ተኽለ ምባል ተሪፉ፡ ቦኣዝ 
ዓወት ከበዶም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን28/4/25 ኣብ 
ቤ/ፍ 6ይ መጋባእያ ይቕረብ።

ዳዊት ተኸስተ ጸጋይ፡ ወኪል መ/ም 
ተስፋይ ተኸስተ ጸጋይ ፡ ተጸዋዒት ወ/ሮ 
ሜሮን ደረጀ ብዳደ፡ ንሞግዚት ዝምልከት 
ክሲ ቀሪቡልኪ ስለዘሎ፡ ወይ ብሕጋዊ 
ወኪል ን 24/4/25 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ሳራ ገብረማርያም ተላ፡ ብዓል ቤተይ ፍስሃየ 
ኣብርሃም ተሰማ ስለዝዓረፈ፡ ንዓይ ናይ 
መጻምዲ መስለይ ይተሓለወለይ፡ 2 ደቅና 

ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/4/25 
ኣብ ቤ/ፍ 8ይ መጋባእያ ይቕረብ።

ኣመተስላሴ ኣርኣያ ተስፋስላሴ፡ ኣቦይ 
ኣርኣያ ተስፋስላሴን ኣደይ ሃንሱ በርሀን 
ስለዝዓረፉ፡ ኣነ ምስ 5 ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን 28/4/25 ኣብ ቤ/ፍ 
6ይ መጋባእያ ይቕረብ።

ቤተሊሄም ዳንኤል ተስፋይ፡ ኣደይ 
ምሕረት መኮነን ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን28/4/25 
ኣብ ቤ/ፍ 6ይ መጋባእያ ይቕረብ።

ከሳሲት ሉና ኣማንኤል ኪዳነ፡ ተኸሳሲ 
ፊልሞን ወልደስላሴ ሃብቱ፡ ናይ ሓዳር 
ክሲ ቀሪቡልካ ስለዘሎ፡ ን28/4/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ርግኣት ሓጎስ ከፈላ፡ ሓፍተይ ተመርጻ 
ሓጎስ ከፈላ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን 28/4/25 
ኣብ ቤ/ፍ 6ይ መጋባእያ ይቕረብ።

ለምለም ተስፋማርያም ኣማንዝጊ፡ 
ብዓል ቤተይ መሓሪ ገብረሂወት 
ስለዝዓረፈ፡ ንዓይ ናይ መጻምዲ መስለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን28/4/25 ኣብ ቤ/ፍ 
6ይ መጋባእያ ይቕረብ።

ሮማ ነጋሽ ገብረሚካኤል፡ ብዓል ቤተይ 
ረዘነ ኪዳነ ተ/ማርያም ስለዝተሰወአ፡ ንዓይ 
ናይ መጻምዲ መስለይ ይተሓለወለይ፡ 3 
ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን28/4/25 
ኣብ ቤ/ፍ 6ይ መጋባእያ ይቕረብ።

ሜሮን ጎይትኦም ኣስመላሽ፡ ኣደይ ጸጋ 
ተኽለ ወልደጊዮርጊስ ስለዝዓረፈት፡ ኣነ 
ጥራይ ወራሲ ምዃነይ ይረጋገጸለይ ስለ 
ዝበለ፣ ዝቃወም እንተሎ፡ ን28/4/25 ኣብ 
ቤ/ፍ 6ይ መጋባእያ ይቕረብ።

1ይ ቤት-ፍርዲ ዓዲ ጓዕዳድ

ሰሱና ገብረትንሳኤ ገብረማርያም፡ ኣቦይ 
ገብረትንሳኤ ገብረማርያም ስለዝተሰወአ፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን 8/5/25 ኣብ ቤ/ፍ ይቕረብ።

ት/ዕድመ ብወለዳ ኣቶ ኑርሑሴን ቡሸራ 
ኣሕመድ፡ ወ/ሮ ነጃት ሑሴን ኣሕመድ፡ 
ኣኽላስ ኑርሑሴን ቡሸራ ምባል ተሪፉ፡ 
ኢኽላስ ኑርሑሴን ቡሸራ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ።

ኣቶ ሰመረ ተኽለ ገብረማርያም፡ ኣቦይ 
ተኽለ ገብረማርያም ስምኦንን ኣደይ ሂወት 
ተስፋስላሴ ወልደገርግሽን ስለዝዓረፉ፡ ኣብ 
ዝንቀሳቐስ ይኹን ዘይንቀሳቐስ ንብረቶም 
ኣነ ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን30/4/25 
ኣብ ቤ/ፍ ይቕረብ።

1ይ ቤት-ፍርዲ ጻዕዳ 
ክርስትያን

ወ/ሮ ናዝሬት ብርሃነ፡ ስም ኣደይ ለታይ 
ተስፉ ምባል ተሪፉ፡ ለታይ ተስፋይ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን29/4/25 ኣብ ቤ/ፍ 
ይቕረብ።

ኣቶ ወልደ ታረቀ እምባየ፡ ኣቦይ ታረቀ 
እምባየ ወልደጋብር ስለዝዓረፈ፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን6/5/25 
ኣብ ቤ/ፍ ይቕረብ።

1ይ ቤት-ፍርዲ ዓዲ ተከሌዛን

በረኸት ተኽለሰንበት፡ ስም ኣደይ ስላስ 
ዮሳዝጊ ዮሳይ ምባል ተሪፉ፡ ስላስ ተስፋዝጊ 
መንግስቱ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/4/25 ኣብ 
ቤ/ፍ ይቕረብ።

1ይ ቤት-ፍርዲ ድባርዋ

ኣዝመራ ባይረ ገብረመድህን፡ ብዓል ቤተይ 
ተኸስተ ጋይም ሓድጉ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን14/5/25 
ኣብ ቤ/ፍ 6ይ መጋባእያ ይቕረብ።

ሰሊና ምስግና ገብረእየሱስ፡ ኣቦይ 
ምስግና ገብረእየሱስ ሃብተሚካኤል፡ 20 
ዓመት ደሃይ ስለዘይብሉ፡ ጥፉእ ምዃኑ 
ይረጋገጸለይ ስለ ዝበለት፣ ዝቃወም 
እንተሎ፡ ን16/5/25 ኣብ ቤ/ፍ ይቕረብ።

1ይ ቤት-ፍርዲ መንደፈራ

ከሳሲት ራሄል ነጋ መብራህቱ፡ ተኸሳሲ 
ሄርሞን ገብረብርሃን ሰመርኣብ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን7/5/25 ኣብ ቤ/ፍ 
ቅረብ። 

ከሳሲት ወ/ሮ ምሕረት እዮብ 
ተስፋየውሃንስ፡ ተኸሳሲ ኣቶ ሰሲኖስ 
ኣሰፋው ተኽለ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን4/6/25 ኣብ ቤ/ፍ ቅረብ።

1ይ ቤት-ፍርዲ ሸሪዓ 
መንደፈራ

ሃናእ ሽምሸዲን ዑስማን፡ ኣደይ ኑርያ 
ዓብደልቓድር ስዒድ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን24/4/25 
ኣብ ቤ/ፍ ይቕረብ።

ገብርሂወት ብርሃነ ነጋሲ ምባል 
ተሪፉ፡ ሳሚኤል ብርሃነ ነጋሲ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/5/25 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ

ሰለሙን ዮውሃንስ ወልደገርግስ፡ ኣዴና 
ወ/ሮ ማህሌት ካሳ ገብረሃንስ ስለዝዓረፈት፡ 
ኣነ ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን25/4/25 ኣብ ቤ/ፍ ይቕረብ።

ከሳሲት ቅሳነት ተኽለሚካኤል፡ ተኸሳሲ 
ኣቶ ፍቅሮም ሃይለ ሰለሙን፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን14/5/25 ኣብ ቤ/ፍ 
ቅረብ። 

1ይ ቤት-ፍርዲ ደቀምሓረ

ልዋም ዓንዶም ገብረዋህድ ምባል ተሪፉ፡ 
ልዋም ዓንደብርሃን ገብረዋህድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን18/4/25 ኣብ ቤ/ፍ ይቕረብ።

ወ/ሮ ምንያ ኣንገሶም ደበሱ፡ ወለደይ 
ኣንገሶም ደበሱ ብርሃነን የሹ ባህታ 
መንገሻን ስለ ዝዓረፈፉ፡ ኣነ ምስ 1 
ሓፍተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን25/4/25 
ኣብ ቤ/ፍ ይቕረብ።

ልኡላ ዑቕባሚካኤል፡ ኣቦይ ዑቕባሚካኤል 
ምስጉን ወልዱን ኣደይ ለተሃዋርያት 
ነጋሲ ተኽለብርሃንን ስለዝዓረፉ፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ ይቕረብ።

ወ/ሮ ለተርፊኤል ተኽለማርያም፡ ሓፍተይ 
ትንሰአ ተኽለማርያም ዕቝበ ስለዝዓረፈት፡ 
ኣነ ምስ 3 ህልዋት ኣሕዋተይ ናይ 
መወትቲ ኣሕዋተይ 6 ተተካእቲ ደቆም 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን29/4/25 ኣብ ቤ/ፍ 
ይቕረብ።

1ይ ቤት-ፍርዲ ሰገነይቲ

ኣደሱ ተስፋይ በራኺ ምባል ተሪፉ፡ ሓድሽ 
ተስፋይ በራኺ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን29/4/25 ኣብ 
ቤ/ፍ ይቕረብ።

ከሳሲት ናጽነት ገብረየሱስ፡ ተኸሳሲ ኣቶ 
ዓንዶም ብሉጽ ሃይለ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን29/4/25 ኣብ ቤ/ፍ ቅረብ። 

ጽገሃና ነጋሲ ጽገ ምባል ተሪፉ፡ ሃና ነጋሲ 
ጽገ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን25/4/25 ኣብ ቤ/ፍ 
ይቕረብ።

1ይ ቤት-ፍርዲ ማይ ምነ

ተወልደ ኣራፋይነ ገብረትንሳኤ ምባል 
ተሪፉ፡ ፍትሓዊ ኣራፋይነ ገብረትንሳኤ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን24/4/25 ኣብ ቤ/ፍ 
ይቕረብ።

ኣቶ ሽመንዲ ተስፋይን ወ/ሮ መዓሾ 
ገብረመስቀልን፡ ወድና ርሓስ ሽመንዲ 
ተስፋይ ስለዝተሰወአ፡ ሓዳር ይኹን 
ውላድ ስለዘይብሉ፡ ንሕና ወለዱ 
ወረስቲ ምዃንና ይረጋገጸልና ስለ 
ዝበሉ፣ ዝቃወም እንተሎ፡ ን15/5/25 
ኣብ ቤ/ፍ ይቕረብ።

1ይ ቤት-ፍርዲ ዓረዛ

ወ/ሮ ኣልጋነሽ ወልደገብርኤል 
ገዘሀይ፡ ኣቦና ወልደገብርኤል ገዘሀይን 
ኣዴና ለተስላሰ ተላን ስለዝዓረፉ፡ ኣነ 
ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

ይስሃቕ ሚኪኤል የማነ ምባል ተሪፉ፡ 
ኣይዛክ ሚኪኤል የማነ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን24/4/25 ኣብ ቤ/ፍ ይቕረብ። 

ኣቶ ክፍሎም ከሰተ ተፈሪ፡ ኣቦና ከሰተ 
ተፈሪ ስለዝዓረፈ፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን28/4/25 ኣብ ቤ/ፍ 
ይቕረብ።

ኣነ ወ/ሮ ኤደን ጎይትኦም ዝተበሃልኩ፡ ወ/ነሄር ለተብርሃን ተድላ ወልደኣብእዝጊ 
ዝኾንኩ፡ ምስ መዋርስተይ ብውርሲ ዝብጽሓና ቀዋሚ ንብረት ገዛ ብስም ዓባየይ 
ኣብ ምም/ኣባሻውል ጎደና 407 ቁ.ገዛ 80 ብናይ ኮምሽን ምጽራይ ምስክር ወረቐት 
113189 መ/ቁ 108001 ዝተመዝገበ ቀንዲ ሰነድ (ኦርጂናል) ስለ ዝጠፋኣኒ፣ 
ዝረኸበ ወይ ብዕዳ ሒዘዮ ዝብል ሰብ እንተልዩ፡ ብቑጽሪ ተሌ.07628806 ደዊሉ 
ክሕብረኒ፡ እንተዘይኮይኑ ሓድሽ ዋንነት ክወሃበኒ ክሓትት ምዃነይ እሕብር።

ወ/ሮ ኤደን ብርሃነ ጎይትኦም

ብስም ብስራት ወልደሚካኤል ተምበስ ዝተመዝገበ፡ ብቁ.ፍ.ዋኒን ASL 00043208 
ዝኾነ፡ ኣብ ዞባ ማእከል ን/ዞባ ትራቮሎ ጎደና መረብ-189 ቁ.ገዛ 65 ዝርከብ ናይ 
ቤት መግቢ ትካለይ፡ ንወ/ሮ ኣስቴር ገብረስላሰ ተወልደ፡ ኣድራሻ ዞባ ማእከል ን/
ዞባ ትራቮሎ ጎደና 111-11 ቁ.ገዛ 116 ካብ ዕለት 01/02/2025 ክሳብ ዕለት 
31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ 
ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል 
ሕጋዊ ምዝገባ ከምዝፍጸመሉ ነፍልጥ።

ብስራት ወልደሚካኤል ተምበስ

1ይ ቤት-ፍርዲ ዕዳጋ እኽሊ

ከሳሲት ሜሪ ጸሃየ ቀለታ፡ ተኸሳሲ ኖህ 
ተኽለሃይማኖት ገብረንጉስ፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን24/4/25 ኣብ ቤ/ፍ 
ቅረብ። 
 

1ይ ቤት-ፍርዲ ጊንዳዕ

ሓምድ ያሲን ሑሰን ምባል ተሪፉ፡ 
ሓምድ ያሲን ኣሕመድ ሓሰን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

1ይ ቤት-ፍርዲ ባጽዕ

ከሳሲት ወ/ሮ ሰምሃር ገ/ትንሳኤ ገ/
እግዚኣብሄር፡ ተኸሳሲ ናሆም ተኽሉ 
ገብረትንሳኤ፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ 
ወኪል ን30/4/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ከረን

ኣቶ ተወልደ ጴጥሮስ ዑቕባልደት፡ 
ወለድና ጴጥሮስ ዑቕባልደት ማሕሙድን 
ኬርባ ጅምዕ ኤሎሳን ስለዝዓረፉ፡ ኣነ ምስ 
1ሓወይን 10 ደቂ ኣሕዋተይን ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን30/4/25 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ከሳሲ ንግዳዊ ባንኪ ኤርትራ፡ ወኪል ኣቶ 
ፍስሃጽዮን ገ/ሚካኤል 2.ኣክሊሉ ኣብርሃም፡ 
ተኸሰስቲ 1.ወ/ሮ ኣሚና ዓብደልባስጥ 
መሓመድ 2.ኣቶ ኣድም ሰዒድ በገ 
3.ናይ ክልቲኦም ወኪል እድሪስ ዑስማን 
መሓመድ ኣድራሻኹም ስለዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ብኣካል ወይ ብሕጋዊ ወኪል ን28/4/25 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ከረአ ምዃኑ 
ነፍልጥ።

1ይ ቤት-ፍርዲ ተሰነይ

ወ/ሮ ኣኽበረት ግርማይ ተስፋይ፡ 
ብዓል ቤተይ ገብረንጉስ ሰጊድ ተፋዳ 
ስለዝተሰወአ፡ ንዓይ ናይ መጻምዲ መስለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን30/4/25 ኣብ ቤ/ፍ 
ይቕረብ።

ኣቶ ሙሴ ስዩም ተስፋዝጊ፡ ወድና ሲላስ 
ሙሴ ስዩም ስለዝተሰወአ፡ ሓዳር ይኹን 
ውላድ ስለዘይብሉ፡ ንሕና ወለዱ ኣቶ 
ሙሴ ስዩም ተስፋዝጊን ኣዲኡ ወ/ሮ 
ረዳት የውሃንስ ተስፉን ጥራይ ወረስቲ 
ምዃንና ይረጋገጸልና ስለ ዝበሉ፣ ዝቃወም 
እንተሎ፡ ን30/4/25 ኣብ ቤ/ፍ ይቕረብ።

ሮማ ሳህለ ኣፈንጊ ምባል ተሪፉ፡ ሮማ 
ሳልሕ ኣፈረንጂ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን25/4/25 
ኣብ ቤ/ፍ ይቕረብ።

1ይ ቤት-ፍርዲ ቶኾምብያ

ሓሰበላ እስማዒል ሑመድ ምባል ተሪፉ፡ 
ሓሰበላ እስማዒል መሓመድሓጅ ተባሂሉ 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

                              

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

        ቤ/ት ኣልያንስ ፍራንሰዝ ስሩዕ ናይ ሓጋይ ትምህርቲ 
ቋንቋ ፈረንሳ ንንኣሽቱን ንዓበይትን ካብ ጀመርቲ ክሳብ ዝለዓለ 
ደረጃ ካብ ዕለት 7 ሚያዝያ ክጅምር ምዃኑ ከበስር ይፈቱ። 
ምቅርራብ ንዓለምለኻዊ ዲፕሎማ (DELF) ተዳሊልኩም ኣሎ።   
ምዝገባ ተጀሚሩ እዩ።                 

  ብደሓን ምጹ     ንዝያዳ ሓበሬታ  ቁ.ስ 122605 / 115270 

 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ። 

 

  

 

 
 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ኣነ ኣመልካቲት ወ/ሮ ኤልሳ ወልደየውሃንስ ገብረዝጊ፡ ገዛ ኣብ ኣስመራ ምም/ን/ዞባ 
ቲራቮሎ ጎደና ኣበንሀ ከባቢ/ዚፕ ኮድ ቲራቮሎ 1A189 ቁ.ገዛ 11 ፕሎት 16 ቁ. 
ፓርሰል ASP00018939 ፓርሰል D ስፍሓት መሬት 412.46 ት/ሜ መለለይዪ 
ቁ.ንብረት1፡004462 ብስመይ ተመዝጊቡ ዝርከብ ገዛ፡ እዚ ዝተጠቕሰ ሊብሬቶ 
ስለዝጠፋኣኒ፡ ብዕዳ ሒዘዮ ኣለኹ ዝብል እንተሃልዩ፡ ኣብ ውሽጢ 30 መዓልቲ 
ይቕረብ። እንተዘይኮይኑ ግና ካብ ዝምልከቶ ኣካል ኦርጅናል መተካእታ 
ክወሃበኒ ክሓትት ምዃነይ እሕብር።

ወ/ሮ ኤልሳ ወልደየውሃንስ ገብረዝጊ

ኣብ ከተማ ዓዲ ቐይሕ ዞባ 1 ምም/02 ዝርከብ፡ ኣብ ኮምሽን ኣባይቲ ብስም ሓፍተይ 
ወ/ሮ ማና ፍስሃየ ደረስ፡ ብቁ.ምስክር ወረቐት 500614 መወከሲ ቁ.ምስክር 501569 
ዝተመዝግበ ብህያብ ስለዝተዋህበኒ፡ ናብ ስመይ ከመሓላልፎ ስለ ዝደለኹ፣ ዝቃወም 
እንተሎ፡ ኣብ ውሽጢ 30 መዓልታት፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ ናይ መአገዲ ትእዛዝ ወይ መወዳእታ ውሳነ (ይግባይ ተባሂሉ እንተኮይኑ) 
ሒዙ ናብ ቤት ጽሕፈት ሃገራዊ ካዳስተር ይቕረብ። ተቓውሞ እንተዘይ ቀሪቡ ግን 
ኦርጅናል ሰነዳተይ ኣቕሪበ ጉዳየይ ክፍጽም ምዃነይ እሕብር።

ኣቶ ክፍሎም ፍስሃየ ደረስ

ይተኣረመለይ ስለ ዝበለ፣ ዝቃወም 
እንተሎ፡ ን22/4/25 ኣብ ቤ/ፍ ይቕረብ።

ኣቶ የማነ ኣብርሃም ንጉሰ፡ ብዓልቲ ቤተይ  
ኣስገደት ባይረ ሰጊድ ስለዝዓረፈት፡ ንዓይ 
ናይ መጻምዲ መስለይ ይተሓለወለይ፡ 
6 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 

ኣብ ከተማ ከረን 05 ዝርከብ ብቁጽሪ ዚፕ 6K-1381 ብስም እሙና ኣማን ግሊት 
ዝተመዝገበ ገዛ ስለዝዓደኩዎ፡ ናብ ስመይ ከመሓላልፎ ስለ ዝደለኹ፣ ዝቃወም 
እንተሎ፡ ኣብ ውሽጢ 30 መዓልታት፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ ናይ መአገዲ ትእዛዝ ወይ መወዳእታ ውሳነ (ይግባይ ተባሂሉ እንተኾይኑ) 
ሒዙ ናብ ቤት ጽሕፈት ፓፕሊክ ኖታርን ቤት ጽሕፈት ሃገራዊ ካዳስተርን 
ይቕረብ። ተቓውሞ እንተዘይ ቀሪቡ ግን ኦርጅናል ሰነዳተይ ኣቕሪበ ጉዳየይ 
ክፍጽም ምዃነይ እሕብር።

ኣቶ ዓብደልቃድር ሳልሕ ገንደር

ኣብ ዒላበርዕድ ኤደን 01 ዝርከብ ትካለይ ንጥፈታት ናይ እንዳ ቀምቃማይ 
ዝኾነ፡ ብቁጽሪ ንግዲ ፍቓድ KEL 00010906 ዝተመዝገበ፡ ንኣቶ ጠዓመ ዳዊት 
ግርማጼዮን የካርዮ  ስለ ዘለኹ፣ ዝቃወም እንተሎ፡ ምልክታ ኣብ ጋዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምከቶ ቤት ፍርዲ ናይ መአገዲ ትኣዛዝ ወይ ናይ መወዳእታ 
ውሳነ (ይግባይ ተባሂሉሉ እንተኾይኑ) ሒዙ ናብ ሚ/ኒ ንግድን ኢንዳስትርን ቤ/
ጽሕፈት ፍቓድ ዋኒንን ዞባ ዓንሰባ ከረን ይቕረብ። ተቓውሞ እንተዘይቀሪቡ ግን 
ጉዳየይ ክፍጽም ምዃነይ እሕብር።

ዓፋ ኣድም ማሕሙድ 

ኣብ ዞባ ማእከል ን/ዞባ  ገዛ ባንዳ ጎደና ኣርማሶ 1A191 ቁ.ገዛ 21 ፕሎት 
31 ቁ.ፓርሰል ዞን ASP00002068 ፓርሰል Q ስፍሓት መሬት 500 ት/ሜ 
4ተ ቀንዲ ክፍልን 3ተ ተሓጋገዝቲ ክፍሊ ዝተደኮኖ፡ ብመለለይ ቁ.ንብረት 
1/005184/1 ብስም 1.ሓጎሳ ኣረፋይነ ወልደስላሴ 2.ቃልኣብ ኣረፋይነ 
ወልደስላሴ  ዝተመዝገብ ብወርሲ ዝረኸብናዮ፡ ብስምና ልብሬቶ ክንሕዝ ስለ 
ዝደለና፣ ዝቃወም እንተሃልዩ፡ ኣብ ውሽጢ 30 መዓልቲ ካብ ዝምልከቶ ቤ/ፍ 
መአገዲ ወይ’ውን  ይግባይ  ተባሂሉሉ እንተነይሩ ውሳነ ሒዙ ናብ ሃገራዊ ቤት 
ጽሕፈት ካዳስትራልን ቤት ጽሕፈት ኖታሪን ይቕረብ። እንተ ዘይቀሪቡ፡  ብዘሎና 
ኦርጅናል  ሰነዳትና  ጉዳይና ክንውድእ ምዃንና ንሕብር።

ወ/ሮ ሓጎስ ኣረፋይነ ወልደስላሴ
ኣቶ ቃልኣብ ኣረፋይነ ወልደስላሴ

እንተሎ፡ ን22/4/25 ኣብ ቤ/ፍ ይቕረብ።

1ይ ቤት-ፍርዲ ጎልጅ

ወይኒ ዘርኡ ገብረስላሴ ምባል ተሪፉ፡ ወይኒ 
ዑንቃይ ገብረየሱስ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን25/4/25 
ኣብ ቤ/ፍ ይቕረብ።

ኣነ ተቐባሊት ህያብ ስሌማን  ሙሳ ዝተበሃልኩ፡ ምስ ወሃቢት ህያብ ወ/ሮ 
ፋጥማ  ሙሳ ሓጅ ኣብ ብዝገበርናዮ መተኣማመኒ ሰነድ ህያብ፡ ነቲ ኣብ ዞባ  
ዓንሰባ ን/ዞባ ከረን ከባቢ 06 ፕሎት 49 ፓርሰል POP ዚፕ ኮድ 6K-1374 
ብመለለዪ ቁ. ንብረት 6BRKRN001057 ዝተመዝገበ ገዛ  ስፍሓት 404.70 
ት.ሜ  ዝኾነ ዘይንቀሳቐስ ንብረት (ገዛ) ብህያብ ዝተዋህበኒ፡ ናብ ስመይ ከማሕላልፎ 
ስለ ዝደለኹ፣ ዝቃወም እንተሎ፡ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ናይ መአገዲ ትእዛዝ ወይ ይግባይ ተባሂልሉ እንተኾይኑ ሰነድ 
ሒዙ ናብ ቤት ጽሕፈት ፓብሊክ ኖታሪን ካዳስተርን  ዞባ ዓንሰባ ይቕረብ።
                                  

መዲና ሱሌማን ሙሳ

 ብስም ኣቦና ወልደዮውሃንስ ገብረዝጊ፡ ኣብ ኮምሽን ኣባይቲ ብቁጽሪ ምስክር 
ወረቐት 119651 መወከሲ ቁጽሪ 118804 ኣብ ቤ/ት ጽሕፈት ፓፕሊክ ኖታሪ  
ድማ  ብመለለዪ ቁ.ንብረት 1BRASN008512 ዝተመዝገበ፡ ኣብ ከተማ ኣስመራ 
ከባቢ ማእከል ከተማ ጎደና ማትኣ (ጎደና ራስ በየነ ነበር) ኣብ ካልኣይ ድርቢ 
ዝርከብ፡ ቁጽሪ ገዛ  55 ክፍሉ ብወህብቶ ስለዝተዋህበኒ’ሞ ናብ ስመይ ከመሓላልፎ 
ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልታ ሕጊ ብዝእዝዞ መሰረት 
ካብ ዝምልከቶ ቤት ፍርዲ  ናይ መኣገዲ ትእዛዝ ሒዙ ናብ ቤት ጽሕፈት  
ኖታሪን  ካዳስተርን ይቕረብ። ተቓውሞ እንተዘይቀሪቡ ግና ኦሪጅናል ሰነዳተይ 
ኣቕሪበ ጉዳየይ ክፍጽም ምዃነይ እሕብር።

ወ/ሮ ኤልሳ ወልደዮውሃንስ

ኣብ ዞባ ማእከል ምም/ ማእከል ከተማ  ዚፕ 1A751/ዲ /ጎደና 751 -5 
ዝርከብ፡ ኣብ 127-96 ት/ሜተር ስፍሓት መሬት ዝርከብ መሬት ኣባይቲን ካብ 
ሓትነታተይ ጻዕዱ ዛይድን ማና ዛይድ ምራጭን፡ ካብ ሓፍተን ሂወት ዛይድ 
ምራጭ ዝወረሰኦ ብውሳነ ቤት  ፍርዲ ብውርሻ ናብ ስመይ ክመሓላለፈለይ  
ዝተወሰነለይ፡ ብስም ሓትነይ ነፍ/ሂወት ዛይድ ምራጭ ብምስክር ዋንነት ኣባይቲ 
ከተማ ቁ.105589/106633/ 106634 ዝፍለጥ፡ ዋና ዋንነት/ቀንዲ ስለ ዝጠፍኣኒ፡ 
ዝረኸቦ ሰብ ወይ ትካል እንተሎ፡ ኣብ ውሽጢ 30 መዓልቲ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ ምኽንያቱ ሒዙ ናብ ቤት ጽሕፈት ፓብሊክ 
ኖታርን ካዳስተር የቕርብ። ዝቃወም ምስ ዘይህሉ ግን ብዝወሃበኒ ቀንዲ ሊብሬቶ 
ናብ ስም ብዓልቲ መሰል ፍረወይኒ ኣብርሃም ጸጋይ ከመሓለልፎ ምዃነይ 
እሕብር።

ወኪል ፍረወይኒ ኣብርሃም ጸጋይ



ሓዳስ   ኤርትራ 8 ሚያዝያ 2025 - ገጽ 8 መበል 34 ዓመት ቁ.188

ሸባብሸባብ
ሃሃ ማማ መመ ተተኤኤ

ሕብረተሰብ ኤርትራ፡ ካብ ቀደም 
ዘማእዝኖ ሕጊ ካብ ወለዶ ናብ 
ወለዶ እናኣሰጋገረ ዝመጽአ ስልጡን 
ሕብረተሰብ ምዃኑ፡ በብእዋኑ ኣብ 
ዝተፈላለየ ኣጋጣሚታትን  መራኸቢ 
ብዙሓን ሃገርናን እንሰምዖ ሓቂ’ዩ። 
ነዚ ስልጡን ዝኾነ ባህሊ ዘጽንሑልና 
ኣቦሓጎታትናን እኖሓጎታትናን ድማ 
ምስጋና ይግብኦም’ዩ።

መንእሰያት ሃገርና ብኽብርታት 
ሕብረተሰቦም ተኸቲሎምን 
ተማእዚዞምን ንክኸዱ፡ ወለዲ ኣብ 
በቤቶም፡ መምህራን ኣብ ኣብያተ-
ትምህርቲ፡ ኮም ኣብ መዓልታዊ 
ንጥፈታት ገዛውቲ ዝጽዕረሉ ዕማም 
እዩ። ብዓቢኡ ሃገራዊ ማሕበር 
መንእሰያትን ተመሃሮን ኤርትራ፡ እዚ 
ክብርታት እዚ ክሰጋገርን ክዅስኰሰን 
ብዕላማ ካብ ዝሰርሓሉ ንጥፈታቱ 
እዩ። 

ኪንዮ’ዚ ዝተፈላለያ ማሕበራት፡ 
ትካላት መንግስትን ግንባርን 
እጃመን ንምብርካት፡ መንእሰያት 
ተመሃሮ ኣብ ዝተፈላለየ ኣጋጣሚ 
ብምእካብ ሰሚናራት የካይዳ እየን። 
ኣዛዚ ፖሊስ ዞባ ደቡብ ኮሎለል 
ዘሚካኤል ተኽልያ እውን ከም 
ኣካል ናይዚ እጃም ናይ ምብርካት 
ዕማም፡ መንእሰያት ብኽብርታት 
ሕብረተሰቦም ተሃኒጾም ዝዓብዩሉን 
ዝኸድሉን መገዲ ንምዝኽኻር 
ዝዓለመ፡ ካብ ወርሒ ጥሪ ኣትሒዙ 

ኣብ 12 ንኡሳን ዞባታት ዞባ ደቡብ 
እናዞረ፡ ተመሃሮ ክኽተልዎ ዘለዎም 
ስነ-ምግባር ኣመልኪቱ ሰሚናር 
ኣካይዱ።

ኮሎነል ዘሚካኤል ኣብ ሰሚናሩ፡ 
ምስ ዘሎ ዓለማዊ ዲፕሎማስያውን 
ንግዳውን ርክባት ተዛሚዱ፡ ኣብ 
ኣፍልጦ ባህሊ ዘሎ ንቕሓት ምዕባይን 
ምስፋሕን፣ ኣብ ባህልና ነውሪ ዝኾኑ 
ነገራት ምውጋድ፣ ኣልኮላዊ መስተ 
ዘኸትሎ ሳዕቤናት ብግቡእ ምግንዛብ፣ 
ናይ ዝተፈላለዩ ኣወለፍቲ ነገራት 
ግዙእ ካብ ምዃን ምቝጣብ፣ ዝብሉ 
ሓሳባት ብምልዓል፡ ብሱል ኣእምሮ 
ዝውንን መንእሰይ፡ ውጽኢት ብሱል 
ኣተሓሳስባ ስለ ዝኾነ፡ መንእሰያት 
ንትምህርቲ ምሉእ ኣድህቦ ብምሃብ፡ 
ካብዚ ዝተጠቕሰ ኣሉታዊ ነገራት 
ክርሕቁ ተላብዩ።

ስጡም ርክብ  ህዝብን  ፖሊስን 
ቀንዲ ስትራተጂ ምክልኻል ገበን 
ምዃኑ ዝገለጸ ኮሎነል ዘሚካኤል፡ 
ህዝብን ፖሊስን ልክዕ ከም ሓደ 

ህይወታዊ ነገር ብስጋን ዓጽምን 
ዝቘመ ክፋላለ ዘይክእል ኣካል 
ምዃኑ፣ ፖሊስ ብዘይ ደገፍ ህዝቢ፡ 
ህዝቢ ከኣ ብዘይ ህላወ ፖሊስ 
ምቁር ማሕበራዊ ክብሪ ዘለዎ ሰላም 
ከስተማቕር ከም ዘይክእል እምነት 
ፖሊስ ምዃኑ ኣብሪሁ። ሓፈሻዊ 
ሓበሬታ ንኽህልዎም ድማ፡ ኣብ 
ዞባ ደቡብ ኣብ 2024 ዓ.ም፡ 1032 
ገበናት፡ 2877 ድማ በደላት ከም 
ዝተፈጸሙ ገሊጹ። ብዘይካ’ዚ ኮሎነል 
ዘሚካኤል ተኽሊያ፡ 304 ሓደጋታት፡ 
12,375 ጥሕሰታት ሕጊ ትራፊክ 
ከም ዝተፈጸመ ድሕሪ ምጥቃስ፡ 
ተጐራቢትካ ምዝዋር፡ ጐድኒ ጐድኒ 
እናኣዕለልካ ምኻድ፡ ኣብ ማእከል 
ጽርግያ ምቅድዳም፡ ኢድካ ፈኒኻ 
ማለት ዜሮ ማኖ ምዝዋር፡ ካብ ዓቐን 
ንላዕሊ ብናህሪ ምዝዋር፡ ገለ ካብቶም 
ኣብ ተመሃሮ ገኒኖም ዝርኣዩ ዘለዉ 
ጕድለታት ስለ ዝኾኑ ክውገዱ ከም 
ዝግባእ ኣረዲኡ።

“ምምሃር፡ ኣብ ዓለም ከም ሰብ 

ቀሲንካ ንኽትነብርን ቀጻልነትካ 
ንኽውሓስን እቲ ዝዓበየ ነገር’ዩ፡” 
ዝበለ ሓላፊ ሃማመተኤ ዞባ ደቡብ ኣቶ 
ግርማይ ገብሩ ብወገኑ፡ እዛ እንነብረላ 
ዘለና ዓለም፡ ንድኹማትን ውጹዓትን 
ዝኸውን ርህራሀን ድንጋጸን ዘይብላ 
ብምዃና፡ መንእሰያት ብብቕዓትካን 
ብጻዕርኻን እምበር ብድንጋጸ ካልኦት 
ቀጻልነትካ ክረጋገጽ ከም ዘይከኣል 
ኣሚኖም፣ እቲ ዝበቕዐ ከም ዝሰርር 
ተረዲኦም፡ ብቑዓትን ዕዉታትን 
ኮይኖም ክወጽኡ፣ ካብ ትምህርቲ 
ወጺእካ ምንባር ማለት ከኣ ከም ኣብ 
ጸልማት ምጓዓዝ ስለ ዝኾነ ብንቕሓት 
ክሰርሰርሑ ከም ዘድሊ መኺሩ።

እቶም ተመሃሮ ብግደኦም፡ ሃገርካ፡ 
ሕድሪ ሰማእታትካ፡ ክብርታት 
ሕብረተሰብካን ሃይማኖትካን ምኽባር፡ 
መሰረት ዓወትን ሓድነትን ህዝቢ 
ኤርትራ ከም ዝኾነ ኣሚኖም፡ ኣብ 
ትምህርቲ ብኣዝዩ ብሉጽ ውጽኢት 
ዓወት ኣመዝጊቦም ኣብ ልምዓትን 
ህንጸት ሃገርን እጃሞም ከም ዘበርክቱ 

ቃል ኣትዮም። ቀጺሎም ከኣ፡ 
ኣብ ቀጻሊ፡ ብዝተፈላለዩ ኣካላት 
መንግስትን ግንባርን ዝወሃቦም 
ሰሚናራት፡ ዕላማ ሃገር ኣብ ሸቶኡ 
ንምብጻሕ ሓጋዚ ስለ ዝኾነ፡ ኣብ 
ቀጻሊ  ክድፍኣሉ ከም ዝደልዩ 
ሓቢሮም። 

ኣብ መወዳእታ ከኣ፡ ነቲ ኣብቲ 
ዕለት’ቲ ዝተዋህቦም ሰሚናር 
ብተመስጦ ከም ዝተኸታተሉዎን 
ብዙሕ ሓበሬታ ከም ዝረኸቡሉን 
ብምግላጽ፡ ብመንእሰያት ዝዝውተር 
ግዜ ኣምጽኦ ምስ ባህልን ክብርን 
ሕብረተሰብና ዘይከይድ ንጥፈታት 
ኣተኵሮ ክገብረሉ፣ ሽጋራ ንትሕቲ 
ዕድመ ምሻጥ ተኸልኪሉ’ኳ እንተ’ሎ 
ቍጽጽር ክግበረሉ፣ ኣብ ሞባይላትን 
ካልእን ዝርአ ኣወለፍቲ ዘመን 
ኣምጽኦ ነገራት ብጽልዋ መዘና 
ዝፍጠር ስለዝኾነ፡ መንእሰያት 
ንሓድሕዶም ብእወታ ዝጸላለውሉ 
መደባት በብእዋኑ ክስርዓሎም ከም 
ዝግባእ ሓቢሮም።

ምዕዛዝ ባህልን ክብርታትን ኣብ መንእሰያትምዕዛዝ ባህልን ክብርታትን ኣብ መንእሰያትሪፖርታዥሪፖርታዥ
ሸዊት ገብረብርሃንሸዊት ገብረብርሃን

ኣብ ዝነበርና ንንበር፡ ኣቲ ኣዚና 
እነፍርየሉን መጻኢና እነጣጥሓሉን 
ግዜ፡ ግዜ ንእስነት ስለ ዝኾነ፡ እዚ 
ዝጭበጥ ከኣ ብቕዓት ምሕደራን 
ኣጠቓቕማን ግዜ ምስ እነዕቢ 
ስለ ዝኾነ፡ ግዜና ኣብ ምምሕዳር 
ክሕግዙና ዝኽእሉ፡ ካብ ዝተፈላለየ 
ምንጭታት ዝተረኽበ ሓሳባት እንሆ፤

1.1. ዕላማታተይን ሸቶታተይን 

እንታይ’ዩ? ኢልካ ነብስኻ ሕተት። 
ናይ ቀረባን ርሕቑን ሸቶታትካን 
ዕላማታትካን ሓንጽጽ። ነቲ 
ዝሓንጸጽካዮ መደብ ንምዕዋት ድማ 
ስራሕ።

2.2. ኣብ ነፍሲወከፍ ሰሙን፡ 
ምናልባት’ውን ንግሆ ንግሆ 
ንዕላማታትካ ብቐደም ተኽተል 
ስርዓዮ። ብድሕሪ’ዚ ነቲ ኣገዳስን 
ህጹጽን ኣቐዲምካ ስርሓዮ።

ጎርደን ማክዶናልድ፡ “ቀዳምነትካ 
ኣብ ዘለውዎ፡ ግዜኻ ኣብኡ ክህሉ 
እዩ፡” ክብል ጽሒፉ ነይሩ። ሓደ 
መገዲ ቀዳምነት ምስራዕ፡ እንታይ 

ዝዕየ ከም ዘለካ ኣብ ግምት ኣእቲኻ፡ 
እቲ ዝዕመም ስራሕ ምስራዕ’ዩ። 

ቀዳምነታትካ እንታይ ምዃኑ 
ምዝርዝር ኣገዳሲ እዩ። ምኽንያቱ 
ድማ ንኸይትርስዕ ስለ ዘኽእለካ 
እዩ። ብድሕሪ’ዚ ልዋም ዘለዎ ድቃስ 
ክወስደካ ይኽእል፣  ብዛዕባ ክትሰርሖ 
ዝሓሰብካ’ሞ ከይዓመምካዮ ዝተረፍካ 
ትሓስቦ ስለ ዘይህሉ። እዚ ሓደ ካብ 
መትከላት ምሕደራ ግዜ እዩ። 

እቲ ዝዓበየ ስግኣት፡ ዋላ’ውን 
ናይቶም ናይ ነዊሕ እዋን ተመኵሮ 
ዘሎዎም ብስራሖም ዕጉባት ዝኾኑ 
መንእሰያት፡ ናይ ክእለት ወይ 
መሃዝነት ሕጽረት ዘይኮነስ፡ እቲ 
ተሻማዊ፡ ኣዳናጋሪ፡ ዘይውዱብ 
ጠለባት ኣብ ግዜኦም ከመሓድሩዎ 
ዘይምኽኣሎም እዩ።

3.3. ናይ ግዜ ሕንጻጻት ግበር፣ 
ሰሙናዊ ወይ ወርሓዊ ድማ 
ፈትሾም። ንዅሉ ነገር ክትዓሞ፡ 
ክሳብ መወዳእታ ሰሙን ኣይትጸበ። 
ኣብቲ ናይ ግዜ ሕንጻጽካ፡ እንታይ 

ክፍጸም ከም ዝድለ፡ ምስ ካልኦት 
ኴንካ ዝስራሕ እንተ ኮይኑ ድማ 
ኣየኖት ሰባት’ዮም ኣለሊኻ፡ 
ሓላፍነት ዝስከሙሉን ዕማማቶም 
ክፍጸም ትጽቢት ዝግበረሉ ዕለትን 
ጽሓፎ። ኣብ መደብካ ዝኾነ ነገር 
ምስ እትውስኽ፡ ከተጕድል ከም 
ዘሎካ’ውን ዘክር።

ነጻ ግዜ እንተ’ሎካ፡ ኣብ መደብካ 
ድሮ ምሉእ እንተ ኴንካ ግን ካብ 
ናይ ድቃስ፡ ስድራቤት፡ ዕረፍትን 
ካልእን ግዜኻ ከተጕድል ክትግደድ 
ኢኻ። ገለ ሓድሽ ነገር ክትወስድ 
ኣብ እትደልየሉ እዋን፡ ብዛዕባ እቲ 
ክትገድፎ ትደሊ ዘሎኻ ጥንቁቕ 
ውሳነ ክትገብር ኣሎካ።

4.4. ጽቡቕ ምሕደራ ግዜ ምስ 
ካልኦት ሰባት ዘሎካ እምነት ኣብ 
ምህናጽ ከም ዝሕግዘካ ክትዝክር 
ኣሎካ። ምኽንያቱ፡ እምነት ኣብ 
ሰባት ምሕዳር፡ ነቲ ክትፈጥሮ 
እትሕልን ዝምድናታት ኣብ ምዕባይ 
ሓጋዚ እዩ።

ብቕዓት ምሕደራን ኣጠቓቕማን ግዜብቕዓት ምሕደራን ኣጠቓቕማን ግዜሓሳባትሓሳባት
5.5. ንመሓለውታ ትርፊ ግዜ 

ዓቅብ። እዚ ግዜ ንህጹጽ ወይ 
ዘይትጽበዮ ኵነታት ትሕዞ ግዜ እዩ።

6.6. ጥበባት ምሕደራ ግዜ

• ግዜኻ ምትማን። እዚ ብምግባር 
ናይ ንጥፈትካ ዋጋ ወይ ውጽኢት 
ትቕምርን ንግዜኻ ድማ ብልቦናን 
ኣሳልጦን ትጥቀመሉ እንተ’ለኻ 
ትርኢ።

• ናይ ንጥፈታት መዝገብ 
ሓዝ። እዚ ግዜኻ ብኸመይ ከም 
እትጥቀመሉ ንምርማር ይሕግዘካ 
እዩ።

• ዝርዝር ናይ ዝዕየዩ ሓዝ። 
ዝርዝር ናይ ኣዝዩ ኣገዳሲ ክዕየ ዘሎዎ 
ነገራት፡ ናይ መዓልታዊ ስርሓትካ 
ወይ ሓላፍነትካ ንምዝካር ይሕግዝካ፡ 
በቲ ኣዝዩ ኣገዳሲ ዕማማት ድማ 
ጀምር። ብኻልእ ትሑት ኣገዳስነት 
ዘሎዎ ኣይትጨነቕ።

• ውጽኢታዊ ውጥን ኣሰናዳው። 
ግዜኻ ብዝበለጸ ምጥቃም፡ ዕማማትካ 

ምውጣን፡ ተኽእሎታት ጸቕጢ 
የጕድል፣ ጠቓምነት ድማ የዕቢ።

• ሸቶ ምድላው፡ ህይወትካ ዕዉት 
ንምግባር እንታይን ኣየናይን ኣገዳሲ 
ምዃኑ ወስን። ከምኡ ምስ እትገብር፡ 
ዓወት ክትጐናጸፍ ከኽእለካ እዩ።

7.7. ረብሓታት ምሕደራ ግዜ

• ክትገብሮ ንዘሎካ ኵሉ፡ ግዜ 
ንኽትረኽበሉ ይሕግዘካ።

• ኣብ ዝተወሰነ ግዜ ግድን 
ክግበር ዘለዎ ንጥፈታት ይድርኽን 
የበጋግስን።

• ዝውገድ የጕድልን ወይ “ካልእ 
ግዜ ክገብሮ’የ፡” እናተባህለ ዝሕለፍ 
ኣሉታዊ ልማድ ይኣሊ።

• ንጥፈታትካ ከም ብሓድሽ 
ክትእርም የተባብዓካ።

• ተርባጽ የጕድል 

ስለዚ፡ “ሎሚ ጽባሕ ምባል ግዜ 
ምስራቕ” ስለ ዝኾነ፡ ሎሚ ክትገብሮ 
ትኽእል ኵሉ፡ ሎሚ ግበሮ። እታ 
ሎሚ ተዋሂባትካ ዘላ ትሕዝቲ ግምጃ፡ 
ክሳብ’ቲ ዝከኣለካ ሎሚ ተጠቐመላ፣ 
ጽባሕ ገና ናትካ ስለ ዘይኮነት።

መጽሔት መንእሰይ

ንኸይትህብትም ዝዕንቅጹኻ ነገራትካብ ዝተሓተ ደረጃ መነባብሮ ተበጊሶም 
ኣብ ዝለዓለ ደረጃ ዝበጽሑ ሰባት 
ውሑዳት ኣይኰኑን። የግዳ፡ ክትህብትምን 
ከይትህብትምን ዝውስነካ ረቛሒ፡ መጠነ 
ኣታዊታትካ ጥራይ ከምዘይኮነ’ዮም ብዙሓት 
ክኢላታት ዝገልጹ። ከመይ ተማሓድሮ 
ምፍላጥ ኣዝዩ ወሳኒ ምዃኑ’ውን 
ይሰማምዑ። ንኸይትህብትም ዝዕንቅጹ 
ነገራት ብዙሓት እዮም። ገለ ካብኣቶም፦  
• ንጹር ዕላማ ዘይምህላው።
• ምሉእ ሃምኻ፡ ናብ ምኽዛን ገንዘብ ምስ 

እትገብር። 
• ኣታዊታትካ እተብዝሓሉ ወፍሪ ምስ 

ዘይህልወካ። 
• ብዙሓት ሰባት ኣብ’ታ ትብላዓላ 

ዝተባህለት ወፍሪ’ዮም ዘድህቡ፡ ንስኻ’ውን 

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ከምኦም ምስ እትኸውን። 
• ናብራኻ ኣብ ቀዋሚ ወርሓዊ  ደሞዝ 

ጥራይ ምስ ዝምርኮስ። 
• ወጻኢታትካ ልዕሊ ኣታዊታትካ ምስ 

ዝኸውን።
• ንሕልምኻ ከተግህድ ካብ ድቃስ 

ዘይትበራበር ምስ እትኸውን። 
• ናይ ምውሳን ዓቕምኻ ምስ 

ዝውሕድን ‘ሪስክ’ ናይ ምውሳድ ፍርሒ 
ምስ ዝህልወካን። 
• ንዝረኸብካዮ ገንዘብ ከመይ ገይርካ 

ከም እትጥቀመሉ ምስ ዘይትፈልጥ። 
ንኣብነት፡ መዓልታዊ እትገብሮ ነኣሽቱ 
ወጻኢታት ምንዓቕ። እቲ መዓልታዊ ሸለል 

እትብሎ ወጻኢታት ምስ ዝድመር ብዙሕ 
እዩ። ገለ ወጻኢታት ብምሒር ሕሱራት 
ምዃኖም ንግዜኡ ኣይርድኡኻን እዮም። 
መዓልታዊ ሸለል ብምባል ዝጠፍኡ ገንዘብ 
ምስ ዝድመሩ ግን፡ ካብ ትጽቢት ንላዕሊ 
እዮም። 
• ኣተሓሳስባ ወሳኒ’ዩ እሞ፡ ምህብታም 

ከቢድ ነገር’ዩ ኢልካ፡ ንነብስኻ ምስ ተእምና። 
• ሕማቕ ልምድታት ምህላው። ኣብ 

ዓለም ፍጹም ሰብ ዝበሃል የለን። እንተዀነ 
ኣዕነውቲ ልምድታት ምስ ዝበዝሑ፡ ዓወት 
ክትረክብን ሃብቲ ከተኻዕብትን ከቢድ 
ይኸውን።
• ሃብቲ ንምኽዕባት ዓቕሊ ምስ 

እተውሕድ።
• ጥዕና ምስኣን።

ፍርሕን ጭንቀትን“ሽግር ምእንቲ ከይገጥመካ ብእትፈጥሮ 
ፍርሒ፡ ዝያዳ ከምእትሽገር ንልብኻ 
ንገራ” ብምባል’ዩ - ፓውሎ ኰልዮ 
ንፍርሒ ዝገልጾ። ፍርሒ ሓደ ካብቶም 
ቀንዲ ስምዒታት ደቂ ሰብ ኰይኑ፡ ኣብ 
ኣእምሮ ወትሩ ዝመላለስ ኣምር’ዩ።
ፍርሒ ምስ ዝህሉ፡ ደረጃኡ ብዘየገድስ 

ጭንቀት ክህሉ ግድን እዩ። ፍርሒ፡ 
ደቂ ሰብ ድሌታቶም ኮነ ሕልምታቶም 
ግሁድ ንኸይገብሩ ዝዓግት ዓንቃጺ ባህሪ 
እዩ። ፍርሒ ብብዙሕ መዳያት ክፍጠር 

ወይ ክቀላቐል ይኽእል። ፍርሒ ካብ 
ውድቀት፡ ፍርሒ ካብ ጌጋ ምፍጻም፡ 
ፍርሒ ጥዕና…፡ እቶም ንፍርሒ ከም 
መበገሲ ዝገብሩ ነገራት እዮም። ፍርሒ 
ብተወሳኺ ከም ብርቱዕ ስምዒት ኰይኑ፡ 
ኣእምሮኣውን ኣካላውን በሰላ ከውርድ 
ይኽእል። ኣብ ዘይተደለየ ጭንቀት’ውን 
ይሸምም።
ፍርሒ ኣብ ስምዒትካ ኣትዩ ኣብ 

እተተግብሮም ነገራት ኮነ ውሳነታት 

ብኣሉታ ዝጸሉ እዩ። ብፍላይ ከኣ፡ ካብ 
ክዉንነት ዝረሓቐ ፍርሒ። ኣብ ክዉንነት 
ዘይተሞርኰሰ ፍርሒ ዝስዕብ ጭንቀት፡ 
ንምግልጋል ዝግበር ጻዕሪ ኣህላኽን ከንቱን 
እዩ። ከምዚ ዓይነት ጭንቀት ኣእምሮ 
(hypochondria)  ብምባል እዮም 
ክኢላታት ዝገልጽዎ። ከምዚ ዓይነት 
ጸገም ዘለዎም ሰባት፡ ሓሚመ እናበሉ 
ገዛእ ርእሶም ኣሳቕዮም ንስድራቤቶምን 
ከባቢኦምን ርግኣት ይኸልኡ። ሓደ ሰብ፡ 
ጥዑይ ክንሱ ሕሙም ኰይኑ ይቐርብ። 
እዚ ከኣ፡ ብዘይምኽንያት፡ ዝዀነ ሕማም 
ኣብ ነብስኻ ከምዘሎ ገይርካ ዝግበር ነብሰ-
ምስቓይ እዩ። መብዛሕትኡ ግዜ ፍርሒ 
ኣብ ሓሳባውን ግምታውን መድረኽ’ዩ 
ዝኽሰት። ግምታዊ ፍርሒ ክውንነቱ 
ኣዝዩ ጸቢብ እዩ። ሳይንሳዊ መግለጺ ከም 
ዝሕብሮ ፍርሒ፡ መብዛሕትኡ እዋን ምስ 
ናይ ኣእምሮ ሆርሞናት ምትሕሓዝ ዘለዎ 
ኰይኑ፡ ኣብ እዋን ፍርሒ ወይ ጭንቀት 
ድማ፡ እቲ ግዳይ ብዘይካ እቲ ዘጨንቖ 
ነገራት ካልእ ንኸይሓስብ ይዕገት። 
ብኸምዚ ዓይነት ተርእዮ ብቐዳምነት 

ዝጥቅዑ መንእሰያት እዮም። ብፍላይ ከኣ፡ 
ደቂ ኣንስትዮ። ደቂ ኣንስትዮ ዝያዳ ደቂ 
ተባዕትዮ ‘ብሃይፖኮንድርያ’ ይሳቐያ። 

ኵሎም ብሕማም ‘ሃይፖኮንድርያ’ ዝሳቐዩ 
ሰባት ናብ ሕክምና እንተ ተመላለሱ 
ፍታሕ ዝረኸቡ ኮይኖም ስለዝስመዖም 
ንግዜኡ ፍዅስ ክብሎም ይኽእል። ብሰንኪ 
ፍርሒ፡ ዝተፈላለዩ ምልክታት ሕማም 
ጸብጺቦም ኣብ ኣካሎም ወይ ውሽጣዊ 
ክፋል ነብሶም ፍጹም ዘየለ ሕማም 
ከምዘሎ ገይሮም ንነብሶም የእምኑዋ። 
ካብ ትምህርትን ስራሕን ምብኳር፡ ካብ 
ማሕበራዊ ዕማም ምህዳምን ካልኦትን 
ካብቶም ግኑናት ተርእዮታት እዮም። ኣብ 
ማሕበራዊ መራኸቢታት፡ ኣብ ቴለቪዥን፡ 
ኣብ ሬድዮ ዝሰምዕዎ ብሕማም ዝሞተ 
ሰብ ኣብ ሓንጎሎም ይቕረጽ’ሞ፡ “ኣነ’ውን 
ከምኡ ዓይነት ሕማም ሓሚመ” ይብሉ። 
ከምኡ ዓይነት ሕማም ኣብ ነብሶም 
ብምስራጽ በቲ ሕማም ይሳቐዩ ከምዘለዉ 
ንነብሶም የእምኑዋ። “ሓኪም ሕማመይ 
ኣይነጸረሉን” ብምባል ሓካይም ክቐያይሩ 
ይርኣዩ። 
ብኽነት ስራሕ፡ ምብኳር ትምህርቲ፡ 

ካብ ማሕበራዊ ሱታፌ ምግላል ከም 
ግቡእ ወሲዶም፡ ንርእሶም ከም ሕሙም 
ቆጺሮም ነቲ ምብኳር ወይ ምህዳም 
ምኽኑይ ይገብሩዎ። እቲ ጠንቂ፡ ንቡር 
ኣካላዊ ስምዒታት ኣጋኒንካ ምቕራብ እዩ። 
ዘየለ ሕማም ከም ዘሎ ገይሩ ኣእምሮ 
ይቐርጾ። ከምዚ ዓይነት ፍርሒ፡ ‘ኣነ ጥዕና 

የብለይን’ ኣብ ዝብል መደምደምታ እዩ 
ዘብጽሕ። ነዞም ከምዚ ዓይነት መረዳእታ 
ዘለዎም ሰባት፡ ዝዀነ ዓይነት ሕማም 
ወይ ጸገም ከም ዘይብሎም ብተደጋጋሚ 
ብሓካይም’ኳ እንተ ተገልጸሎም፡ ጥዕና 
የብለይን፡’ ኣብ ዝልብ ኣሚኖም’ዮም 
ዝነብሩ። ብተግባራቶም ንኽኣምኑ 
ዝገብርዎ ጻዕሪ’ውን ኣመና ኣህላኺ 
ይኸውን። ዝግበረሎም ሓገዝ እንተ ሃልዩ፡ 
ሞራል ምሃብን ስነ-ኣእምሮኣዊ ምትብባዕን 
እዩ።
እቲ መሰረታዊ ፍታሕን ፍወሳን ግና 

ነቲ ብነብሱ ባዕሉ ሕማም ዝጽውዕ ሰብ 
ካብ ፍርህን ጭንቀትን ምግልጋል እዩ። 
ናይ ስነ ልቦና ክኢላታት፡ ፍርሒ ሽሕ’ኳ 
ኣሉታዊ ጽልዋ ዘለዎ ጎዳኢ ስምዒት 
እንተኾነ፡ ብልክዕ እንታይነቱን መንቀሊኡን 
እንተ ተለልዩ ንምውጋዱ ኣዝዩ ቀሊል 
ምዃኑ’ዮም ዝገልጹ። ገለ ካብቶም ናይ 
ፍርሒ ስምዒታት ንምውጋድ ዘኽእሉ 
ሓሳባት፡ ንዘጋጥሙኻ ነገራት ብጭቡጥነት 
ምርኣይ፣ ነቲ ዘፍርሓካ ነገር ብልክዕ 
ንነብስኻ ከየታለልካ ምዝርዛር፣ ብድሕሪ’ዚ 
ድማ ንዘጋጠመካ ነገር ብልክዕ ፈሊጥካን 
ጭቡጥነቱ ኣረጋጊጽካን፡ ብህድኣት 
ምትግባር። ነዞም ኣብ ላዕሊ ዝተጠቕሱ 
ነጥብታት ኣብ ግምት ብምእታው ካብ 
ዘጋጥመካ ፍርሒ ክትገላገል ይከኣል።

ኣሉታዊ ባህሪ
ኣብ መዓልታዊ ህይወትና ክልተ ዓይነት 

ሰባት እዮም ዘጓንፉና። እወታውያንን 
ኣሉታውያንን ሰባት። ነዞም ኣሉታውያን 
ወይ ኣሸገርቲ ሰባት ከመይ ኣቢልካ 
ትቐርቦም ጥበብ’ዩ ዝሓትት። እቲ 
ምንታይሲ ኣዕነውቲ ኣተሓሳስባታት 
ካብኣቶም ስለ ዝመጽኣና። ሽግር ምፍጣር 
ከም ተወሳኺ ስራሖም ገይሮም ዝሰርሑ 
ሰባት ኣለዉ። “ኣሸገርቲ ሰባት” ድማ 
ንብሎም። እዞም ሰባት ንሽግር ይፈጥሩ፡ 
የጋድዱ፡ ይዀሓሕሉ። ኣብ መወዳእታ 
ግዳይ ይገብሩኻ። ከምዚኦም ዓይነት 
ሰባት፡ ኣብ ቤት ትምህርትና፡ ናይ ስራሕ 
ቦታና፡ ኣብ ገዛናን ስድራቤትናን፡ ኣብ ኩሉ 
ማሕበራዊ ህይወትናን ምንቅስቓሳትናን 
ጎፍ ክብሉና ይኽእሉ እዮም።  
ካብቶም ዘይንጽበዮም፡ መቕርብ ዘመድና 

እንሓንሳእ’ውን ካብቶም እነፍቅሮምን 
እነኽብሮምን ኣዕሩኽ መሓዙትና ኣሸገርቲ 
ኰይኖም፡ ከሸግሩና ይኽእሉ እዮም። 
ብመንጽር’ቶም ዘጋጥሙና ዝተፈላለዩ 
ማሕለኻታት፡ ክንፈትሖምን ክንኣልዮምን 
እንተ ደኣ ተበጊስና፡ ዝዓግተና ሓይሊ 

ፍጹም ኣይክህሉን እዩ። ኣሸገርቲ ሰባት 
እቲ ኣሉታዊ ኣተሓሳስባኦም ንምውጋድ 
ሓገዝ ከምዘድልዮም ምፍላጥ’ውን 
ከድልየና እዩ። ሰብ በቲ ኣሉታዊ 
ኣተሓሳስባኡ’ውን ገዛእ ርእሱ ዝሃስየሉ 
ውሑድ ከምዘይኰነ እዮም ክኢላታት 
ዝገልጹ፣ ልክዕ ከምቶም ፈጠርቲ ሽግር 
ንዀነሉ ግዜ ኣሎ ማለት’ዩ።
“ኣሸገርቲ ሰባት” ክንበሃል ከም 

እንኽእል ዘይምዝንጋዕ። ዝተፈላለዩ 
መጽናዕትታት ከምዘረጋገጽዎ ብዙሓት 
ሰባት፡ ብኣጋጣሚ፡ ወትሩ ሽግራት 
ከምዝፈጥሩ ርዱእ እዩ። እቶም ዝፍጠሩ 
ሽግራት ከኣ፡ ውልቃዊ፡ ማሕበራውን 
ሞያውን እናተባህሉ በብደረጃኦም 
ይስርዑ። ብዙሓት’ውን ብሰንኪ ሕማቕ 
ኣተዓባብያን ከባብን፡ ብሰንኪ ዝወርዶም 
ቅንእን ስእነትን ብኣስገዳድ ሽግር ክፈጥሩ 
ይኽእሉ። በዚ ኮይኑ በቲ፡ ምስ ሰባት 
ንነብር ክሳብ ዘለና ከምዚኦም ዝዓይነቶም 

ጥቕስታት መዛነዪ
•	 “እቲ ዝበለጸ ኣብ ህይወት ዘሐጒስ፡ ፍቕሪ እዩ።” - ዩሪፒደስ
•	 “ኣብዛ ዓለም ነባሪ ዝዀነ ነገር የለን፡ ዋላ ሽግር።” - ቻርሊ ቻፕሊን
•	 “ቃንዛኻ ናብ ጥበብ ቀይሮ።” - ኦፕራ ዊንፍረይ
•	 “ነቐፌታ ኣዝየ እየ ዝፈቱ፡ እቲ ምንታይሲ ከም ትሕይል ስለዝገብረካ።” 

-                                      	            ለብሮን ጀምስ
•	 “ንነፍሲ-ወከፍ ካልኢት ብዘይ ምሕላል ንበራ።” - ኤልተን ጆን
•	 “ሰላም ኣእምሮኻ ብዝኾነ ነገር ዘይርበሽ፡ ኣዚኻ ሓያል ሰብ ኩን።” - 

ክሪስ                    	            ላርሰን
•	 “እቶም ካብ’ቲ ዝኽፈሉዎ ንላዕሊ ዘይሰርሑ ሰባት፡ ብፍጹም ካብቲ 

ዝሰርሕዎ ንላዕሊ ክኽፈሉ ኣይክእሉን እዮም።” - ኣልበርት ሁባርድ
•	 “ፍጽምነት ክብጻሕ ኣይከኣልን እዩ፣ ንፍጽምና እንተ ጽዒርና ግን ብሉጽነት 

ክንሕዝ ንኽእል ኢና።” - ቨንስ ሎምባርዲ
•	 “እቲ ዝጸበቐ ክትለብሶ እትኽእል ነገር፡ ርእሰ ተኣማንነት እዩ።” - ብሌክ                          	

            ላይቭሊ

ሰባት ከጋጥሙና ናይ ግድን ስለዝኾነ፡ 
“ሽግር ናይ ምፍታሕ ጥበብ” ከነማዕብል 
ግቡእና እዩ። ብዝኾነ፡ እዞም ኣሸገርቲ 
ሰባት ሽግር ተሓንጊጦም እንተደኣ ጎፍ 
ኢሎሙና፡ ተስፋ ከይቆረጽና ነቲ ሽግር 
ክንፈትሖን ነቶም ሰባት ክንሕዞምን ጻዕሪ 

ከነካይድ ይግባእ። “በሊሕ ስለ ዝኾንኩ 
ዘይኮነስ፡ ኣብ ሽግር ነዊሕ ብምጽነሐይ’ዩ 
ምኽንያት ዓወተይ” ብምባል’ዩ ኣልበርት 
ኣንስታይን ምስጢር ዓወቱ ዝገልጽ’ሞ፡ 
ንሕና’ውን፡ ነቲ ዝገጥመና ሽግራት፡ 
ተበላሒትናን ተጸሚምናን ክንስዕሮ ኣለና።

ዛዕባ ሎሚዛዕባ ሎሚዛዕባ ሎሚዛዕባ ሎሚ
ካብ ጠንቅታት ውድቀት ስርዓታት ኢትዮጵያ

    ንስርዓታት ሃይለስላሰ፡ ደርግን 
ወያነን ናብ ጐሓፍ ታሪኽ ዝደርበየ፡ 
ነዚ ሕጂ ዘሎ ስርዓት እውን ብዝኸፍአ 
መልክዕ ኣብ ዘይውጻእ ዓዘቕቲ ኲናት 
ሓድሕድ ሸሚምዎ ዘሎ ቀንዲ ረቛሒ 
ናይ ውድቀት፡ ዕብለላ ሓደ ክፋል 
ሕብረተሰብ ኣብ ልዕሊ ካልኦት ህዝብታት 
ኢትዮጵያ ምርግጋጽ ዝዕላማኡ ወገናዊ፡ 
ትሕተ-ሃገራዊ ፖለቲካ እዩ። 
   ሓደ ጉጅለ ስልጣን ኣብ ዝሕዘሉ 

እዋን፡ ንነብሱ ከም መሪሕ ሃገር ዘይኮነ 
ከም ወኪል ቀቢላኡ ወይ ብሄሩ ወይ 
እምነቱ ገይሩ ምስ ዝቘጽራ፡ ነቶም ናተይ 
ዝብሎም ወገናት ተኸላኸልቲ ስልጣኑ 
ገይሩ፡ ነቶም ዝበዝሑ ካልኦት ምርጋጽን 
ምጭፍላቕን ከም ግዴታ እዩ ዝወስዶ። 
በዚ ድማ፡ ነቶም ማዕርነት ዜጋታት፡ 
ፍትሒ፡ ግዝኣተ-ሕጊ፡ ሰብኣዊ ክብረት 
ዝበሃሉ፡ ኣብ ህይወት ሓደ ህዝቢን ሃገርን 
ወሰንቲ ኣነባበርቲ ረቛሒታት ድሂኹ፡ 
ብፍልስፍና ሓይሊ ስልጣኑ ከውሕስ 
እዩ ዝህቅን። 
   ዘመናዊ ሃገር፡ ብዜግነታዊ ፖለቲካ 

እምበር፡ ብኪዳን ቀቢላታት ኮነ ብትሕተ 
ሃገራዊ ናይ ዕብለላ ፖለቲካ ክህነጽ 
ዝኽእል ኣይኮነን። ህዝቢ ሓንቲ ሃገር 
ንሓድሕዱ ተኸፋፊሉ ከምዝናቘት 
ምግባር ንግዜኡ ስልጣን ከውሕስ 
ይኽእል ይኸውን እምበር ዘላቕነት 
ክህልዎ ኣይክእልን። በዚ ድማ እዮም 
ዝሓለፉ ስርዓታት ኢትዮጵያ ባዕሎም 
ብዝኣጉድዎ ሓዊ ከፋፋሊ ፖለቲካ 
ቀምሪሮም በብተራ ናብ ጐሓፍ ታሪኽ 
ክድርበዩ ዝተዓዘብና። እቲ ዝኸፍአ 
ግን ካብ ስልጣን ምውጋዶም ዘይኮነ፡ 
ሓድግታት እከይ ፖለቲካኦም ንተረካቢ 
ወለዶ ከቢድ ብድሆ ዝገድፍ ምዃኑ 
እዩ።
   ብዘይካ ጸቢብ ፖለቲካ፡ ጠንቂ 

ውድቀት ገዛእቲ ስርዓታት ኢትዮጵያ 
ክኸውን ካብ ዝጸንሐ ወሰንቲ ረቛሒታት 
ካልእ ዝዓበየ፡ ዘይናትካ ክትግብት 
ምንብሃቚ፡ ብሕልፊ ድማ ንሰሜን 
ናብ ባሕሪ ገጽካ ናይ ምስፍሕፋሕ 
ሕዱር ሕማም እዩ። ምስፍሕፋሕን 
ዘይናትካ ምግባትን፡ ብስልጡን ፖለቲካ 
ዝሕሰብን ዝርከብን ኣይኮነን። እንታይ 
ድኣ፡ ዕንደራን ስነ-ሞጎት ሓይልን 
ብዝእዝዞ ድሑር ፖለቲካ እምበር። 
በዚ ድማ ኢና ስነ-ሞጎት ሓይሊ፡ ቀንዲ 
ዕጥቂን እምነትን ገዛእቲ ስርዓታት 
ኢትዮጵያ ክኸውን እንዕዘብ። እዚ 
ናይ ምስፍሕፋሕ ዕላማ’ዚ፡ በቲ ካልእ 
ወገን፡ ከም መርዓሚ ግጉይን ጸቢብን 
ፖለቲካኦም እውን ይመርጽዎ እዮም። 
ህዝቢ ኢትዮጵያ፡ ካልእ ዓቢ ኣጀንዳ 
ከምዘለዎ ኣሚኑ፡ ንዘቤታዊ ጉዳያት 
ዕሽሽ ክብለሎም ብምሕሳብ ብፍላይ ኣብ 
ኣጋ ውድቀቶም ደይ መደይ ኢሎም 
ከራስኑዎ ኢና ተዓዝቢና። የግዳስ ሓይልን 
ምትላልን ንሓቂ ክዕምጽጽ ተኽእሎ 
ከምዘይብሉ፡ ታሪኽ ዓለምና ብሕልፊ 
ድማ ናይዚ ዝሓለፈ ፍርቂ ዘመን 
ታሪኽ ኢትዮጵያ ደጋጊሙ መስኪሩዎ 
እዩ። ምኽንያቱ ኣብቲ ፍትሒ ዘላቶ 
ወገን፡ ጽንዓትን ሓያል ብድሆን ኣሎ። 
ሰለስተ ስርዓታት ኢትዮጵያ፡ በዚ ናይ 

ሰላም ኣርዓዶም
ምስፍሕፋሕ ሕልሚ ተደሪኾም ኮነ 
ዕድመ ስልጣኖም ንምንዋሕ ኣብ 
ልዕሊ ኤርትራ ዝሃቀኑዎ ወራራትን 
ተጻብኦታትን ብስዕረት ዝተደምደመ፡ 
ስነ-ሞጎት ሓይሊ ንፍትሒ ክዕምጽጽ 
ስለዘይክኣሎ እዩ።
   ሃጸይ ሃይለስላሰ፡ ነቲ ኣብ መንጎ 

ሃገሩን ኤርትራን ብውሕስነት ውድብ 
ሕቡራት ሃገራት ዝተኣትወ ውዕል 
ፈደረሽን ብኢደ ዋኒኑ ኣፍሪሱ፡ 
ንኤርትራ ብዘይ ድሌት ህዝባ ብሓይሊ 
ክጎብጣ ዝገበሮ ፈተነ፡ ነዊሕን ደማዊን 
ኲናት ኣስዒቡ፡ ኣብ ኤርትራን 
ኢትዮጵያን ከቢድ ሰብኣዊን ቁጠባዊን 
ዕንወት ኣኸቲሉ፡ ኣብ መወዳእታ 
ዕላማኡ ኣይጨበጠን ጥራይ ዘይኮነ፡ 
ቀንዲ ጠንቂ ውድቀቱ ኮይኑ። ንዕኡ 
ዝተክአ ወተሃደራዊ ጉጅለ ደርግ 
እውን፡ ነዚ ጌጋ’ዚ ኣሪሙ፡ ንጉዳይ 
ኤርትራ ፖለቲካዊ ፍታሕ ኣብ ክንዲ 
ዘናድየሉ፡ ንህዝቢ ኢትዮጵያ ብድሑር 
ፖለቲካን ዘየለ ናይ ጅግንነትን ዕድነራን 
ፋንታዝያን እናረሳሰነ፡ ብሃብቲን 
ህይወትን ህዝቢ ኢትዮጵያ ኣብ ኲናት 
ኤርትራ ተጣሊዑ። ዕላማኡ ከይወቕዐ 
ድማ፡ ሃገርን ህዝቢን ለኪሙ፡ ዕምሪ 
ስልጣኑ ኣኽቲሙ።
    ውሩይ ኢትዮጵያዊ ደራሲ 

በዓሉ ግርማ፡ ንተሞኩሮ ናይዞም ክልተ 
ስርዓታት ድሕሪ ምዕዛብ፡ ኣብታ 
“ኦሮማይ” ዘርእስታ መጽሓፉ፡ ሓደ ዓቢ 
ምኽሪ ለጊሱ ነይሩ። ኣብታ መጽሓፍ፡ 
እቲ ቀንዲ ገጸ-ባህርይ፡ “ጽገረዳ ማእከል 
ሃገር” ኢሉ ዝጽውዓ ብኹሉ እንትንኣ 
እተወናውን ሕጽይቲ እናሃለወቶ፡ 
ሃሙን ቀልቡን ምስታ “ሰሜናዊት 
ኮኾብ” ኢሉ ዘቀባጥረላ “ፊያሜታ” 
እትብሃል ካልእ ጓል ሄዋን ተዓዚሩ፡ 
ኣብ መወዳእታ ንክልቲአን ክኸስረን 
እንከሎ ኢና እነንብብ። “ኩሉ ዝብህግ 
ኣብ መወዳእታ ኩሉ ይስእን” ብዝብል 

ደምዳሚ ሓረግ ድማ፡ መራሕቲ 
ኢትዮጵያ፡ መሳፍሕፍሒ ሕልምታቶም 
ጠንቂ ውድቀቶም ምዃኑ ተገንዚቦም 
ልቦና ክገብሩ እዩ እቲ ደራሲ 
ተማሕጺኑ።
       ሕማቕ ታሪኻዊ ኣጋጣሚ ኮይኑ፡ 

ድሕሪ’ቲ ክልተ ፍሹል ተሞኩሮታት 
ስርዓት ሃይለስላሰን ደርግን፡ ድሕሪ 
ምኽሪ በዓሉ ግርማን፡ መንበረ ስልጣን 
ኣዲስ-ኣበባ ዝተክአ ጉጅለ ወያነ እውን፡ 
ካልእ ናቱ ዝተፈልየን እምብዛ ዘገርምን 
ዘይክውንነታዊ ፖለቲካዊ ጥጅእ ዓቚሩ 
ምምጽኡ እዩ። ከም ውጽኢት መስዋእቲ 
ውጹዕ ህዝቢ ትግራይን ካልኦት 
ህዝብታት ኢትዮጵያን ከምኡ’ውን 
ዘይተቘጠበ ደገፍ ህዝቢ ኤርትራ፡ ኣብ 
ዙፋን ሓዂሩ፡ ስልጣነይ ኣደልዲለ፡ 
ብኽልተ እግረይ ረጊጸ ኣብ ዝበለሉ ግዜ፡ 
ካብ እዋን ቃልሲ ኣትሒዙ ዓቚርዎ 
ዝመጸ ውጥን ምምስራት ሪፓብሊክ 
ትግራይ ንምስላጥ፡ ካብ ልኡላዊ ግዝኣት 
ኤርትራ ገለ መሬትን ኣፍደገ ባሕሪን 
ዝጽንብር ዘይሕጋዊ ናይ ባዕሉ ካርታ 
ስኢሉ ኣብ ባይታ ንምትግባሩ፡ ብዶባዊ 
ምስሕሓብ ኣሳቢቡ ኣብ ልዕሊ ኤርትራ 
ኲናት ኣዊጁ። 
    እቲ፡ ካብ 1998 ክሳብ 2000 

ዓ.ም. ዝተኻየደ፡ ዘይተኣደነ ሰብኣዊን 
ንዋታውን ዕንወት ኣኸቲሉ ንዞባና ኣብ 
ከብዲ ቅልውላው ዝሸመመ መጠነ 
ሰፊሕ ኲናት ኤርትራን ኢትዮጵያን 
እምበኣር፡ ንክልተ ዕላማታት ዝቐንዐ እዩ 
ነይሩ። እቲ ቀዳማይ ዕላማ ናይቲ ጉጅለ፡ 
ንህዝቢ ኤርትራ ገሪፉን ኣንበርኪኹን፡ 
ቅድሚኡ ዝነበሩ ስርዓታት ኢትዮጵያ 
ዘይተዓወቱሉ ኣፍደገ ባሕሪ ናይ 
ምውሓስ ኣገዳሲ ዕማም ፈጺሙ፡ 
ብዋጋ ህዝቢ ኤርትራ ኣብ ልዕሊ 
ካልኦት ህዝብታት ኢትዮጵያ ጎብለል 
ኮይኑ ብምውጻእ፡ ዕምሪ ስልጣኑ ኣብ 
መንበረ-ስልጣን ኣዲስ ኣበባ ንምንዋሕ 

እዩ ነይሩ። እቲ ካልኣይን ቀንዲን ናይ 
ርሑቕ ዕላማኡን ግን ምምስራት እታ 
ዓባይ ሪፑብሊክ ኮይኑ፡ ብጉልበትን 
ሃብቲን ህዝቢ ኢትዮጵያ ተጣሊዑ፡ ዕዮ 
ገዝኡ ኣጻፊፉ ንምጽናሕ እዩ። እንተኾነ 
ኩሉ ኣይሰለጠን። እኳ ድኣ ብኡ 
ዝኣተዎ ሰለሎ መንበረ ስልጣን ኣዲስ 
ኣበባ እውን ስኢኑዎ።
      እዚ ንሰለስቲኦም ተኸታተልቲ 

ስርዓታት ኢትዮጵያ (ሃይለስላሰ፡ ደርግን 
ወያነን) ናብ ገደል ዝደርበየ ኲናት 
ኤርትራን ሕማም ባሕሪን እምበኣር 
ዓቢ ትምህርቲ ክቕሰሞ ዝግባእ እዩ። 
እንተኾነ ሕጂ እውን መራሕቲን 
ልሂቃንን ኢትዮጵያ ካብዚ ሕማም’ዚ 
ዝተገላገሉ ኣይመስሉን። እቲ ጽቡቕ 
ነገር ግዳ፡ ህዝቢ ኢትዮጵያ ዝሓለፈ 
ተመኩሮ ጽቡቕ ገይሩ ምሂሩዎ እዩ። 
ኲናት ኤርትራ፡ ሃብቲ ሃገርን ህይወት 
መንእሰያት ኢትዮጵያን ለኪሙ ጠንቂ 
ውድቀት ክኸውን እምበር፡ ካልእ 
ንህዝቢ ኢትዮጵያ ዝፈየዶ ረብሓ 
ስለዘይረኣየ፡ ድሕሪ ደጊም ኤርትራ 
ብዝብል ፕሮፖጋንዳ ክታለል ዘሎ 
ተኽእሎ ኣዝዩ ጸቢብ እዩ። በዚ ድማ 
እዩ፡ ዓመት መመላእታ ባሕሪ እናተባህለ 
ክልፍለፍ እንከሎ ህዝቢ ኢትዮጵያ ግዲ 
እኳ ዘይገበረሉ። 
   ኣብ ርእሲ ዓሌታዊ ፖለቲካን 

ሕማም ምስፍሕፋሕን፡ ጠንቂ ውድቀት 
ተኸታተልቲ ስርዓታት ኢትዮጵያ 
ዝኾነ ካልእ ዓቢ ረቛሒ እውን ኣሎ። 
ዛንታ ገዛእቲ ስርዓታት ኢትዮጵያ፡ ካብ 
ጉድለት ርእሰ-ምትእምማን ዝብገስ፡ 
ኣምልኾ ናይ ወጻኢ ሓይልታት 
እዩ። ሃጸይ ሃይለስላሰ፡ መጋበርያ ርእሰ 
ሓያል ኣመሪካ ብምዃን፡ ኣመሪካ 
ኣብ መሬት ኤርትራ ወተሃደራዊ 
መዓስከር ክትምስርት ኣፍቂዱ። ካብ 
ምዕራባውያን ሃገራት ዘድሊ ፖለቲካዊን 
ወተሃደራዊን ደገፍ እናተገብረሉ፡ 
ብሉጽ ኣገልጋሊ ምዃኑ ኣእሚኑ ግንዖ 
ንምርካብ፡ ኣብ ከም ኮርያን ኮንጎን 
ዝኣመሰለ ስርሒታት ህይወት ህዝቢ 
እናሸጠ ስልጣኑ ከውሕስ ፈቲኑ። 
ስርዓት ደርግ’ውን እንተኾነ፡ ን17 
ዓመታት ባላ ሕብረት-ሶቭየት ተደጊፉ 
እዩ ተሳልዩ። ኣብ መወዳእታ ግን እቲ 
ዝኣመኑዎን ዝተመክሕሉን ግዳማዊ 
ደገፍ፡ መሰል ህዝቢ ንመዋእል ረጊጹ፡ 
ስልጣን ናይ ክልቲኦም ስርዓታት 
ከውሕስ ኣይተኻእሎን። ጉጅለ 
ወያነ እውን እንተኾነ፡ ካብ ፈለማ 
ኣትሒዙ ኣብ ገዛእ ነብሱ ምትእምማን 
ኣይነበሮን። በዚ ድማ፡ ኣብ ስልጣን 
ቅድሚ ምምጽኡ ጀሚሩ፡ ብኣማለድቲ 
ምስ ምምሕዳር ኣመሪካ ተመሓዝዩ፡ 
ንግዳማውያን ሓይልታት ከገልግል 
ቅሩብነቱ ኣረጋጊጹ እዩ፡ ኣብ መንበረ-
ስልጣን ኣዲስ ኣበባ ተዀይጡ። 
   ኣህዛብ ሓድሕድ ኣናቚቶም፡ 

ቀጻልነት ምዝመዛን ምግባትን ከውሕሱ 
ዝደልዩ ሓይልታት ዓለምና፡ ከምዞም 
ኣብ ኢትዮጵያ ብተኸታታሊ ስልጣን 
ዝጨበጡ፡ ብዘይካ ረብሓ ጉጅለኦም፡ 
ረብሓ ህዝቢ ዘይዓጦም፡ ስርዓታትን 
ፖለቲካዊ ጉጅለታትን ምስ ዝረኽቡ፡ 
መጨፍለቕ መሰል ህዝብታት ዝኸውን 

ኩለንተናዊ ደገፋት (ፖለቲካዊ፡ 
ወተሃደራዊ፡ ቁጠባዊ) ክውሕዘሎም 
ጸገም የብሎምን።
   ሃገራዊ ዕላማ ዘይብሉ ጉጅለ ኣብ 

ስልጣን ምስ ዝድይብ፡ ነቶም ዘስግእዎ 
ሓድሕድ ኣናቚቱ ከዳቕቕ ዝኽተሎ 
ፖለቲካ ኣብ ሕብረተሰባት ዘሎ ባህርያዊ 
ጋግ ምግፋሕ፡ ንህዝብታት ሓድሕድ 
ምንኻስ እዩ። እቶም “መማህራን 
ናይ ደሞክራሲ ኢና” ዝብሉ ብስም 
“ደሞክራሲ” ፍልልያት ኣሳዊሮም 
ክብለጹ ዝደልዩ ገበትቲ ሓይልታት 
ድማ፡ ከምዚ ዓይነት ፖለቲካ፡ ናበይ 
ከምርሕ ከምዝኽእል ኣዳዕዲዖም 
እናፈለጡ ይድግፍዎን፡ ከም ዘመናዊን 
ስልጡንን ፖለቲካ ኣምሲሎም 
ይዀሓሕልዎን። ኣገልጋሊና ዝብሉዎ 
ጉጅለ፡ ንፍትሓዊ ሕቶ ህዝብታት 
ብሓይሊ ብረት እናጨፍለቐ፡ ሰላም 
ጎረባብቲ ሃገራት እናዘረገ፡ ኣብ መንበረ 
ስልጣን ክቕጽለሎም፡ ኩሉ ዓይነት 
ግንዖን ጠበንጃን ከስንቕዎ ድሕር 
ኣይብሉን። እንተኾነ ግዳማውያን 
ሓይልታት ክምጥውዎ ዝጸንሑ 
ቢልዮናት ዶላራት ገንዘባዊ ምጽወትን 
ሚልዮናት ቶናት እኽሊ ረድኤትን 
እናተዓንገሉ እውን ስርዓታት ኢትዮጵያ 
ብርኮም ከጽንዑ ኣይከኣሉን። ኣምልኾ 
ኣብ ግዳማውያን ሓይልታትን ትኳቦን 
ካብ ውድቀት ኣይደሓኖምን።
    ከም ውጽኢት ዓሌታዊ ፖለቲካን 

ደገፍ ምዕራባውያንን ህዝቢ ኢትዮጵያ 
ምሉእ ዕድመኡ ብውሑዳን ጉጅለታት 
መሰሉን ሰብኣዊ ክብረቱን ተረጊጹ፡ 
ሰላምን ቅሳነትን ክረክብ ኣይከኣለን። 
ተልእኾ ናይዞም ስርዓታት ኣብ 
ምርጋጽ መሰል ህዝብታት ኢትዮጵያ 
ከይተወሰነ፡ ኣብ ምዝራግ ሰላምን 
ምርግጋእን ዞባና ዝቐንዐ ብምንባሩ 
እውን፡ ንግዳማውያን ሓይልታት 
ከገልግሉ፡ ኣብ ከም ኤርትራን ሶማልን 
ብቐጥታዊ ወራር፡ ኣብ ህዝብታት 
ኬንያ፡ ሱዳንን ጅቡቲን ብተበላጺ 
ፖለቲካውን ቁጠባውን ኣጀንዳታትን 
ብተዃታዂ ተግባራትን፡ ኣብ ጉዳይ 
ጎረባብቲ ሃገራት ኢዶም እናመለሱ፡ 
ንኢትዮጵያ ጎርቢ መሬት ቀርኒ 
ኣፍሪቃ ገይሮማ ጸኒሖምን ኣለዉን። 
   ድሕሪ’ዚ ኩሉ ተመክሮ፡ ኣብ 

2018 ኣብ ኢትዮጵያ ለውጢ 
መጺኡ ምስተባህለ፡ ዝጸንሐ ኣካዪዳ 
ብመሰረቱ ክቕየር ትጽቢት ለባማት 
ኢትዮጵያውያን እዩ ነይሩ። ብግብሪ 
ዝተራእየ ግን ነቲ ዝሓለፈ ግጉይ 
ተመኩሮ፡ ብዝኸፍአ መልክዕ ምድጋም 
እዩ ኮይኑ። ከም ውጽኢቱ ድማ፡ ሎሚ 
ኣብ ኢትዮጵያ ካብ ቅድም ብዝኸፍአ 
መልክዕ ኲናት ሓድሕድን ዓሌታዊ 
ግጭታትን ብኹሉ ከባቢታት ተጐሃሂሩ፡ 
ኢትዮጵያ ከም ሃገር ቀጻልነታ ኣብ 
ከቢድ ሓደጋ ኣትዩ ይርከብ። እቲ ዘሎ 
ስርዓት ከኣ፡ ስልጣኑ ከውሕስ ብዝብል 
ዕላማ ኣብ መንጎ ኣህዛብ ዝኣጐዶ ሓዊ 
ተገልቢጡ እናለብለቦ ኣሰር ዝሓለፉ 
ሰለስተ ስርዓታት ኢትዮጵያ ይስዕብ 
ኣሎ። ድሕሪኡ ዝስዕብ ምዕባለታት 
እንታይ ከምዝኸውን ምግማቱ ኣሸጋሪ 
ኮይኑ፡ ግዜ ዝምልሶ እዩ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ዘዋሪት ዋንጫ ዞባ ማእከል ፈሊሙዘዋሪት ዋንጫ ዞባ ማእከል ፈሊሙ

ብርኽትን ሄብሮንን ብግዜ ይመርሑብርኽትን ሄብሮንን ብግዜ ይመርሑ

ዘዋሪት ዋንጫ ቅድድም ብሽክለታ ዞባ 
ማእከል 2025፡ ሰንበት 5 ሚያዝያ፡ ኣብ 
ከባቢ ሞኖፖልያ ብዝተኻየደ ናይ ቀዳማይ 
መድረኽ ውድድር ፈሊሙ።
  ኣብዚ ዓቐብ ማይ-ጃሕጃሕ ዘካተተ 

ውድድር፡ ኣብ መንጎ ጸወታ ክልተ ናይ 
ነጥቢ ቅጽበታዊ ውድድር (ኢንተርሚደይት) 
ነይሩዎ። 
  ደቂ-ኣንስትዮ ተቐዳደምቲ፡ 65.5 

ኪሎሜተር ኣብ ዝሸፈናሉ፡ ብርኽቲ ፍስሃየ 
- ዓራግ፡ ንተቐዳደምቲ ደንደን - ሮምና ጉዕሽ 
ብሽኳ ረቲዓ ቀዳመይቲ ኣትያ። ኣባል ጋንታ 
ደቡብ - ናርዶስ ጸጋይ ድማ፡ ሳልሳይ ደረጃ 
ሒዛ። እዘን ተቐዳደምቲ ብገምጋም ኣብ ሰዓት 
34.6 ኪሎሜተር እናተጓዓዛ - ብ1 ሰዓት፡ 54 
ደቒቕን 8 ካልኢትን ውድድረን ዛዚመን።
  ብዘይካ’ዚ፡ ኣብ ክልተኡ ኢንተርሚደይት 

ቀዳማይ ደረጃ ዝሓዘት ብርኽቲ፡ ብውህሉል 
ብ17 ነጥቢ’ውን ትመርሕ ኣላ። ብተኸታታሊ 
10ን ሸሞንተን ነጥቢ ዘለወን ሮምናን ናርዶስን 
ይስዕባኣ።
  ዓበይቲ ደቂ ተባዕትዮ፡ እቲ ትስፉው 

ተቐዳዳማይ ኣስቤኮ - ሚልክያስ ማእከል 
ናብ ኤውሮጳ ድሕሪ ምኻዱ፡ ፋልማይ 
ውድድሮም ኣሰላሲሎም፣ 109.8 ኪሎሜተር 
እውን ሸፊኖም። ተቐዳዳማይ ሰምበል ሄብሮን 
ብርሃነ ከኣ፡ ብቕጽበታዊ ጸወታ ረቲዑ - ብ2 
ሰዓት፡ 28 ደቒቕን 52 ካልኢትን ዕዉት 
ቀዳማይ መድረኽ ኮይኑ። ናታን መድሃኔ - 
ኣስቤኮ ከምኡ’ውን ህያብ ሃብቶም - ኤሪተል 
ካልኣይን ሳልሳይን ኣትዮም። 
  ንካልአይቲ ኢንተርሚደይት ዝተዓወተላ 

ሄብሮን፡ ንናይ ነጥቢ ውድድር ብ14 ይመርሖ 
ኣሎ። ናታን፡ ብትሽዓተ፡ ህያብ ብሸሞንተ 
ይስዕብዎ። 
  እዞም ክልተ ዲቪዥዮናት፡ ትማሊ ሰኑይ 

ካልኣይ መድረኽ ንምስልሳል ናይ በረኻ 
ውድድር ኣካይዶም።
  ደቂ ኣንስትዮ፡ ካብ ብሎኮ ጎዳይፍ ተበጊሰን 

ሰገነይቲ በጺሐን ኣብ ብሎኮ ብምዝዛም 
112.7 ኪሎሜተር ሸፊነን። ጸወታአን ድማ፡ 
ዝሑል ጸወታ ምንባሩ - ብዝሃረመኦ ግዜ 
ርኢኻ ክትርዳእ ትኽእል። ኣብ ሰዓት 29.5 
ኪሎሜተር ረጊጸን። ሰንበት ብተቐዳዳሚት 
ዓራግ - ብርኽቲ ዝተሳዕረት ሮምና ኸኣ፡ ብ3 ዝነውሐ ርሕቀት በይኑ ዝተጓዕዘ ሳይሞን ሚኪኤል

ሰዓት፡ 49 ደቒቕን 1 ካልኢትን ንተቐዳዳሚት 
ዓራግ - ሞናሊዛ ኣርኣያ በሊጻ ተዓዊታ። ሱዛን 
ፍስሃየ - ደቡብ፡ ሳልሰይቲ ኣትያ። 
  በዚ ውጽኢት፡ ብግዜ - ብርኽቲ ብ5 

ሰዓት፡ 42 ደቒቕን 45 ካልኢትን ትመርሕ 
ኣላ። ሮምና፡ 3 ካልኢት፡ ሞናሊዛ 16 
ካልኢት ድሒረን ይስዕባኣ። ብርኽቲ፡ 
ትማሊ’ውን ክልተ ኣብ መንጎ እተሰርዐ ሽኳ 
(ኢንተርሚደይት) ብምዕዋታ፡ ነጥባ ናብ 24 
ክብ ኣቢላ ትመርሕ። ሮምና፡ ብ18፣ ናርዶስ 
ብ10 ይስዕባኣ። 
  ዝሓለፈ ዓመታት ዓብላሊት ዝነበረ 

ሎሚ ዓመት ግና ዛጊት መድረኽ ክትዕወት 
ዘይከኣለት ዘላ ኣድያም ዳዊት ካብ ደንደን፡ 
ትማሊ ንዝነበራ ሓሓንቲ ነጥቢ ዘኽስባ 
ዓቐበታት ብምዕዋት፡ ብክልተ ነጥቢ ትመርሕ 
ኣላ። 
  ዓራግ፡ ደንደንን ጋንታ ደቡብን፡ 

ብተመሳሳሊ - 17 ሰዓት፡ 9 ደቒቕን 27 
ካልኢትን ብደረጃ ጋንታ፡ ካብ ቀዳማይ ክሳብ 
ሳልሳይ ተሰሪዐን ኣለዋ።
  ደቂ ተባዕትዮ፡ ካብ ተመሳሳሊ ቦታ 

ተበጊሶም ዲጋ ሓዋጹ በጺሖም ብምምላስ፡ 
ናይ 183.8 በዳሂ ውድድር ኣካይዶም። 
ዝተፈላለየ መጥቃዕቲ’ውን ተራእዩ። ብፍላይ 
ናይ ውልቂ ተቐዳዳማይ - ሳይሞን ሚካኤል፡ 
መጥቃዕቲ ብምግባር ንኣስታት 130 
ኪሎሜተር ንበይኑ ዝተጓዕዞ፡ ዝዓበየ ኣርእስቲ 
ናይ’ቲ ዕለት ነይሩ።
  ሳይሞን፡ ኣብ ኣፈልባ ናይ ሓንቲ፡ ኣብ 

ክሳድ መኽረም ሓሙሽተ ነጥቢ ዘኽስባ 
ዓቐበታት ክዕወተለን እንከሎ፡ ኣብ ድግሳ’ውን 
ካልኣይ ብምእታው፡ ሓንቲ ነጥቢ ወሲዱ። 
  በዚ ኸኣ፡ ብሽዱሽተ ነጥቢ ንናይ ዓቐብ 

ውድድር ይመርሖ ኣሎ፣ ኣባል ደንደን - 
ዳኒኤል ይሕደጎን ናይ ውልቂ ተቐዳዳማይ 
ሜሮን ግርማይን፡ ብተመሳሳሊ ሰለስተ ነጥቢ 
ይስዕብዎ።
  ነዚ ፈታኒ ውድድር፡ ተቐዳዳማይ 

ደንደን - ኣኽሊሉ ኣተሽም እዩ፡ ኣብ ከባቢ 
ኣስቤኮ ብዝገበሮ መጥቃዕቲ - ብ5 ሰዓት፡ 20 
ደቒቕን 50 ካልኢትን ተዓዊቱሉ። ድሕሪ 
ሽዱሽተ ካልኢት ድማ፡ ሄብሮን፡ ንጳውሎስ 
ገብረሚካኤል - ኤሪተል ኣኸቲሉ ካልኣይ 

ኣትዩ።
  ሄብሮን፡ ብሓፈሻዊ ግዜ - ብ7 ሰዓት፡ 

49 ደቒቕን 27 ካልኢትን ይመርሕ ኣሎ፣ 
ኣኽሊሉ፡ ሓሙሽተ ካልኢት፡ ናታን፡ 13 
ካልኢት ተፈንቲቶም ይስዕብዎ። 
  ብጋንታ ድማ፡ ደንደን፡ ብ23 ሰዓት፡ 29 

ደቒቕን 18 ካልኢትን ትመርሕ፣ ብተኸታታሊ 

ሽዱሽተን 25ን ካልኢታት ዝደሓራ ኤሪተልን 
ጋንታ ደቡብን ይኽተላኣ። 
  እዞም ዲቪዥናት፡ ሎሚ ኣዕሪፎም ጽባሕ 

ናብ ውድድር ክምለሱ እዮም። 
   ብዘይካ’ዚ፡ ኣብቲ ናይ ሰንበት ውድድር፡ 

ካልኣይ ዲቪዥን (ጁንየር) ተቐዳደምቲ’ውን 
78.1 ኪሎሜተር ተሰሪዑሎም። ሓደ ካብቶም 
ተጠመትቲ ተቐዳደምቲ ናይ’ቲ ዲቪዥን 
ዝኾነን ዝሓለፈ ወርሒ ናብ ደቡብ ኣፍሪቃ 
ንስልጠና ዝኸደን ኬቨን ተኽለማርያም - 
ኣስቤኮ፡ ብ1 ሰዓት፡ 48 ደቒቕን 32 ካልኢትን 
ተዓዊቱሉ። ኣባላት ደንደን ዮናታን ቴድሮስን 
ዮሃንስ ኣኽሊሉን ድማ፡ እግሪ እግሩ ኣትዮም። 
  ኬቨን፡ ንናይ ሽኳ ውድድር’ውን ብ12 

ነጥቢ ይቕልሶ፣ ዮናታን ብ10፡ ንፍታሌም 
ኤፍሬም - ኤሪተል ብትሽዓተ ነጥቢ ካልኣይን 
ሳልሳይን ተሰሪዖም ኣለዉ። 
  ኣብ ሳልሳይ ዲቪዥን (ዩዝ)፡ ተቐዳዳማይ 

ትጽቢት - ኣሚነደኣብ ወልደዮሃንስ ከኣ፡ 
ንእሰይ ሳምሶን - ናትና፡ ዳይሞን ሰለሙን 
- ትጽቢት ኣኸቲሉ ተዓዊቱ። ብገምጋም 
ኣብ ሰዓት 41.9 ኪሎሜተር ዝተጓዕዙ 
እዞም ዲቪዥን፡ ብ1 ሰዓት፡ 20 ደቒቕን 20 
ካልኢትን - ን56.1 ኪሎሜተር ዛዚሞሞ። 
  እዞም ክልተ ዲቪዥን፡ ሎሚ ኣብ ካልኣይ 

መድረኽ ናይ በረኻ ውድድር ከሰላስሉ 
እዮም። ካልኣይ ዲቪዥን፡ ብሎኮ ጎዳይፍ - 
ሰገነይቲ - ጎዳይፍ 112.7 ኪሎሜተር፣ ሳልሳይ 
ዲቪዥን፡ ብሎኮ ጎዳይፍ - ማዕረባ - ብሎኮ 
ጎዳይፍ 98.8 ኪሎሜተር ክሽፍኑ እዮም።

ብርኽቲ (የማን)፡ ኣብ ቀዳማይ መድረኽ ንሮምና ብጸቢብ ፍልልይ ኣብ ዝሰዓረትሉ

ከረን - ግጥማት ዋንጫ ናጽነት ይቕጽል ኣሎከረን - ግጥማት ዋንጫ ናጽነት ይቕጽል ኣሎ
ዝሓለፈ ሰሙን ዝፈለመ ግጥማት ዋንጫ 

ናጽነት ከተማ ከረን፡ ብቀዳምን ሰንበትን 
ብሰለስተ ጸወታታት ኣብ ስታድዩም እታ 
ከተማ ቀጺሉ። 
  ብቀዳም ኣብ ናይ ደቂ ኣንስትዮ ምም/

ከባቢ 06 ምም/ከባቢ 01 እየን ተራኺበን። 
ጸወታ 11 ደቓይቕ ምስ ተላዕሎ፡ ተጻዋቲት 
ምም/ከባቢ 01 ንስሪን ኣሕመድ ሸቶ 
ኣመዝጊባ።
  ንዕረፍቲ በዚ ውጽኢት ዝተፈላለያ እዘን 

ጋንታታት፡ ኣብ ካልኣይ እብረ፡ ድሕሪ ክልተ 
ደቓይቕ ምም/ከባቢ 06 እተመዓራሪያ ሸቶ 
ካብ ናህላእ ዑመር ረኺባ። ድሕሪ’ዛ ሸቶ 
ዝያዳ ዝተበራበረት ምም/ከባቢ 06፡ ክሳብ 54 
ደቒቕ ሰለስተ ሸቶታት ብምውሳኽ 4ብ1 
ተዓዊታ። 

   ብወገን ደቂ ተባዕትዮ፡ ኣልጋሽን 
ኣልሂላልን ተጋጢመን። ቅድሚ ዕረፍቲ ሸቶ 
ዘይተራእዮ እዚ ጸወታ፡ ኣብ ካልኣይ እብረ 
ግና፡ ኣልሂላል ኣብ መበል 81 ደቒቕ ካብ 
ኖህ ብርሃነ ብዝረኸበታ ሸቶ 1ብ0 ተዓዊታ 
ናብ ዝቕጽል መድረኽ ሃሊፋ። 
  ዕለተ ሰንበት ንላሳለን ንኣልሳሕል ዘራኸበት 

ነይራ። እዚ ጸወታ ወላ’ኳ ብተጻወትቲ 
ኣልሳሕል ዝተዓብለለ እንተነበረ፡ ሸቶ ግና 
ኣይተመዝገቦን። ዕውትቲ ንምፍላይ ናብ 
ፍጹም ቅላዕ ኣብ ዘምረሓሉ ድማ፡ ኣልሳሕል 
4ብ1 ተዓዊታ ናብ ዝቕጽል መድረኽ 
ሓሊፋ።
  ግጥማት ዋንጫ ናጽነት፡ ዝመጽእ 

ሰሙን ኣልነስር ምስ ኣልሂላል፡ ዓንሰባ ድማ 
ምስ ኣልሳሕል ብዘካይዳኦ ግጥማት ክቕጽል 
ምዃኑ፡ ወኪል ዜና ዞባ ዓንሰባ ሓቢራ።

ኣርሰናል - ሪያል ማድሪድ
ማድሪድ፡ ሕነኣ ክትፈድየሉ . . .

ኣርሰናል፡ ሎሚ ምሸት፡ ንዓርሞሽሽ 
እስጳኛዊት ክለብ ሪያል ማድሪድ ዓዲማ 
እተካይዶ ጸወታ ርብዒ ፍጻመ ሻምፕዮንስ 
ሊግ፡ ልዑል ቆላሕታ ረኺቡ ኣሎ።
  ዋንጫ ሻምፕዮንስ ሊግ ኣልዒላ 

ዘይትፈልጥ ኣርሰናል፡ ኣብዚ ወቕቲ እንኮ 
ተሪፋታ ዘላ ተስፋኣ እዛ ጽዋእ እዚኣ እያ። 
ምኽንያቱ፡ ኣብ’ቲ ሸውዓተ ግጥማት ጥራይ 
ዝተረፎ ፕሪመር ሊግ ካብ መራሒት ዘላ 
ሊቨርፑል 11 ነጥቢ ድሒራ ብምህላዋ። 
ይዅን’ምበር፡ ኣብ ስፖርት ዘጋጥም 
ከምዘይፍለጥ ግና ዘይምዝግናዕ።
  ንካልኣይ ተኸታታሊ ዓመት ኣብ ርብዒ 

ፍጻመ በጺሓ ዘላ ኣርሰናል፡ ሓንቲ ካብተን 
ብመጉዳእቲ ወሰንቲ ተጻወትተን ዝተሃሰያ 
ክለባት እያ። ዝሓለፈ ሰሉስ ድማ፡ ጸላዊ 
ተኸላኻሊኣ ጋብሪኤል ማጋሃልስ ብናይ 
ጭዋዳ ጸገም ነዚ ተሪፉ ዘሎ ግዜ ምኽሳሩ 
ይዝከር። 
  በዚ ድማ፡ ኣብ መስመር ምክልኻል 

ሃጓፍ ከጋጥማ ይኽእል እዩ፣ ምኽንያቱ 
ወላ’ኳ ኪዎር ኣብ ጎድኒ ሳሊባ እንተተሰለፈ፡ 
ኣበርክቶኡ ግና፡ ማዕረ’ቲ ብራዚላዊ ክኸውን 
ኣይክእልን’ዩ ዝብል ግምት ስለዘሎ። ካብ 
ተሃድሶ ድሕሪ ምምላሱ ኣብ ዝሓለፈ ክልተ 
ግጥማት ተቐይሩ ዝተጻወተ ሳካ ግና፡ ናይ 
2025 ቀዳመይቲ ካብ ፈለማ ዝስለፈላ ግጥም 
ክትከውን ይግመት። 

  15 ግዜ ጽዋእ እዚ ውድድር ዘልዓለት 
ማድሪድ፡ ቀዳም ብቫለንሽያ ኣብ ሜዳኣ 
2ብ1 ተሳዒራ እያ፡ ናብ እንግሊዝ ኣቕኒዓ 
ዘላ። ኣብቲ ንፋልማይ ግዜኣ እትጻወቶ 
ሜዳ ኢማራተስ ድማ፡ ኣብ ልዕሊ ኣርሰናል 
ተሃና ከተውጽእ ዝግምቱዋ ብዙሓት እዮም። 
እንተ’ታ ድሕሪ 2009 ንፈለማ ግዜ ናብ 
ፍርቂ ፍጻመ ንምብጻሕ ሓሊና ዘላ ኣርሰናል፡ 
ኣብ ሜዳኣ ቀላል ከምዘይትኸውን ይግመት።
  ብሰንኪ እኩብ ብጫ ካርድ ንኣከፋፋሊኣ 

ኣውሬለን ቾመኒ ዘይትጥቀመሉ ማድሪድ፡ 
ሓላዊ ልዳት ቲቦት ኩርትዋ ክምለሳ ትጽቢት 
ይግበር። እዚ ቤልጅዩማዊ፡ ካብቲ ናይ ቀዳም 
ጸወታ በዂሩ እዩ። እዛ ጋንታ፡ እቲ ቀንዲ ዕድል 
ዝገበረትሉ፡ ብዩኤፋ ንሓደ ጸወታ ዝተቐጽዑ 
ተጻወትታ - ምባፐን ሩዲገርን፡ መቕጻዕቶም 
ሎሚ ኣብ ግብሪ ዝውዕል ዘይምዃኑ እዩ። 
እዞም ተጻወትቲ፡ ኣብቲ ናብ ሜዳኣ ኣትለቲኮ 
ማድሪድ ተጓዒዛ ዝተዓወተትሉ ናይ ዙር 16 
ጸወታ፡ ዘይስፖርትዊ ተግባራት ብምፍጻሞም 
እዮም፡ ኣብ ዝስዕብ 12 ኣዋርሕ ዝፍጸም 
ንሓደ ጸወታ ተቐጺዖም። 
  እዘን ኣብ ሊገን ብተመሳሳሊ ካልኣይ ደረጃ 

ሒዘን ዘለዋ ጋንታታት፡ ኣብዚ ውድድር ኣብ 
2006 ኣብ ዙር 16 ተራኺበን ነይረን እየን። 
ኣብ ቀዳማይ እግሪ ኣርሰናል፡ ናብ ማድሪድ 
ተጓዒዛ ብእንኮ ሸቶ ቴሪ ሄንሪ 1ብ0 ተዓዊታ 
ነይራ። ኣብ ሜዳኣ (ኣብቲ እዋን ሜዳኣ ሃይበሪ 

ዝበሃል እዩ ነይሩ) ኸኣ፡ 0ብ0 ብምፍልላየን 
ኣርሰናል ሓሊፋ ነይራ፣ ክሳብ ፍጻመ በጺሓ 
ብባርሴሎና 2ብ1 ምስዓራ’ውን ይዝከር። 
  ብዘይካ’ዚ፡ እዘን ጋንታታት ዝሓለፈ 

ወርሒ ኣብዚ ውድድር ኣብ ርብዒ ፍጻመ 
ተራኺበን ነይረን - ብደቂ ኣንስትዮ። 
ማድሪድ፡ ኣብ ቀዳማይ እግሪ ኣብ ሜዳኣ 
2ብ0 እኳ እንተተዓወተት፡ ኣርሰናል፡ ኣብ 
ካልኣይ እግሪ ኣብ ሜዳኣ 3ብ0 ተዓዊታ፡ 
ብድምር 3ብ2 ናብ ፍርቂ ፍጻመ ሓሊፋ። 
ብደቂ ተባዕትዮ ኸ?
  እዚ ከምዚ’ሉ እንከሎ፡ ባየር ሙኒክ፡ 

ንኢንተር ሚላን ዓዲማ እተካይዶ ጸወታ’ውን፡ 
ናይቲ ምሸት ተበሃጊ ግጥም እዩ።

መደብ ጸወታ
ሎሚሎሚ

ሻምፕዮንስ ሊግ ርብዒ ፍጻመ ቀዳማይ 
እግሪእግሪ

ኣርሰናል - ሪያል ማድሪድ 10፡00 ድ.ቀ 
(ቻነል-2)(ቻነል-2)

ባየር ሙኒክ - ኢንተር ሚላን 10፡00 ድ.ቀ
ጽባሕጽባሕ

ዓምበርበብ - መኸተ (ደቂ-ተባ) 5፡00 ድ.ቀ
ሓሬና - ንስሪ (ደቂ-ኣን) 6፡00 ድ.ቀ

ሻምፕዮንስ ሊግ ርብዒ ፍጻመ ቀዳማይ ሻምፕዮንስ ሊግ ርብዒ ፍጻመ ቀዳማይ 
እግሪእግሪ

ፒኤስጂ - ኣስቶን ቪላ 10፡00 ድ.ቀ 
(ቻነል-2)(ቻነል-2)

ባርሴሎና - ቦርሽያ ዶርትሞንድ 10፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓይገት ቁ.ገዛ17፡ ከባቢ ሲነማ ሓማሴን 123690

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት  መረብ 08/04/2025

8 ሚያዝያ 2025 - ገጽ 12 መበል 34 ዓመት ቁ.188

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

እስራኤል፡ ኣብ ቓዛ ንሓካይም ምቕታላ ተኣሚና
እስራኤል፡ ወተሃደራታ ቅድሚ ክልተ 

ሰሙን ኣብ ደቡባዊ ቓዛ 15 ኣባላት 
ህጹጽ ረድኤት ብጌጋ ምቕታሎም 
ገሊጻ።
እቲ ፍጻመ፡ ናይ ረዲኤት መካይን ኣብ 

ጸልማት ብዘይ መብራህቲ ኣብ ዝጐዓዛሉ 
ዝነበራ ከም ዘጋጠመ ገሊጻ። ወተሃደራታ፡ 
ናይ ሓማስ መሲለናኦም፡ ብጌጋ ተዅሲ 
ከምዝኸፈቱለን ድማ ገሊጻ። 
ሓይልታት ምክልኻል እስራኤል ግና፡ 

ብውሕዱ ሽዱሽተ ካብ’ቶም ሓካይም 
ምስ ሓማስ ምትእስሳር ከምዘለዎም 
እዮም ዝሕብሩ ዘለዉ። 
ሓደ ላዕለዋይ ኣዛዚ ሰራዊት 

ምክልኻል’ታ ሃገር ብሰንበት 
ንጋዜጠኛታት ኣብ ዝሃቦ መግለጺ፡ እቶም 
ወተሃደራት ኣቐዲሞም’ውን ኣብ ልዕሊ 
ሰለስተ ኣባላት ሓማስ ዝጸዓነት ናይ 
ረድኤት መኪና ተኲሶም ከምዝነበሩ 
ሓቢሩ። 
እንተኾነ፡ ኣብ መንጎ’ቶም ናይ 

ህጹጽ ረድኤት ሰራሕተኛታት ዕጡቕ 
ከምዝነበረ ዝሕብር መርትዖ ኣየቕረበን።
እስራኤል ኣብዚ ናይ ሕጂ መግለጺኣ፡ 

እተን መካይን ብዘይ መብራህቲ ይጐዓዛ 
ከምዝነበራ ኣቐዲማ ሂባቶ ዝነበረት 
ሓበሬታ ጌጋ ከምዝነበረ’ያ ተኣሚና ዘላ።
ሓደ ካብ’ቶም ግዳያት ብህይወት 

ድሕሪ ምትራፉ ንቢቢሲ ኣብ ዝሃቦ 
ሓበሬታ፡ እተን መካይን መብራህተን 

ወሊዐን ይጐዓዛ ከምዝነበራ ብምጥቃስ፡ 
ንሱን መሳርሕቱን ምስ ዕጡቓት 
ጉጅለታት ምትእስሳር ከምዝነበሮም 
ንዝገልጽ ክሲ እስራኤል “ሓሶት” ክብል 
ነጺጉ።
ድሕሪ ውዕል ምቁራጽ ተዅሲ እስራኤልን 

ሓማስን ዳግማይ ኣብ ቓዛ ብዝቐጸለ ደብዳብ፡ 
ዛጊት ልዕሊ 1200 ፍልስጤማውያን ተቐቲሎም 
ከምዘለዉ ሚኒስትሪ ጥዕና ናይ’ቲ ወሽመጥ 

የረድእ።

ብሰንኪ ታሪፍ ኣመሪካ ዕዳጋታት ኤስያ የንቆልቁል
ዕዳጋታት ኤስያ፡ ብሰንኪ’ቲ ፕረሲደንት 

ኣመሪካ ዶናልድ ትራምፕ ተግባራዊ ዝገበሮ 
ሓድሽ ናይ ታሪፍ ውሳነ፡ ካብቲ ዝነበሮ 
መሊሱ የንቆልቁል ከምዘሎ ሓደ ተንታኒ 

ቁጠባ ንቢቢሲ ሓቢሩ።
ብፍላይ ዕዳጋታት ሻንጋይ፡ ቶክዮን ሆንግ 

ኮንግን ድማ፡ ልዑል ናይ ምንቁልቋል ሓደጋ 
ኣጋጢሙዎ ከምዘሎ ይግለጽ ኣሎ። 
ብዙሓት ሃገራት ኤስያ ንሰደድ ዝኸውን 

ኣቕሑት ስለዘፍርያ፡ በቲ ትራምፕ ዘውጸኦ 

ታሪፍ ብኣሉታ ተጸልየን ይርከባ። 
ዓለም-ለኻዊ ንግዳዊ ኲናት ንዝበዝሐ ቁጠባ 

ዓለም ብኣሉታ ከይጸልዎ’ውን ብዙሓት 
ሃገራት ኣብ ስግኣት ይርከባ። 

ባንክ ጎልድማን ሳች፡ 
ኣመሪካ ኣብ ዝመጽእ 
ዓመት ናብ ቁጠባዊ ዝቕባበ 
ክትኣቱ ዘሎ ተኽእሎ 45 
ሚእታዊት ከምዝዀነ 
ገሊጹ። 
ኣማኻሪን ክኢላን 

ፋይናንስ ጀይፒ ሞርጋን 
ድማ፡ ኣብዚ ዓመት’ዚ ቁጠባ 
ኣመሪካን ዓለምን ክንኪ 60 

ሚእታዊት ተኽእሎ ከምዘሎ ኣረዲኡ። 
ካልኦት ኩባንያታት ኣመሪካ እውን፡ ድሕሪ 

እቲ ትራምፕ ዘውጸኦ ናይ ታሪፍ ኣዋጅ፡ ነቲ 
ብዛዕባ ቁጠባዊ ቅልውላው ዚገልጽ ትንቢተን 
ኣመሓይሸንኦ ኣለዋ።  
ምንቁልቋል ቁጠባ ኣመሪካ ድማ፡ ካብ 

ኣመሪካዊ ቢልዮነር ንትራምፕ የጠንቅቕ
ዶናልድ ትራምፕ ፕረዚደንት ንምዃን 

ኣብ ዝገብሮ ዝነበረ ናይ ምረጹኒ ጎስጓስ 
ቀንዲ ደጋፊኡ ዝነበረ ቢልዮነር ቢል 
ኣክማን፡ እቲ ፕረዚደንት ርእሰ ምትእምማን 
ንግዳውያን መራሕቲ የጥፍእ ከምዘሎ 
ብምውቃስ፡ ዝገብሮ ዘሎ ንግዳዊ ኲናት 
ደው ከብሎ ጸዊዑ። 
ቢል ኣክማን፡ “ኣብ ነፍሲ-ወከፍ ሃገር 

ቁጠባዊ ኲናት እንተኣዊጅና፡ ንግዳዊ 
ወፍርታትና ከነዕንዎ ኢና፣ ዓማዊልና 
ድማ ጁባኦምን ቦርሶኦምን ክዓጽዉ 
እዮም። እዚ ድማ ኣብ ዓለም ንዘለና 
ዝና ከህስሶን፡ ናብ ንቡር ንክንመልሶ ከኣ 
ብዙሕ ዓመታት ክወስደልናን እዩ፡” ክብል 
ኣብ ናይ ማሕበራዊ መራኸቢታት ሕሳቡ 
ኣጠንቂቑ። 
እቲ ጸላዊ ኣውፋሪ ምዃኑ ዝንገረሉ 

ኣመሪካዊ ቢልዮነር፡ ትራምፕ ነዚ 

ኤስያ ናብታ ሃገር ንዝኣቱ ዋጋታት ንግዳዊ 
ኣቕሑ ብኣሉታ ክጸልዎ ምዃኑ’ዩ ዝንገር 
ዘሎ። 
“እዚ ትራምፕ ኣውጺእዎ ዘሎ ሓድሽ ናይ 

ታሪፍ ኣዋጅ፡ ንቁጠባ ኤስያን ዓለምን ሃሳዪ 
እዩ። ብፍላይ ድማ ነተን ንኣሽቱ ንግዳውያን 
ትካላት ሕጂን ንመጻእን ብኣሉታ ክጸልወን 
እዩ፡” ክብል፡  ኣብ ትካል ወፍሪ ቫንጎርድ ዋና 
ክኢላ ስነ-ቁጠባ ናይ ዞባ ኤስያ ፓሲፊክ 
ዝዀነ ኩያን ዋንግ ገሊጹ። 
ትራምፕ ኣብ ልዕሊ ቬትናም ናይ 46 

ሚእታዊት፡ ኣብ ልዕሊ ልዕሊ ባንግላድሽ 
ከኣ ናይ 37 ሚእታዊት ታሪፍ ከምዝኣወጀ 
ዝፍለጥ ኮይኑ፡ ንዕአን’ውን ብኣሉታ 
ከምዝጸልወን ሮይተርስ ሓቢሩ። 
ኣብ ክፍሊ ኣህጉራዊ ንግዲ ኣመሪካ 

ምክትል ጸሓፊ ዝነበረ ፍራንክ ላቪን ብወገኑ፡ 
ሃገራት ኤስያ እተን ቀንዲ ናብ ዕዳጋታት 
ኣመሪካ ፍርያተን ዝልእካ ብምዃነን፡ በቲ 
ትራምፕ ኣውጺእዎ ዘሎ ሓድሽ ኣዋጅ 
ዝያዳ ካልኦት ሃገራት ክህሰያ ከምዝኽእላ 
ኣጠንቂቑ።

ኣዊጁዎ ዘሎ ንግዳዊ ታሪፍ ዳግመ-
ግምት እንተዘይገይሩሉ፡ ሳዕቤናቱ ኣዕናዊ 
ከምዝኸውን’ዩ ገሊጹ ዘሎ። 
ብሰንኪ’ቲ ትራምፕ ኣብ ጉዳይ ታሪፍ 

ወሲዱዎ ዘሎ ስጕምቲ፡ ብዙሕ ዕዳጋታት 
ዓለም ኣብ ውሽጢ’ዘን ዝሓለፋ ውሑዳት 
መዓልታት ጥራይ ብብዙሕ ሚእታዊት 
ከምዘንቆልቆለ ተሓቢሩ። 

ኣክማን፡ “ንግዲ ርእሰ-ምትእምማን 
ዘድልዮ ጸወታ እዩ። ፕረዚደንት ትራምፕ 
ግን፡ ኣብ መላእ ዓለም ንዘለዉ መራሕቲ 
ንግዲ ርእሰ ምትእምማኖም ከምዝጠፍእ 
ገይሩዎ ኣሎ።  እዚ ድማ ንሃገርናን 
ንሚልዮናት ዜጋታትናን፡ ብፍላይ ድማ 
ነቶም ትሑት ቁጠባዊ እቶት ዘለዎም 
ብኣሉታ ክጸልዎም እዩ፡” ብምባል፡ እቲ 
ፕረዚደንት ነቲ ወሲዱዎ ዘሎ ስጕምቲ 
ዳግመ-ግምት ክገብረሉ ጠሊቡ።

ኣመሪካ - ሓደጋ ዕልቕልቕ
 ኣብ ሰብ ክሳራ የስዕብ

ኣመሓዳሪ ግዝኣት ኬንታኪ - ኣመሪካ 
ኣንዲ በሽር፡ ኣብ ዝሓለፈ ሒደት መዓልታት 
ጥራይ ኣስታት 14 ሰባት ብሰንኪ ሓደጋ 
ዕልቕልቕ ከምዝሞቱን፡ ልዕሊ 500 
ጽርግያታት ድማ  ብዝወረዶም ጉድኣት 
ተዓጽዮም ከምዘለዉን ገሊጹ።  
ሓደ ካብ’ቶም ግዳያት ወዲ ትሽዓተ 

ዓመት ህጻን ኮይኑ፡ ናብ ቤት ትምህርቱ 
እናኸደ ከሎ ብውሕጅ ከምዝተወስደ’ውን 
እቲ ብዓል-ስልጣን ሓቢሩ። 
ንሱ ቀጺሉ፡ ብዙሓት ኣባይቲ ብውሕጅ 

ከምዝተወስዱን፡ ኣብ ከተማ ፍራንክፈርት 
ድማ ሕጽረት ጽሩይ ዝስተ ማይ ኣጋጢሙ 
ከምዘሎን፡ ከምኡ’ውን ኣብያተ-ጽሕፈት 

ናይ’ታ ግዝኣት ንገለ መዓልታት ተዓጽዮም 
ከምዝቕንዩ ገሊጹ። 
ኣብ ዝሓለፈ ሰሙን ዝጀመረ ህቦብላ 

ዝተሓወሶ ብርቱዕ ዝናብ፡ ካብ ቴክሳስ ክሳብ 
ኦሃዮ ይቕጽል ከምዘሎ ዝፍለጥ ኮይኑ፡ 
ብኡ ምኽንያት ቁጽሪ ምዉታት ካብ ግዜ 
ናብ ግዜ እናወሰኸ ከይከይድ ተሰጊኡ 
ምህላዉ ክኢላታት ጥዕና ናይ’ታ ግዝኣት 
ኣረዲኦም። 
ዓለማዊ ክሊማዊ ለውጢ ኣብ ብዙሓት 

ግዝኣታት ኣመሪካ ብርቱዕ ዝናብን 
ዕልቕልቕን የኸትል ከምዘሎ ዝፍለጥ 
ኮይኑ፡ ኣብ ማእከላይ ምብራቕ እታ ሃገር 
ዝርከብ ፈለግ ኦሃዮ ልዕሊ ዓቕን መሊኡ 
ከምዘሎ ይግለጽ።

ሩስያ፡ ሓይልታታ ኣብ ግንባራት ይደፍኡ ምህላዎም ትሕብር
ሩስያ፡ ወተሃደራታ ኣብ ዞባ ሱሚ - 

ዩክሬን ናብ እትርከብ ቍሸት ባሲቭካ 
ከምዘእተወት ገሊጻ። 
ኣቐዲሙ ፕረዚደንት ቭላድሚር 

ፑቲን፡ ሓይልታት ሩስያ ኣብ ጥቓ 
ዶብ መፈተሺ ነቝጣታት ከቝሙ 
ምዃኖም ብተደጋጋሚ ኣተንቢሁ 
ከምዝነበረ ዝፍለጥ እዩ። 

ሚኒስትሪ ምክልኻል ሩስያ’ውን፡ 
ሓይልታቱ ነታ ኣብ ጥቓ ዶብ እትርከብ 
ቍሸት ባሲቭካ ከም ዝተቘጻጸሩዋን፡ 
ኣብ ዞባ ሱሚ ኣብ 12 ቦታታት ዓስኪሩ 
ንዝነበረ ሰራዊት ዩክሬን መጥቃዕቲ 
ከምዝፈነዉሉን ገሊጹ።
ላዕለዎት መራሕቲ ዩክሬን ግና፡ ነቲ 

ብሩስያ ዝቐረበ ጸብጻብ ብምንጻግ፡ 
ባሲቭካ ኣብ ትሕቲ 
ቁጽጽር ሰራዊቶም 
ከምዘላ ሓቢሮም።
“ ሩ ስ ያ ው ያ ን 

ንቁሸት ባሲቭካ 
ኣ ይ ቈ ጻ ጸ ሩ ዋ ን 
እዮም። ኣብ ዶብ ዞባ 
ሱሚ ዝግበር ውግእ 
እተሓላለኸን ኣብ 
እተፈላለየ ቦታታት 

መዓልታዊ ዝቕጽል ዘሎን እዩ። ኣብ 
ዶብ ኩርስክ’ውን ይቕጽል ኣሎ፡
” ክብል፡ ሓላፊ ምክልኻልን ጸጥታን 
ዩክሬን ኣንድሪ ኮቫለንኮ ገሊጹ።  
ሚኒስተር ምክልኻል ሩስያ ድማ፡ 

ሓይልታት ሞስኮ ነቶም ኣብ ውሽጢ 
ሩስያ ገለ ሰፈራታት ተቘጻጺሮም 
ዝጸንሑ ወተሃደራት ዩክሬን ከም 
ዝሰዓሩዎም ሓቢሩ።   
ዩክሬን ካብ ግዝኣት ሩስያ 63 

ትርብዒት ኪሎ ሜተር ከም 
እትቈጻጸረት ክትሕብር ከላ፡ ሩስያ ድማ 
ኣስታት ሓደ ሕምሲት ካብ ጠቕላላ 
ስፍሓት መሬት ዩክሬን (ነታ ኣብ 2014 
ዝሓዘታ ሓውሲ-ደሴት ክረምያ ኣብ 
ግምት ኣእቲኻ ማለት’ዩ) ተቘጻጺራ 
ከምዘላ ትገልጽ።

